Монгол Улсын Их Хурлын 2008 оны хаврын ээлжит чуулганы 04 дүгээр сарын 11-ний өдөр (Баасан гараг)-ийн нэгдсэн хуралдаан 10 цаг 35 минутад УИХ-ын чуулганы нэгдсэн хуралдааны танхимд эхлэв.


УИХ-ын дарга Д.Лүндээжанцан ирц, хэлэлцэх асуудлын дарааллыг танилцуулж, хуралдааныг даргалав.


Өглөөний нэгдсэн хуралдаанд ирвэл зохих 75 гишүүнээс 45 гишүүн ирж, 60.0 хувийн ирцтэй байв.


Чөлөөтэй: Р.Амаржаргал,  Сү.Батболд,  Г.Батхүү,  Ц.Баярсайхан, Н.Баяртсайхан, С.Баярцогт,  Л.Гансүх,  Д.Ганхуяг, Д.Идэвхтэн, Ц.Жаргал, А.Мурат, Д.Одбаяр, С.Оюун,  Р.Раш, К.Саираан,  Я.Санжмятав,  Д.Тэрбишдагва,  М.Энхболд, Б.Эрдэнэбат.


Өвчтэй: Ц.Дамиран,  Л.Одончимэд,  Ч.Содномцэрэн, Д.Туяа, У.Хүрэлсүх  


Тасалсан: Ц.Батаа,  Х.Баттулга,  Т.Ганди,  Ж.Гүррагчаа,  Б.Жаргалсайхан,  Б.Цэрэнбалжир,  З.Энхболд.


УИХ дахь Ардчилсан намын зөвлөл хуралдсан учраас Улсын Их Хурлын чуулганы нэгдсэн хуралдаан  12 цаг 20 минутад эхлэв. 


УИХ дахь Ардчилсан намын зөвлөлийн орлогч дарга, УИХ-ын гишүүн С.Ламбаа   үг хэлэв. 

Засгийн газраас санаачлан боловсруулж Их Хуралд өргөн мэдүүлсэн Батлан хамгаалах тухай хуульд нэмэлт өөрчлөлт оруулах тухай болон Зэвсэгт хүчний тухай хуулийн зарим заалтыг хүчингүй болсонд тооцох тухай хуулийн төслүүдийг  УИХ-ын  2005 оны  26 дугаар тогтоолоор батлагдсан Монгол Улсын хууль тогтоомжийг 2008 он хүртэл боловсронгуй болгох үндсэн чиглэлд нийцүүлэн зарим зохицуулалтыг нэмж тусгах зорилгоор дахин боловсруулах нь зүйтэй гэж үзэж Засгийн газар эгүүлэн татаж байгааг Улсын Их Хурлын гишүүдэд  Улсын Их Хурлын дарга Д.Лүндээжанцан уншиж танилцуулав. 

Нэг. Орон нутгийн Хурлын сонгуулийн тухай хуульд өөрчлөлт оруулах тухай /УИХ-ын гишүүн Э.Бат-Үүл, Р.Эрдэнэбүрэн нарын өргөн мэдүүлсэн/, Орон нутгийн Хурлын сонгуулийн тухай хуульд нэмэлт, өөрчлөлт оруулах тухай /УИХ-ын гишүүн Ч.Раднаа, Ж.Гүррагчаа нарын 6 гишүүний өргөн мэдүүлсэн/ хуулийн төсөл /анхны хэлэлцүүлэг/


Хэлэлцэж буй асуудалтай холбогдуулан Улсын Их Хурлын Тамгын газрын зөвлөх Т.Оюунчимэг,  Төрийн байгуулалтын байнгын хорооны референт Г.Чагнаадорж нарын бүрэлдэхүүнтэй ажлын хэсэг байлцав. 


Хуулийн төслийг анхны хэлэлцүүлэгт бэлтгэсэн талаархи Төрийн байгуулалтын байнгын хорооноос гаргасан санал, дүгнэлтийг УИХ-ын гишүүн С.Ламбаа, Д.Дондог нар тус тус танилцуулав. 


Байнгын хорооноос гаргасан санал, дүгнэлттэй холбогдуулан УИХ-ын гишүүдээс асуулт гараагүй болно.

Сонгуулийн хуульд нэмэлт, өөрчлөлт оруулах хуулийн зарчмын зөрүүтэй саналын томъёоллоор санал хураалт явуулав.

Д.Лүндээжанцан: УИХ-ын гишүүн С.Баярцогтын гаргасан “Орон нутгийн Хурлын ээлжит сонгуулийн санал авах өдөр нь Сонгуулийн жилийн  зургадугаар сарын сүүлийн аль нэг ням гариг буюу Улсын Их Хурлын сонгуулийн санал авах өдөр байхаар төсөлд өөрчлөлт оруулах” гэсэн Байнгын хорооны дэмжсэн саналыг дэмжье.

Зөвшөөрсөн

36

Татгалзсан

5

Бүгд


41

87.8 хувийн саналаар дэмжигдлээ.

УИХ-ын гишүүн С.Баярцогт, Ц.Нямдорж нарын гаргасан “хуулийг 2012 оны 1 дүгээр сарын 1-ний өдрөөс эхлэн дагаж мөрдөх” гэсэн Байнгын хорооны дэмжсэн саналыг дэмжье.

Зөвшөөрсөн

27

Татгалзсан

12

Бүгд


39

69.2 хувийн саналаар дэмжигдлээ.

 Орон нутгийн Хурлын сонгуулийн тухай хуульд нэмэлт, өөрчлөлт оруулах тухай хуулийн төслийн талаарх зарчмын зөрүүтэй саналын томъёоллоор санал хураалт явуулав. 

УИХ-ын гишүүн Ч.Раднаагийн гаргасан Төслийн 2 дугаар зүйлд буюу  Орон нутгийн  Хурлын сонгуулийн тухай хуулийн  5.1-ийг өөрчлөн найруулж байгаа заалтын “3-4 мандаттай” гэсний дараа “томсгосон” гэж нэмэх гэсэн Байнгын хорооны дэмжсэн саналыг дэмжье.

Зөвшөөрсөн

32

Татгалзсан

6

Бүгд


38

84.2 хувийн саналаар дэмжигдлээ.

УИХ-ын гишүүн А.Цанжидын гаргасан  Төслийн “5.2. Энэ хуулийн  5.1-д заасан  аймгийн Хурлын хоёр, түүнээс дээш тооны төлөөлөгч сонгох суманд олон мандаттай томсгосон тойрог байгуулна.“ гэсэн нэмэлт оруулах гэсэн Байнгын хорооны дэмжсэн саналыг дэмжье.

Зөвшөөрсөн

30

Татгалзсан

8

Бүгд


38

78.9 хувийн саналаар дэмжигдлээ.

УИХ-ын гишүүн С.Баярцогт, Ч.Раднаа нарын гаргасан Төсөлд “Сум бүрт энэ хуулийн  5.1-д заасан аймгийн Хурлын төлөөлөгчийг сонгох тойрог байна.” гэж нэмэлт оруулах гэсэн Байнгын хорооны дэмжсэн саналыг дэмжье.

Зөвшөөрсөн

31

Татгалзсан

7

Бүгд


38

81.6 хувийн саналаар дэмжигдлээ.

УИХ-ын гишүүн Д.Дондог, Ч.Раднаа нарын гаргасан Төсөлд “тухайн шатны Хурал нь орон нутгийн Хурлын сонгуулийн тойргийг санал авах өдрөөс таваас доошгүй сарын өмнө байгуулах”-аар төсөлд нэмэлт оруулах гэсэн  Байнгын хорооны дэмжсэн саналыг дэмжье.

Зөвшөөрсөн

32

Татгалзсан

7

Бүгд


39

82.1 хувийн саналаар дэмжигдлээ.


УИХ-ын гишүүн Су.Батболд, Ч.Раднаа нарын гаргасан Төслийн З дугаар зүйлийн “дутуу буюу” гэснийг хасах гэсэн  Байнгын хорооны дэмжсэн саналыг дэмжье.


Дээрх саналын томъёололтой холбогдуулан УИХ-ын гишүүн Н.Батбаяр, Ц.Нямдорж, Р.Гончигдорж нар санал хэлж, санал гаргагч, УИХ-ын гишүүн Ч.Раднаа тайлбар хийв.

Өглөөний нэгдсэн хуралдаан 13 цаг 05 минутад завсарлаж, үдээс хойшхи нэгдсэн хуралдаан 15 цаг 50 минутад эхэлж,  хуралдаанд ирвэл зохих 75 гишүүнээс 40 гишүүн ирж, 53.3 хувийн ирцтэй байв.


Чөлөөтэй: Р.Амаржаргал,  Сү.Батболд,  Г.Батхүү,  Ц.Баярсайхан, Н.Баяртсайхан, С.Баярцогт,  Л.Гансүх, Д.Идэвхтэн, Ц.Жаргал, А.Мурат, Д.Одбаяр, С.Оюун,  Р.Раш, К.Саираан,  Я.Санжмятав,  Д.Тэрбишдагва, Б.Эрдэнэсүрэн, М.Энхболд, Б.Эрдэнэбат.


Өвчтэй: Ц.Дамиран,  Л.Одончимэд,  Д.Одхүү, Ч.Содномцэрэн, Д.Туяа, У.Хүрэлсүх  


Тасалсан: Ц.Батаа,  Х.Баттулга, Б.Буд, Ж.Гүррагчаа,  Б.Жаргалсайхан, Ц.Цэнгэл,  Б.Цэрэнбалжир,  З.Энхболд, М.Энхсайхан, Ө.Энхтүвшин.

УИХ-ын гишүүн Ч.Раднаа “төслийн 3 дугаар зүйлийн “дутуу буюу” гэснийг хасах” гэсэн саналыг татаж авах болсноо хэлэв.

УИХ-ын гишүүн Д.Дондогийн гаргасан “Хуулийг батлагдсан өдрөөс нь эхлэн дагаж мөрдөх” гэсэн Төрийн байгуулалтын байнгын хорооны дэмжсэн саналыг дэмжье.

Зөвшөөрсөн

34

Татгалзсан

  4

Бүгд


38

89.5 хувийн саналаар дэмжигдлээ.

Орон нутгийн хурлын сонгуулийн тухай хуульд өөрчлөлт оруулах тухай, нэмэлт өөрчлөлт оруулах тухай хуулиудын төслийг  Байнгын хорооноос нэгтгэж анхны хэлэлцүүлгээр батлах горимын санал гаргасныг дэмжье.

Зөвшөөрсөн

32

Татгалзсан

  7

Бүгд


39

82.1 хувийн саналаар горимын санал дэмжигдлээ.

Орон нутгийн хурлын сонгуулийн тухай хуульд өөрчлөлт оруулах тухай, нэмэлт өөрчлөлт оруулах тухай хуулийг баталъя.

Зөвшөөрсөн

33

Татгалзсан

  6

Бүгд


39

84.6 хувийн саналаар Орон нутгийн хурлын сонгуулийн тухай хуульд нэмэлт, өөрчлөлт оруулах тухай хууль батлагдлаа /16.10 цагт/. 

УИХ-ын гишүүн Ц.Нямдорж “гэсэн заалтыг 2012 оны 1 дүгээр сарын 1-ний өдрөөс эхлэн хүчингүй болсонд тооцно” гэсэн томъёоллыг эцсийн найруулга хийх явцад оруулах санал хэлж, УИХ-ын дарга Д.Лүндээжанцан дээрх саналыг хуулийн эцсийн найруулга хийхэд анхаарахыг ажлын хэсэгт сануулав.

Уг асуудлыг 16 цаг 14 минутад хэлэлцэж дуусав.

Хоёр. Эрүүгийн хуульд нэмэлт, өөрчлөлт оруулах тухай хуульд өөрчлөлт оруулах тухай хуулийн төсөл /хэлэлцэх эсэх/

Хэлэлцэж буй асуудалтай холбогдуулан УИХ-ын Тамгын газрын Ерөнхий нарийн  бичгийн дарга Н.Лувсанжав, нэгдүгээр нарийн бичгийн дарга Ж.Нарантуяа, ахлах зөвлөх Н.Цогтсайхан, Хууль зүйн байнгын хорооны референт Б.Баасандорж нарын бүрэлдэхүүнтэй ажлын хэсэг байлцав.

Хуулийн төслийн талаархи төсөл санаачлагчийн илтгэлийг УИХ-ын гишүүн Ц.Шаравдорж танилцуулав.

Төсөл санаачлагчийн илтгэлтэй холбогдуулан УИХ-ын гишүүн С.Ламбаа, Б.Батбаатар, Б.Мөнхтуяа, Р.Гончигдорж, Ц.Сүхбаатар нарын асуусан асуултад УИХ-ын гишүүн Ц.Шаравдорж хариулж, тайлбар хийв.

Хуулийн төслийг хэлэлцэх эсэх асуудлаархи Хууль зүйн байнгын хорооноос гаргасан санал, дүгнэлтийг УИХ-ын гишүүн Р.Эрдэнэбүрэн уншиж танилцуулав.

Байнгын хорооноос гаргасан санал, дүгнэлттэй холбогдуулан УИХ-ын гишүүн Д.Ганхуяг, Н.Батбаяр, Р.Эрдэнэбүрэн нарын асуусан асуултад УИХ-ын гишүүн Ц.Нямдорж, Ц.Шаравдорж, ажлын хэсгээс Ж.Нарантуяа нар хариулж, тайлбар хийв.

УИХ-ын гишүүн Р.Гончигдорж, Р.Эрдэнэбүрэн, Б.Батбаатар, С.Ламбаа, Н.Батбаяр, Л.Пүрэвдорж, Д.Ганхуяг, Б.Мөнхтуяа, А.Бакей, Ц.Нямдорж нар санал хэлэв.


Д.Лүндээжанцан: Эрүүгийн хуульд нэмэлт, өөрчлөлт оруулах тухай хуульд өөрчлөлт оруулах тухай хуулийн төслийг хэлэлцье гэсэн саналыг дэмжье.


Зөвшөөрсөн 
31


Татгалзсан

7


Бүгд


38


81.6 хувийн саналаар хуулийн төслийг хэлэлцэх нь зүйтэй гэж үзэж анхны хэлэлцүүлэгт бэлтгүүлэхээр Хууль зүйн байнгын хороонд шилжүүлэхээр шийдвэрлэв.

Эцсийн найруулга:  Улсын Их Хурлын дарга Д.Лүндээжанцан, Үндсэн хуулийн цэцийн 2008 оны  03 дугаар дүгнэлтийн тухай, Тогтоол хүчингүй болсонд тооцох тухай, Үндсэн хуулийн цэцийн  2008 оны  04 дүгээр дүгнэлтийн тухай гэсэн УИХ-ын тогтоолын эцсийн найруулгыг уншиж танилцуулав. 

Тогтоолын төслийн эцсийн найруулгатай холбогдуулан УИХ-ын  гишүүдээс асуулт, санал гараагүй болно.


УИХ-ын гишүүд дээрх тогтоолын эцсийн найруулгыг сонсов.

12.30-12.35 цагт Төв аймгийн Сүмбэр сумын дунд сургуулийн багш, сурагчид, Төв аймгийн Баяндэлгэр сумын ахмадууд, 17.00 цагт Өвөрхангай аймгийн Төгрөг сумын багш нар, Сүхбаатар дүүргийн 12 дугаар хорооны иргэд, 17.35 цагт Баянхонгор аймгийн Хүрээмарал, Жаргалант сумын иргэд, сонгогчид УИХ-ын чуулганы нэгдсэн хуралдааны үйл ажиллагаатай танилцав. 


Хуралдаан 18.00 цагт завсарлав.

Тэмдэглэлтэй танилцсан:


ТАМГЫН ГАЗРЫН ЕРӨНХИЙ


НАРИЙН БИЧГИЙН ДАРГА



Н.ЛУВСАНЖАВ
Тэмдэглэл хөтөлсөн:


ХУРАЛДААНЫ НАРИЙН


БИЧГИЙН ДАРГА





В.ОЮУН
УЛСЫН ИХ ХУРЛЫН  2008 ОНЫ ХАВРЫН ЭЭЛЖИТ ЧУУЛГАНЫ

04 ДҮГЭЭР САРЫН 11-НИЙ ДӨР /БААСАН ГАРАГ/-ИЙН

НЭГДСЭН ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Д.Лүндээжанцан:  Баттулга гишүүн, Баярцогт гишүүн,  Ганди гишүүн, Гантөмөр, Ганхуяг, Гүндалай, Гүррагчаа, Гончигдорж,  Жаргалсайхан, Занданшатар, Зоригт,  Идэвхтэн, Ламбаа, Мөнх-Оргил, Мөнхтуяа,  Одбаяр


Ц.Нямдорж: Ардчилсан намын зөвлөл орж ирж хуралд оролцохгүй байгаа шалтгаанаа хэлмээр байна л даа.  Завсарлага авч байгаа юм уу, орхиж байгаа юм уу?  Хэрвээ тийм үйлдэл хийх гэж байгаа бол  бид нарт өөр хийх ажил байна шүү дээ. Та Ардчилсан намын зөвлөлийн гишүүдийн удирдлагуудыг дуудаж, Ламбаагий нь дуудахгүй юу. 


Д.Лүндээжанцан: Гансүх дарга  чөлөө аваад явсан, холбогдохгүй байна.  Сая Батжаргалын Батбаяр гишүүн нэг орлогч нь сая  ярьж байгаад, одоо бид нар хуралдаа орно гээд бид ярьчихаад хүрээд ирье гээд гарсан.  Би одоо ярих гэж байна.  Хурал хаяагүй ээ. Хурал  орхино гэдэг ойлголт бол хуультай. Завсарлага авах, хурал орхих, цөмөөрөө дэгийн хуулиар зохицуулагдаж байгаа.


Ц.Нямдорж: Тэгвэл завсарлага авч байгаа бол ном журмынхаа дагуу мэдэгдээд авах хэрэгтэй шүү дээ. 4О минут өнгөрлөө шүү дээ. Их Хурлын дарга 10 цагт чуулган эхэлнэ гээд заачихсан байж байхад  ингээд бөөрөнхийлөөд сууж байж болохгүй биз дээ. Тэр хүмүүс чинь завсарлага авч байгаа юм бол энд орж ирээд завсарлага тэдэн минут авч байна гэдгээ хэлээд, бид нар бас өөр ажил төрлөө зохицуулмаар байна шүү дээ. Ингэж л ажилладаг байсан биз дээ? Юу нь мэдэгдэхгүй, зүгээр 2-З нь орж ирчихээд, хонинд явж байгаа юм шиг гараад явчихаж байгааг чинь юу гэж ойлгох юм бэ? 


Д.Лүндээжанцан: Ардчилсан намын ирцэнд орчихсон л доо.  Тэгээд нэг хэсэг нь л орж ирээгүй байна. Ийм учраас  гишүүд хуралдаа ирцгээе. Ардчилсан намын зөвлөл байр сууриа илэрхийлэх хэрэгтэй. Би холбоо барьж чадахгүй байна, одоогоор. 


Ц.Нямдорж: Энэ Эх орон намынхан  хуралд ирмээр байна, энэ Засгийн бүрэлдэхүүнд орчихсон Үндэсний шинэ намынхан хуралд ирмээр байна. Энхсайхан гишүүн л байгаад байна. Иргэний Зориг намынхан ирмээр байна. Гүндалай, Жаргалсайхан ирмээр байна. Энэ Их Хурлын гишүүд чинь бүгдээрээ л цалин авч байгаа биз дээ. Энэ хэдэн  хүн дандаа манаач болж сууж байдаг, бусад нь дандаа хаана байгаа нь мэдэгдэхгүй зугаалж байж таарахгүй биз дээ? энэ гишүүддээ шаардлага тавиач дээ. Цөөнх гээд эрхлээд байх юм. Цөөнхийг эрхлүүлнэ гэсэн хууль байхгүй шүү дээ. Адилхан л хуралд суугаад цалингаа аваад  Их Хурлын гишүүнийхээ үүргийг гүйцэтгээд явж байх ёстой шүү дээ.  Үүнийгээ ер нь 16 жил энэ Монголын төрд орж ирсэн хүмүүс ойлгохгүй байна шүү дээ. Энэ хүмүүсээ шаардаач  дээ. Тэгээд хааяа нэг орж ирэхээрээ баахан бужигнуулчихаад гараад явчихдаг нэг хэдэн эрх хүнтэй.  Энд манаач болоод сууж байдаг мань мэтийн нэг хэдэн хүнтэй. 


Ардчилсан намынхан ч гэсэн өөрийнх нь сонирхол их татсан асуудал ярилцахаар  бөөнөөрөө орж ирчихээд, бусад үед нь хариуцлагагүй байгаа шүү дээ. Манай энэ Хувьсгалт намын нөхдүүд ч гэсэн  арга ядаад  хэлж байна, хэтэрч байна шүү дээ.  Улсын Их Хурлын чуулганы бидэнд ногдсон үлдсэн хугацаа ердөө ганцхан сарын хугацаа үлдсэн. Энэ ганц сарын хугацаанд шийдэх том асуудлууд байна шүү дээ. Татварын ерөнхий хууль байж байна. Гаалийн хууль гээд  307 зүйлтэй,  97 хуудастай зүйл одоо миний өмнө байж байна. Цаад талд нь Гаалийн хууль гээд байж байна. Ашигт малтмалын хууль гээд байж байна.  Энэ бүх асуудлуудыг хэлэлцэхийн тулд ирц хэрэгтэй байна шүү дээ. Өчигдөр хичнээн самуурав.  Тэгээд Ардчилсан намын зөвлөлийн гишүүдийг дуудаж, энэ бусад  намынхныг том жижиг гэлгүй, энэ гишүүн гэдэг утгаар нь шаардлага тавиач дээ, дарга аа. 


Д.Лүндээжанцан: Энэ Ардчилсан намын гишүүд байгаа шүү дээ, ирцэндээ орчихсон. Тэгээд одоо Зөвлөл дээрээ цуглачихаад ороод ирье гэсэн.


Ц.Нямдорж: Ирцэнд  орсон гишүүн байхгүй ээ, З-хан гишүүн орж ирсэн. Энхсайхан гишүүн анх энэ зааланд орж ирсэн, түүний дараа нь би орж ирсэн, түүний дараа Ардчилсан намын зөвлөлийн гишүүдээс Бат-Үүл, Батжаргалын Батбаяр, дээрээс нь  Бакей гишүүн гурав орж ирээд, тэгээд сая гэнэт гараад явчихлаа шүү дээ. Одхүү гишүүн дөнгөж сая орж ирээд буцаад гарлаа. Ийм л юм болсон.  Тэгээд Ардчилсан намын гишүүд ирцэнд орчихсон байгаа гээд худлаа хэлээд байж бас хэрэггүй шүү дээ.


Д.Лүндээжанцан: Би худлаа хэлээд байгаа юм алга. Эд нар чинь байж байна шүү дээ.


Ц.Нямдорж: Тэгвэл оруулаад ир л дээ.


Д.Лүндээжанцан: Ардчилсан намын зөвлөлийн гишүүд хуралдаа орж ирье. Дээр нь манай Их Хуралд суудалтай намуудын төлөөлөл, Эх орон намаас Отгонбаяр гишүүн байна,  Цэрэнбалжир гишүүн, Жаргал гишүүн, Эрдэнэбат гишүүнийг би байгаа газраас нь ол, хаачив гээд байгаа. Хөдөө явж байна уу? гадаадад явж байна уу? Улаанбаатарт байна уу? мэдээ ирсэн үү? Тамгын газарт. Жаргалсайхан гишүүн хуралдаа ирье. Гүндалай гишүүн өчигдөр нэг орж ирсэн. Тэгээд байхгүй байгаа. Гүндалай гишүүн хуралдаа ирье. Гүндалай гишүүн чинь Ардчилсан намын зөвлөл орсон учраас тэр дунд нь ярих байх. Ард түмний намын дарга төлөөлөлтэй гэж орж ирээд байдаг байсан, одоо тэр нь бол больсон. Иргэний Зориг намаас Зоригт гишүүн эмнэлэг дээр байна, одоо ирнэ гэж би сая бас холбоо бариулж байна. Тэгээд бүх л хүнтэй ярьж байна л даа. Нэлээн олон гишүүн гадаадад айлчлалаар явж байна, энэ долоо хоногт. Ерөнхийлөгч, Ерөнхий сайд, Их Хурлын дэд даргын айлчлалд бас нэг хэсэг нь явж байгаа иймэрхүү байдалтай байна. Ингээд гишүүд хуралдаа орж ирье. 


Ер нь бол Нямдорж гишүүний шүүмжлэл бол зөв.  Иймэрхүү байдалтай байна. Ингээд  гишүүд хуралдаа орж ирье. Ер нь Нямдорж гишүүний шүүмжлэл бол зөв, тэр бол ойлгомжтой. 


Нямдорж гишүүн бүлэг ахлаад, төлөөлөөд ярьсан. Одоо болъё.  Батхуяг гишүүн байгаа, Сономпил гишүүн одоо  ирье. Батхуяг гишүүн сая хамт байж байгаад гарсан.  Гишүүд хуралдаа орж ирье.  Хуралд орж ирье, Ардчилсан намын зөвлөлийн гишүүд.  Ардчилсан намын зөвлөлийн ахлагч Гансүх өнөө өглөө чөлөө аваад явсан юм.  Ламбаа гишүүн утсаа авч өгөхгүй байна. Албан ёсоор завсарлага аваагүй, би тийм учраас орж ирэхийг шаардаад байна. 


Орон нутгийн Сонгуулийн хуульд нэмэлт өөрчлөлт оруулах тухай хуулийн төслийг ярих ёстой юм. Хэрвээ үүнийг дахиад  бодож үзье гэвэл дараагийнх нь асуудлаас эхлээд ярьж байж болно шүү дээ. Ер нь бидэнд цаг хугацаа  их эрхэм байна. 


Туяа гишүүн, Одончимэд гишүүн, Хүрэлсүх гишүүн, Нямаагийн Энхболд гишүүн, Энхтүвшин гишүүн нар хуралдаа ирье.  Гүррагчаа гишүүн хуралдаа ирье.  Ганди гишүүн ирсэн байгаа юм байна.  Жаргалсайхан гишүүн хуралдаа ирье.  Мөнхтуяа гишүүн. Одончимэд гишүүн хуралдаа ирье.  Одончимэд гишүүн өвчтэй байгаа юм байна.  Одоо өвчтэй байсан ч гэсэн хуралдаа суух хэрэгтэй, одоо өөр зам байхгүй.  Гишүүд хуралдаандаа ирье. Цэрэнбалжир гишүүн хуралдаа ирье. Нямаагийн Энхболд гишүүн. М.Энхболд гишүүн байгаа юу? Шадар сайд байх ёстой доо. Засгийн газрын гишүүн, сайд нар  хуралд орж ир. Ерөнхий сайдыг хэн орлож байгаа вэ? Улаан сайд уу. Улаан сайд энэ Их Хурлын гишүүн сайд нараа хуралд оруул.  Энхтүвшин гишүүн, Эрдэнэбат гишүүн, Эрдэнэбүрэн, М.Энхболд гишүүд хуралдаа ирье. Ганди гишүүн картаа хий.


Гончигдорж гишүүн  үг хэлье. Та Ардчилсан намыг төлөөлж үг хэлэх гэж байгаа юм уу? За. Гончигдорж гишүүн.


Р.Гончигдорж:  Баярлалаа.  Ер нь эзгүйчлэх байдлаар улс төр хийж, сонирхсон асуудалдаа Ардчилсан нам орж ирдэг, сонирхоогүй асуудалд ордоггүй гэсэн ийм яриагаар бид хоорондоо ажил хийхгүй ээ.  Өчигдрийн хуралдааны ирцийн байдлыг хараад үзсэн ч гэсэн аль хэсэг нь, аль хэсэг нь ирц бүрдүүлэх гэж сууж байлаа. Өчигдөр Орон нутгийн сонгуулийн хуулийн тодорхой хугацаа, тулгамдаад байгаа асуудал дээр яаж энэ асуудлыг хурдан шийдье гэж горим гаргаж асуудлыг шийдэж байлаа? Гол нь өнөөдөр бид нар хоорондоо ингэж улс төр хийгээд, тухайлбал Өршөөлийн хуулийг Ардчилсан намынхан сонирхсон, Ерөнхийлөгчийн зөвлөхөөс нь эхлээд,  томхон компаниудыг хамгаалах гэж явдаг гэсэн ийм улс төрөөр бид нар өнөөдөр энэ Улсын Их Хурал өмнөө хүлээсэн үүргээ биелүүлж чадахгүй ээ. Ардчилсан нам, МАХН энд голлож үүрэг хүлээж байгаагийнхаа хувьд ийм харилцаагаа үүсгэж, ингэж ярьж болохгүй ээ. Би Нямдорж даргад хэлж байна. Саяны хэлсэн үгнээсээ Ардчилсан нам сонирхсон юмандаа орж, сонирхохгүй юмандаа ингэж хаядаг үгээ буцааж авахгүй юм бол Ардчилсан нам өнөөдөр энэ хуралдаанд орж ирэх асуудлаа өнөөдөр нухацтай ярьж байна. Ингэж болохгүй шүү дээ. 


Тийм учраас энэ асуудлаа шийдэх хэрэгтэй. Улс төрийн харилцаагаа зөв бүрдүүлж байж л дандаа  явж байгаа. Тэр дурьдаад байгаа Татварын хууль, Гаалийн тухай хууль, бусад хуулиуд байна. Өнөөдөр тулгамдчихаад байгаа  Орон нутгийн хуульд өөрчлөлт оруулах уу? үгүй юу? оруулах юм бол яаж оруулах юм бэ? оруулахгүй юм бол Сонгуулийн тойргийн асуудлыг нь яаж шийдэх юм бэ? 6 сарын өмнө ч гэсэн. Ийм тулгамдсан асуудлууд байсан учраас өчигдөр бүх асуудлуудаа багтааж хэлэлцэх гэсэн шүү дээ. Гэтэл асуудлыг аль тал руу нь тавьж байна вэ гэдгийг бодох хэрэгтэй. Ингэж улс төрийн харилцаагаа хурцатгаж ийм асуудлаар ярьж хоорондоо ингэж  тулгалцаад байхын  шаардлага байхгүй. 


Завсарлага эсэх тухай асуудлаа одоо ярьж байна.  Завсарлага авах уу? үгүй юу гэдэг асуудлаа одоо Зөвлөл дээр ярьж байна.  Тэгэх хооронд нь ингэж асуудлыг, нэгэнт л  хүндэтгэлийн харилцаа гэдэг бол итгэлцлийн харилцаан дээр байх ёстой. Ардчилсан нам орж ирэхгүй байна, тэд нар асуудлаа ярьж байх шиг байна. Тийм учраас завсарлага авна гэдэг чинь өөрөө бодлого шүү дээ, бас. Тийм биз дээ. Тийм учраас энэ асуудлаа бид нар ярьж байна. Энэ дээр шийд гарна.  Үгийг чулуудах л юм бол, чулуудсан үгэнд хариулт өгөхөөс өөр арга байхгүй.


Д.Лүндээжанцан: Одоо маш богинохон хугацаа байна. Цаг хугацаа бидэнд маш их эрхэм байна. Ийм үед бие биендээ хамаагүй үг чулуудахаа ч больцгоо. Ардчилсан намын зөвлөлийнхөн ч гэсэн одоо орж ирээд гол гол асуудлуудаа цааш нь үргэлжлүүлээд явья. Сар гаруйхны хугацаа байна. Би сая бас Ардчилсан намын зөвлөлийн орлогчид хэлсэн. Нямдорж даргаа одоо үг хэлж хэрэггүй.  Аль болохоор хурдан хуралдмаар байна шүү дээ. Юун завсарлага ав гэж нэгийгээ шахаад байж болохгүй. Юу ч болоогүй байна. Одоо ингээд хуралдаа орцгооё, цаашаа үргэлжлүүлээд явья. Юм хэвийн байнаа. Парламент дээр  бол бие бие рүүгээ үг чулууддаг, түүнийгээ аль болохоор хүлээцтэй хандаад цаашаа явья.  Завсарлага ав гэж шахаад хэрэггүй ээ.  


Сонгуульд өрсөлдөхдөө цөмөөрөө бидэн шиг сайн хүн байхгүй, бид ер нь жигтэйхэн ажилдаа явж хурал таслахгүй, бүх юмыг хийнэ, бүтээнэ, их олон хууль гаргана, та нарыг ёстой сайхан болгоод өгнө гэж. Тэгээд яг хуралдах болохоороо хуралдаа ирдэггүй. Ер нь бол  би бүх энэ дөрвөн жилд хэн яаж хуралд суув гэдгийг нэг  нэгэнгүй гаргана. Тэгээд Их Хурлаа эргэж шүүмжлээд байдаг.  Зарим нь бол санаачлахад нэрээ бичүүлчихээд бас оролцдоггүй хүмүүс ч байдаг. 


Ардчилсан намын зөвлөл орж ирж байр сууриа илэрхийлж, завсарлага авч гэж шаардана гэж яаж байхав дээ. Энэ чинь хуралдаа орж ирэх ёстой байхгүй юу?  Ардчилсан намын зөвлөлийнхөн хуралдаж дууссан байх. Хуралдаандаа орж ирье.  Улсын Их Хурлын гишүүд ирцэнд орсон 37 гишүүн байна.  Би 12 цаг гэхэд бүгд орж ирээрэй гэсэн.  Бүх байгаа гишүүд хуралдаандаа орж ирье.


Шалтгаанаа хэлээгүй. Гансүх дарга бол өнөөдөр өглөө чөлөө аваад явсан.  Би ганц өдөр чөлөө авах хэрэгтэй байна гээд албан ёсоор. Тэгээд  орлогч нартай нь холбоо барих гээд холбогдож чадахгүй байна.  Гишүүд орж ирж байна.  Цувраад орж ирж байна. МАХН-ын бүлгийн гишүүд, Ардчилсан намын зөвлөлийн гишүүд цөмөөрөө орж ирье. 


Ардчилсан намын зөвлөлийн гишүүд хуралдаа ирж байна. Ирцэнд орсон гишүүд хуралдаа орж ирье. 


Гишүүд  12 цаг  өнгөрлөө хуралдаа орж ир.  Ирцэнд  41 гишүүн орсон байна.  Арвин гишүүн байгаа ороод ир. 


Улсын Их Хурлын гишүүдийн өдрийн амгаланг айлтгая. Одоогоор  45 гишүүн ирж, ирц  59.2 хувьтай байна. Ингээд Улсын Их Хурлын хаврын чуулганы  2008 оны  4 дүгээр сарын 11-ний өдрийн нэгдсэн хуралдаан нээснийг мэдэгдье. Өнөөдрийн чуулганы нэгдсэн хуралдааны хэлэлцэх асуудлыг танилцуулъя. 


Орон нутгийн Хурлын сонгуулийн тухай хуульд өөрчлөлт оруулах тухай хуулийн төсөл. /Улсын Их Хурлын гишүүн Бат-Үүл, Эрдэнэбүрэн нарын өргөн мэдүүлсэн/, мөн Орон нутгийн Хурлын сонгуулийн тухай хуульд нэмэлт, өөрчлөлт оруулах тухай хуулийн төсөл,/ Улсын Их Хурлын гишүүн Раднаа нарын гишүүдийн өргөн мэдүүлсэн/ /Анхны хэлэлцүүлэг/, дараа нь Эрүүгийн хуульд нэмэлт өөрчлөлт оруулах тухай хуульд өөрчлөлт оруулах тухай хуулийн төсөл хэлэлцэх эсэх, дараа нь Мэргэжлийн боловсрол, сургалтын тухай хуулийн шинэчилсэн найруулгын төсөл хэлэлцэх эсэх, Сургуулийн өмнөх  боловсролын тухай, Бага дунд боловсролын тухай хуульд нэмэлт өөрчлөлт оруулах тухай хуулийн төсөл хэлэлцэх эсэх,  Төсвийн байгууллагын удирдлага, санхүүжилтийн тухай хуульд нэмэлт оруулах тухай хуулийн төсөл хэлэлцэх эсэх, Монгол Улсын баатар, хөдөлмөрийн баатар, ардын болон гавьяат цолтон, ахмад настанд төрөөс олгох нэмэгдлийн тухай хуулийн төсөл, Ахмад настны нийгмийн хамгааллын тухай хуульд өөрчлөлт оруулах тухай хуулийн төсөл, Төрөөс олгох нэмэгдлийн хэмжээг тогтоох тухай УИХ-ын тогтоолын төсөл хэлэлцэх эсэх,  Засгийн газрын Үнэт цаас гаргахыг зөвшөөрөх тухай УИХ-ын тогтоолын төсөл хэлэлцэх эсэх, бусад гэсэн асуудлууд байна.


Ламбаа гишүүн, Ардчилсан намын зөвлөлийн орлогч дарга


С.Ламбаа: Баярлалаа.  Улсын Их Хурал дахь Ардчилсан намын зөвлөл хэсэг хугацаанд  зөвлөлдлөө.  Өглөө  Нямдорж дарга их улс төр хийж байх шиг байна билээ. Бидэнд тийм улс төр хийгээд байх шаардлага үнэндээ байхгүй. Тэгэхдээ ер нь бол ярьсан, хэлсэн юмаа харилцан ойлголцож явж байгаа юмаа ойлголцохгүй байдал руу түлхэж оруулж байгаа нь  цаашдаа бид ер нь энэ хуулиуд дээр ажиллаж чадах юм уу? үгүй юу гэдэг бид итгэл үнэмшил авах хэрэгтэй шүү дээ. Тухайлбал бид өнөөдөр Орон нутгийн сонгуулийн тухай хуулийг өчигдөржингөө Төрийн байгуулалтын байнгын хороо хоёр, гурван удаа хуралдаж, асуудлаа тохироод, янзлаад нэг юм болж байна. 


Гэтэл асуудал ийм байдлаар явах юм бол хэзээ ч бүтэхгүй юм байна гэдэг нь харагдаад байна шүү дээ. Тийм учраас УИХ дахь Ардчилсан намын зөвлөл бас өөрсдийнхөө бодлогыг тодорхойлох ёстой л доо. Тэртэй тэргүй МАХН-ын бүлэг хамтарч Засгийн газар байгуулсан намуудтайгаа хамтраад олонхио бүрдүүлэх боломж бүрэн байгаа шүү дээ. Өөрсдөө ирцээ бүрдүүлээгүй байж, бид нар руу дайрч давшлаад, дуртай юмандаа орж ирдэг, дургүй юмандаа орж ирдэггүй ч гэх шиг хачин хачин юм яриад, Монголын ард түмэнд ийм ойлголтыг өгч болохгүй шүү дээ. Бид хичнээн хамтарч, зөвшилцөж, ажиллаж, үр дүнтэй сайн сайн хуулиудыг гаргаснаа бид хүлээн зөвшөөрөх ёстой шүү дээ. Энэ хоёр  нам л зөвшилцөж байж, энэ парламентын танхимд хэдэн сайн хууль, Монголын ард түмний төлөө юм хийсэн юм байгаа биз дээ. Тэгээд л орж ирчихээд л элдэв юм яриад байдаг. 


Тэгээд одоо Ашигт малтмалын хууль гээд энэ чинь нэлээн зөвшилцөл хийж байж л гарах том том хуулиуд байна.  Тийм тийм юмаа бодож үзэж, юмаа хэлж баймаар байна шүү дээ. Бид бас асуудлаа ярих ёстой юмаа ярих л ёстой шүү дээ.  Тийм учраас бидний хувьд бол  дургүй хүрсэн юман дээрээ орж ирдэггүй, дуртай юман дээрээ орж ирдэг гэсэн нэр зүүчихээд, тэгээд  телевизийн дурангийн өмнө  улс төр хийгээд сууж байхыг  хүлээн зөвшөөрмөөргүй байна. Улсын Их Хурлын дарга ч гэсэн болохгүй шүү дээ.  Энэ асуудлаа тэр Тамгын газраараа дамжуулаад  Зөвлөлийн гишүүд, миний бие өглөөнөөс хойш л бид нар байлаа шүү дээ. Тийм учраас энэ юман дээрээ жаахан анхаарч ажиллаарай. Тэгэхгүй  элдэв юм яриад байгаад байвал энэ богино хугацаанд  юу ч хийж амжихгүй л дуусах байх шүү. Баярлалаа.


Д.Лүндээжанцан:  Би бүлэг, зөвлөлд анхааруулъя. Өглөө  нэгдсэн хуралдаантай өдөр, Байнгын хорооны хуралдаантай өдөр ч гэсэн бүлэг, зөвлөл дээрээ өглөөний 9 цаг 30 минутад нэг цуглаад тэгээд өдрийнхөө бодлого, шийдвэрийг яриад, тэгээд  10 цагт бөөнөөрөө орж ирдэг баймаар байгаа юм. Ер нь ийм ажлын зохион байгуулалтанд шилжвэл бас их зүгээр байна гэдгийг бас би бүлэг, зөвлөлийнхөнд, аль алинд нь анхааруулж хэлж байна. Ингээд үхрийн сүүлэн дээр хутга гэж нөхөд минь, одоо энэ хооронд бие биерүү үг чулуудаад, түүнээсээ болоод  энэ Их Хурлын үйл ажиллагааг гацаах нь хэн хэндээ хортой. Тийм учраас энэ үгээ ч гэсэн бодож бие биендээ хэлэх, харилцан ойлголцоод явж ирсэн энэ уламжлалаараа энэ парламентынхаа үйл ажиллагааг нэр төртэй дуусгах ёстой гэдгийг би хэлье. 


Төв аймгийн Сүмбэр сумын дунд сургуулийн багш, сурагчид, мөн Төв аймгийн Баяндэлгэр сумын ахмадууд манай өнөөдрийн чуулганы үйл ажиллагаатай танилцаж байна. Манай Дондог гишүүний урилгаар. Та бүхэнд эрүүл энх, сайн сайхан, мөн  сурлагын их амжилтыг хүсэн ерөөе. /Алга ташив./


Ингээд эхнийхээ асуудалд оръё.  Ирц бүрэн байна, 46 гишүүн байна.  Ер нь бол орж гараад байна.  Нэг нь ороод ирэхээр, нөгөө дэх нь ингэж. Авдай гишүүн байна, Адъяа гишүүн байна, Арвин гишүүн ороод ир,  Бадамдамдин гишүүн байна, сая  Бадамдамдин гишүүн энд сууж байсан, Бадамжунай гишүүн сая дөнгөж сууж байсан, Бакей гишүүн сая энд байж байсан, сая ингээд л гарсан. Батбаатар гишүүн байна,  Б.Батбаяр гишүүн өглөөнөөс хойш байсан хүн шүү дээ, тэгээд сая бас ингээд босоод явлаа. Нямжавын Батбаяр байна, Су.Батболд гишүүн байна. Бат-Үүл гишүүн байна, Батхуяг гишүүн байна, Б.Бат-Эрдэнэ гишүүн, Д.Бат-Эрдэнэ гишүүн байна. Буд гишүүн хаачив, сая байсан. Буд гишүүн яаралтай ороод ир, Ганди гишүүн ороод ир, өрөөнөөсөө гараад. Гүндалай гишүүн өглөө байсан, одоо алга байна. Гончигдорж гишүүн байна, Дондог гишүүн байна, Дэмбэрэл гишүүн байна,  Занданшатар гишүүн байна, Зоригт гишүүн байна, Ламбаа гишүүн байна, Мөнх-Оргил сая байсан, хүрээд ир,  Мөнхтуяа гишүүн цүнхээ тавьсан, сая энд байж байсан, сая гараад явчихаж. Нямдорж гишүүн ороод ир. Нямсүрэн гишүүн байна. Одончимэд гишүүн байгаа, ороод ир. Одхүү гишүүн байна.  Отгонбаяр гишүүн түрүүн байсан, ороод ир. Пүрэвдорж гишүүн ороод ир, Дондог гишүүн ээ, ороод ир.  Раднаа гишүүн байна, Сүхбаатар гишүүн орж ирж байна. Сономпил гишүүн байна. Тэрбишдагва гишүүн байхгүй байгаа картыг нь аваарай, гадаадад явсан. Улаан гишүүн байна, Хүрэлсүх гишүүний картыг сугалчих, ирээгүй байна. 47 гишүүн ирцэнд орсон байна. Цанжид, Цэнгэл гишүүд байна.  Шаравдорж гишүүн ороод ир.  Нямаагийн Энхболд гишүүн байна, Энхтүвшин гишүүн байна, Энхсайхан гишүүн байгаа.  Эрдэнэбүрэн гишүүн байгаа, Эрдэнэсүрэн гишүүн байгаа. 


Танилцуулах зүйл байна. Засгийн газраас санаачлан боловсруулж Их Хуралд өргөн мэдүүлсэн Батлан хамгаалах тухай хуульд нэмэлт өөрчлөлт оруулах тухай болон Зэвсэгт хүчний тухай хуулийн зарим заалтыг хүчингүй болсонд тооцох тухай хуулийн төслүүдийг УИХ-ын  2005 оны  26 дугаар тогтоолоор батлагдсан Монгол Улсын хууль тогтоомжийг 2008 он хүртэл боловсронгуй болгох үндсэн чиглэлд нийцүүлэн зарим зохицуулалтыг нэмж тусгах зорилгоор дахин боловсруулах нь зүйтэй гэж үзэж Засгийн газар эгүүлэн татаж байгаагаа үүгээр уламжилж байна.


Засгийн газрын хуралдааны тэмдэглэлийг хавсаргав. Монгол Улсын Ерөнхий сайд Баяр гэсэн байна.  Хуулийн төсөл татан авах тухай бичиг ирүүлсэн үүнийг танилцуулъя.  Засгийн газрын  1/35 гэсэн бичиг байна.

Нэг. Орон нутгийн Хурлын сонгуулийн тухай хуульд өөрчлөлт оруулах тухай /УИХ-ын гишүүн Э.Бат-Үүл, Р.Эрдэнэбүрэн нарын өргөн мэдүүлсэн/, Орон нутгийн Хурлын сонгуулийн тухай хуульд нэмэлт, өөрчлөлт оруулах тухай,/ УИХ-ын гишүүн Ч.Раднаа, Ж.Гүррагчаа нарын 6 гишүүдийн өргөн мэдүүлсэн/ хуулийн төсөл /Анхны хэлэлцүүлэг/


Ингээд хэлэлцэх асуудалд оръё. Одоо Орон нутгийн сонгуулийн тухай хуульд өөрчлөлт оруулах тухай хуулийн төсөл. УИХ-ын гишүүн  Бат-Үүл, Эрдэнэбүрэн нарын өргөн мэдүүлсэн Орон нутгийн Хурлын сонгуулийн тухай хуульд нэмэлт өөрчлөлт оруулах тухай хуулийн Раднаа нарын гишүүдийн өргөн мэдүүлсэн төслийн анхны хэлэлцүүлгийг эхэлье. Хоёр хуулийн төслийн талаар Байнгын хорооноос тус тусад  нь санал, дүгнэлт гарсан байгаа. Төрийн байгуулалтын байнгын хорооны санал дүгнэлтийг сонсоё. Санал, дүгнэлтийг Улсын Их Хурлын гишүүн Д.Дондог танилцуулна. 


Ламбаа гишүүн, Бат-Үүл гишүүн хоёр картаа хийгээд Ламбаа гишүүн илтгэлээ тавья. 


Төрийн байгуулалтын байнгын хорооны санал, дүгнэлтийг сонсоно, Бат-Үүл нарын гишүүдийн  санаачилсан хуулийн анхны хэлэлцүүлэг байгаа. Ингээд санал, дүгнэлтийг УИХ-ын гишүүн Ламбаа танилцуулна. Ламбаа гишүүнийг индэрт урьж байна.



Өчигдөр та бүхэнд редакци тарсан байгаа.  УИХ-ын тогтоол. Эцсийн найруулга. Үндсэн хуулийн цэцийн 2008 оны  03 дугаар дүгнэлтийн тухай гэсэн редакци тараасан. Прокурорт ирүүлсэн гишүүний халдашгүй байдалтай холбоотой 102 дугаар тогтоолыг хүчингүй болгосныг хүлээн зөвшөөрсөн редакци байгаа. Энэ редакци дээр саналтай гишүүн байна уу?  Алга байна. Редакци сонслоо.


Дараа нь УИХ-ын тогтоол байна. Тогтоол хүчингүй болсонд тооцох тухай гээд өчигдөр баталсан тогтоол байгаа. Тогтоол дээр редакцитай гишүүн байна уу? Алга байна. Редакци сонслоо.


Үндсэн хуулийн цэцийн  2008 оны  04 дүгээр дүгнэлтийн тухай гэсэн УИХ-ын тогтоол байна. Үндсэн хуулийн цэцийн  2008 оны 2 дугаар сарын 29-ний өдрийн  04 дүгээр дүгнэлтийг хүлээн зөвшөөрөх боломжгүй гэж үзсүгэй гэсэн ийм тогтоол гарсан. Энэ тогтоол дээр эцсийн найруулга дээр саналтай гишүүн байна уу? Алга байна. Эцсийн найруулгыг сонслоо.


39 гишүүн ирцэнд байна. Ингээд Ламбаа гишүүн танилцуулгаа хийе. Ламбаа гишүүнийг индэрт урьж байна. 



С.Ламбаа: Улсын Их Хурлын дарга, эрхэм гишүүд ээ,


Улсын Их Хурал 2008 оны 4 дүгээр сарын 10-ны өдрийн хуралдаанаараа Улсын Их Хурлын гишүүн Э.Бат-Үүл, Р.Эрдэнэбүрэн нарын өргөн мэдүүлсэн Орон нутгийн Хурлын сонгуулийн тухай хуульд өөрчлөлт оруулах тухай хуулийн төслийг анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлсний дагуу тус Байнгын хороо уг асуудлыг мөн өдөр хуралдаанаараа хэлэлцлээ.  

 Төрийн байгуулалтын байнгын хороо орон нутгийн Хурлын ээлжит сонгуулийн санал авах өдөр нь сонгуулийн жилийн зургадугаар сарын сүүлийн аль нэг ням гариг буюу Улсын Их Хурлын сонгуулийн санал авах өдөр байх, хуулийг 2012 оны 1 дүгээр сарын 1-ний өдрөөс эхлэн дагаж мөрдөхтэй холбогдсон өөрчлөлтүүдийг төсөлд оруулах санал, дүгнэлтийг Улсын Их Хурлын нэгдсэн хуралдаанд оруулж  байна.


Түүнчлэн Орон нутгийн Хурлын сонгуулийн тухай хуульд өөрчлөлт оруулах тухай хуулийн төслийг анхны хэлэлцүүлгээр нь батлах горимын саналыг тус Байнгын хорооны хуралдаанд оролцсон гишүүд дэмжсэн тул Улсын Их Хурлын чуулганы хуралдааны дэгийн тухай хуулийн 16.3-т заасныг үндэслэн уг төслийг батлах саналыг нэгдсэн хуралдаанд оруулж байна. 

Улсын Их Хурлын эрхэм гишүүд ээ,

Орон нутгийн Хурлын сонгуулийн тухай хуульд өөрчлөлт оруулах тухай хуулийн төслийг хэлэлцэн баталж өгөхийг Та бүхнээс хүсье. 

Анхаарал тавьсанд баярлалаа.

Д.Лүндээжанцан: Одоо Төрийн байгуулалтын байнгын хорооны Орон нутгийн сонгуулийн  тухай хуульд нэмэлт, өөрчлөлт оруулах тухай хуулийн төслийн талаар гаргасан танилцуулгыг  УИХ-ын гишүүн Д.Дондог танилцуулна.  Дондог гишүүнийг индэрт урьж байна. 

Д.Дондог: Улсын Их Хурлын дарга, эрхэм гишүүд ээ

Орон нутгийн Хурлын сонгуулийн тухай хуульд нэмэлт, өөрчлөлт оруулах тухай хуулийн төслийн хэлэлцэх эсэх асуудлыг Улсын Их Хурлын 2008 оны 4 дүгээр сарын 10-ний өдрийн нэгдсэн хуралдаанаар хэлэлцэж, анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлсэн билээ.

Төрийн байгуулалтын байнгын хороо 2008 оны 4 дүгээр сарын 10-ны өдрийн хуралдаанаараа уг төслийг анхны хэлэлцүүлэгт бэлтгэх асуудлыг хэлэлцээд  төсөлд дараахь өөрчлөлт оруулах санал, дүгнэлтийг Улсын Их Хурлын нэгдсэн хуралдаанд оруулж  байна:

1. Төсөлд “Аймгийн Хурлын төлөөлөгчийг 1-3 мандаттай тойргоос, сум, нийслэл, дүүргийн Хурлын төлөөлөгчийг 3-4 мандаттай томсгосон тойргоос сонгохоор, аймгийн Хурлын хоёр, түүнээс дээш тооны төлөөлөгч сонгох суманд олон мандаттай томсгосон тойрог байгуулахаар, сум бүрт аймгийн Хурлын төлөөлөгчийг сонгох тойрог байх”-аар тус тус өөрчлөлт оруулах;

 2. Төсөлд “тухайн шатны Хурал нь орон нутгийн Хурлын сонгуулийн тойргийг санал авах өдрөөс таваас доошгүй сарын өмнө байгуулах”-аар нэмэлт оруулах;

3. Сонгогч тухайн тойрогт ногдсон мандатын тооноос дутуу нэр дэвшигчийн төлөө санал өгсөн саналын хуудсыг хүчинтэйд тооцох нь зүйтэй гэж үзэж, төслийн 3 дугаар зүйлийн “дутуу буюу” гэснийг хасах.

Орон нутгийн Хурлын сонгуулийн тухай хуульд нэмэлт, өөрчлөлт оруулах тухай хуулийн төслийг анхны хэлэлцүүлгээр нь батлах горимын саналыг тус Байнгын хорооны хуралдаанд оролцсон гишүүд дэмжсэн тул Улсын Их Хурлын чуулганы хуралдааны дэгийн тухай хуулийн 16.3-т заасныг үндэслэн уг төслийг батлах саналыг нэгдсэн хуралдаанд оруулж байна. 

Хууль тогтоомжийн техникт нийцүүлж, хэлбэршүүлэх үүднээс Орон нутгийн Хурлын сонгуулийн тухай хуульд нэмэлт, өөрчлөлт оруулах тухай энэхүү хуулийн төслийг Улсын Их Хурлын гишүүн Э.Бат-Үүл, Р.Эрдэнэбүрэн нарын өргөн мэдүүлсэн Орон нутгийн Хурлын сонгуулийн тухай хуульд өөрчлөлт оруулах тухай хуулийн төсөлтэй нэгтгэж нэг хууль болгон гаргах нь зүйтэй гэж Байнгын хороо үзэж байна.

Улсын Их Хурлын эрхэм гишүүд ээ, 

Орон нутгийн Хурлын сонгуулийн тухай хуульд нэмэлт, өөрчлөлт оруулах тухай хуулийн төслийг хэлэлцэн баталж өгөхийг Та бүхнээс хүсье. 

Анхаарал тавьсанд баярлалаа.

Д.Лүндээжанцан: Ингээд Байнгын хорооны санал, дүгнэлттэй холбогдуулан асуулт асуух гишүүд асуултаа асууя. Алга байна.  Одоо  Байнгын хорооны санал, дүгнэлттэй холбогдуулан асуух асуулт дууслаа. Одоо Байнгын хорооноос гаргасан зарчмын зөрүүтэй саналаар санал хураалт явуулна. 

Эхлээд Орон нутгийн  Хурлын сонгуулийн тухай хуульд өөрчлөлт оруулах тухай хуулийн төслийн талаарх зарчмын зөрүүтэй саналын томъёолол байна. 

Төрийн байгуулалтын байнгын хороогоор дэмжигдсэн санал:

1.Орон нутгийн Хурлын ээлжит сонгуулийн санал авах өдөр нь Сонгуулийн жилийн  зургадугаар сарын сүүлийн аль нэг ням гариг буюу Улсын Их Хурлын сонгуулийн санал авах өдөр байхаар төсөлд өөрчлөлт оруулах гэсэн санал гаргасан УИХ-ын гишүүн С.Баярцогт. Байнгын хороогоор дэмжигдсэн санал байна. 

Энэ санал дээр санал хураалт явуулъя.  40 гишүүн ирцэнд байна.  Энэ саналыг дэмжье гэсэн саналын томъёоллоор санал хураалт явуулж байна.

Санал хураалтанд 41 гишүүн оролцож, зөвшөөрсөн  36, татгалзсан  5,  87.8 хувийн саналаар уг санал дэмжигдэж байна.

2. Хуулийг 2012 оны 1 дүгээр сарын 1-ний өдрөөс эхлэн дагаж мөрдөх гэсэн УИХ-ын гишүүн Баярцогт, Нямдорж нарын гаргасан санал байна. . Байнгын хороогоор дэмжигдсэн санал байна. 

Энэ саналыг дэмжье гэсэн саналын томъёоллоор санал хураалт явуулж байна.

Санал хураалтанд 39 гишүүн оролцож, зөвшөөрсөн  27, татгалзсан  12,  69.2 хувийн саналаар уг санал дэмжигдэж байна.

Одоо Сонгуулийн хуульд нэмэлт өөрчлөлт оруулах хуулиудаараа зарчмын зөрүүтэй саналуудаараа санал хураачихаад, дараа нь батлахдаа нэгтгэж, нэг хууль болгож батална. 

Дараа нь Орон нутгийн Хурлын сонгуулийн тухай хуульд нэмэлт өөрчлөлт оруулах тухай хуулийн төслийн талаарх зарчмын зөрүүтэй саналын томъёолол байна. 

Төрийн байгуулалтын байнгын хороогоор дэмжигдсэн санал:

1. Төслийн хоёрдугаар зүйлд буюу  Орон нутгийн  Хурлын сонгуулийн тухай хуулийн  5.1-ийг өөрчлөн найруулж байгаа заалтын 3-4 мандаттай гэсний дараа “томсгосон” гэж нэмэх гэсэн УИХ-ын гишүүн Ч.Раднаагийн гаргасан санал байна. Байнгын хороо дэмжсэн санал байна. Энэ саналыг дэмжье гэсэн томъёоллоор санал хураалт явуулъя. 

Санал хураалтанд 38 гишүүн оролцож, зөвшөөрсөн  32, татгалзсан  6,  84.2 хувийн саналаар уг санал дэмжигдэж байна.

2.Төсөлд 5.2. Энэ хуулийн  5.1-д заасан  Аймгийн Хурлын 2, түүнээс дээш тооны төлөөлөгч сонгох суманд олон мандаттай томсгосон тойрог байгуулна гэсэн нэмэлт оруулах гэсэн санал байна. УИХ-ын гишүүн Цанжидын гаргасан санал байна.  Байнгын хороо дэмжсэн санал байна. 

Энэ саналыг дэмжье гэсэн томъёоллоор санал хураалт явуулъя. 

Санал хураалтанд 38 гишүүн оролцож, зөвшөөрсөн  30, татгалзсан  8,  78.9 хувийн саналаар уг санал дэмжигдэж байна.

З. Төсөлд сум бүрт энэ хуулийн  5.1-д заасан аймгийн Хурлын төлөөлөгчийг сонгох тойрог байна гэсэн нэмэлт оруулах гэсэн Баярцогт, Раднаа гишүүдийн гаргасан санал байна. 

Энэ саналыг дэмжье гэсэн томъёоллоор санал хураалт явуулъя. 

Санал хураалтанд 38 гишүүн оролцож, зөвшөөрсөн  31, татгалзсан  7,  81.6 хувийн саналаар уг санал дэмжигдэж байна.

4.Төсөлд “тухайн шатны Хурал нь орон нутгийн Хурлын сонгуулийн тойргийг санал авах өдрөөс таваас доошгүй сарын өмнө байгуулах”-аар өөрчлөлт оруулах гэсэн Дондог, Раднаа гишүүдийн гаргасан санал байна. 

Нэмэлт биш, өөрчлөлт юм байна. Зүйтэй юм олж харлаа. Өөрчлөлт оруулах гэсэн энэ саналыг  дэмжье гэсэн томъёоллоор санал хураалт явуулъя. 

Санал хураалтанд 39 гишүүн оролцож, зөвшөөрсөн  32, татгалзсан  7,  82.1 хувийн саналаар уг санал дэмжигдэж байна.

5.Төслийг З дугаар зүйлийн “дутуу буюу” гэснийг хасах гэсэн санал байна. 

Үгээ хэлчих. Нямжавын Батбаяр гишүүн. 

Н.Батбаяр:  Байнгын хорооны даргаа, Дондог гишүүн ээ. Өчигдөр би та нарын хэлснийг ойлгосноор бол ингэсэн шүү дээ.  Батболд энэ дээр цөөнх болоод байсан шүү дээ, тийм ээ Батболд оо. Чи саналаа татсан.  6-г хоёр болгоё гэдэг саналаа Баярцогт татсан. Тэгээд өөрөөр хэлбэл,  санал өгөх тоо бол мандатын тоогоор байна. Илүү гарсан буюу дутсан байвал хүчингүй гэдэг анхны хуулийн төсөл хэвээрээ үлдэнэ гэж тохирсон биз дээ. 

Д.Лүндээжанцан: Түүнийгээ дахин хуралдаад, Их Хурлынхтайгаа адилхан зарчимтай байя гэл үү? 

Н.Батбаяр: Энэ дээр би албан ёсоор юм хэлэхгүй бол болохгүй. Энэ юу болох гээд байна вэ гэхээр манай Их Хурлын сонгуулийн хууль, Орон нутгийн сонгууль хууль хоёулаа хууль дотроо нэг асуудлаар хоёр зөрчилтэй заалт орчихож байгаа юм. Нэг заалтанд болохоор мандатын тоогоор саналаа өгнө гэж бичээд,

Д.Лүндээжанцан: Яг ижил байгаа

Н.Батбаяр: Хүлээж бай л даа. Одоо жишээ нь Их Хурлын сонгуулийн хууль дотор ийм байгаа. Орон нутгийнхийг ийм болгочихлоо. Тэгэхээр энэ чинь хуулин дотор нэг асуудлаар хоёр өөр  санал хураагдчихаж байгаа юм. Мандатын тоогоор санал өгнө гэсэн нэг заалт байгаа. Тэгээд дараагийнх нь болохоор мандатын тооноос дутуу өгөх юм бол хүчин төгөлдөр гээд үзчихэж байгаа юм. Тэгэхээр энэ чинь хууль чинь өөрөө дотроо зөрчилдсөн хоёр заалт орчихож байгаа юм. Ингээд ямар үр дагавартай байж болох вэ гэхээр  2008 оны сонгуулийн дараа, Их Хурлын сонгуулийн дараа ч бай, Орон нутгийн сонгуулийн дараа ч бай, аль нэг ялагдсан нам нь ч гэдэг юм уу? энэ сонгууль хууль бус боллоо гэж үзэх үндэслэл эндээс ургаж гарах гээд байгаа юм.  Хуулийн хоёр заалт хоорондоо  зөрчилтэй байж болохгүй ээ. Та нар Их Хурлын сонгууль, Орон нутгийн сонгууль адилхан болж гэж яриад байгаа юм. Тэгтэл би  тухай тухайн хуулин дотроо хоёр өөр зөрчилтэй заалт орчихсон гэж хэлж байгаа юм. Нэг заалт нь болохоор сонгогч саналаа өгөхдөө мандатын тооны дагуу саналаа өгнө гэж бичсэн байгаа юм. Хоёр тойрогтой бол хоёр санал өгнө, гурван тойрогтой бол гурван мандат гурвыг өгнө, дөрөвтэй бол дөрвийг өгнө. Нөгөө талын заалт нь болохоор мандатын тооноос дутуу саналаа өгөх юм бол тэр нь хүчинтэй гээд биччихэж байгаа юм. 

Одоо Их Хурлын сонгууль ямар болсон байгаа вэ?  Таных чинь анхнаасаа ийм байгаа шүү дээ. Мандатын тооноос илүү буюу дутуу байх юм бол хүчингүй болно гэсэн заалтыг та оруулж ирсэн шүү дээ. Түүнийхээ талаар дутуу боллоо гэдгийг хасах гээд байна шүү дээ. Хасчихаар чинь юу болох вэ гэхээр мандатын тооноос дутуу санал өгөх юм бол тэр саналын хуудас чинь хүчин төгөлдөр болно гэдэг юм орчих гээд байгаа юм. Их Хурлын сонгуулийн дараа Орон нутгийн сонгуулийн дараа энэ сонгууль хууль бус болсон гэдэг асуудал үүсгэх энэ томъёоллыг энэ хуулиндаа бид нар хийчихээд байна гэж үзэж байгаа юм.

Д.Лүндээжанцан: Яг энэ асуудлаар Их Хурлын сонгуулийн хууль дээр нь Дээд шүүхийн тайлбар гарсан байгаа юм. Тэгээд бид болохоор тэр Дээд шүүхийн тайлбарыг Их Хурлын хуулин дээр бол мандатын тоогоор дугуйлна гээд, тэгсэн мөртлөө  хүчингүй болгох дээрээ дутуу дугуйлсан бол гэдэг юм нь Их Хурлын сонгуулийн хуулин дээр байхгүй. Үүнийг Дээд шүүх тайлбарлахдаа  мандатын тооноос дутуу дугуйлахад хүчинтэйд тооцогдоно гэсэн тайлбар гаргачихжээ. Үүнээс нь үндэслээд өчигдөр яг мандатын тоогоор дутуу юм уу илүү байх юм бол хүчингүй болно гэсэн нь олонхи байж байгаад, дахиж Су.Батболд гишүүн энэ дээр цөөнх болсон. Түүн дээр нь дахин цөөнх болоод байснаас дахин босгоод түүн дээр нь  100 хувиар Төрийн байгуулалтын хороо дахин  нөгөө дахин цөөнх болсон дээр нь дэмжээд, ингээд энэ томъёолол ороод ирсэн, Их Хурлын сонгуулийн хуультайгаа адил болгоё гэж.

Н.Батбаяр: Би наадахыг чинь бүгдийг нь сайн ойлгож байна. Энэ хоёр томъёолол чинь хоорондоо нэг хуулин дотор байгаа хоёр заалт хоорондоо зөрчилтэй болчихсон байна гэж хэлээд байгаа юм. Нэг заалтан дээр болохоор одоо сонгогчид юу гэж ойлгох юм бэ? З мандаттай тойрог болгох юм бол тэр хүн /10.35-13.00 цаг, Д.Цэндсүрэн/.

Н.Батбаяр: - Таны оруулсан санал анхнаасаа ийм байгаа шүү дээ. Таны оруулсан санал бол мандатын тооноос илүү буюу дутуу байх юм бол хүчингүй болно гэсэн заалтыг та оруулж ирсэн шүү дээ, тэрнийхээ дутуу бол гэдгийг хасах гээд байна шүү дээ, хасахаар юу болох юм гэхээр мандатын тооноос дутуу санал өгөх юм бол тэр саналын хуудас чинь хүчин төгөлдөр болно гэдэг юм орчих гээд байгаа байхгүй юу даа. Тэгэхгүй бид хэлээд байна шүү дээ, Их Хурлын сонгуулийн дараа, орон нутгийн сонгуулийн дараа энэ сонгууль хууль бус болсон гэдэг асуудлыг үгүйсгэх энэ томъёоллыг энэ хуулиндаа бид нар хийчихээд байна гэж хэлж байгаа байхгүй юу даа.

Д.Лүндээжанцан: - Яг энэ асуудлаар Их Хурлын сонгуулийн хууль дээр Дээд шүүхийн тайлбар гарсан байгаа юм, тэгээд бид болохоор тэр Дээд шүүхийн тайлбарыг Их Хурлын хуулин дээр мандатын тоогоор дугуйлна гээд, тэгсэн мөртлөө хүчингүй болгох дээрээ дутуу дугуйлсан бол гэдэг юм нь Их Хурлын сонгуулийн хуулин дээр байхгүй байгаа, энийг Дээд шүүх тайлбарлахдаа мандатын тооноос дутуу дугуйлахад хүчинтэй тооцогдоно гэсэн тайлбар гаргачихжээ. Энэнээс нь үндэслээд өчигдөр яг мандатын тоогоор дутуу юмуу илүү байх юм бол хүчингүй болно гэсэн нь олонхи байж байгаад дахиж Су.Батболд гишүүн энэ дээр цөөнх болсон, тэрэн дээр нь дахиж цөөнх болоод байсныгаа дахиж босгоод тэрэн дээр нь 100 хувиар Төрийн байгуулалтын хороо дахиж цөөнх болсон дээр нь дэмжээд ингээд энэ томъёолол ороод ирсэн тийм үү. Их Хурлын сонгуулийн хуультай адил болгоё гээд.

Н.Батбаяр: - Тэгэхээр Лүндээжанцан даргаа би бүгдий нь сайн ойлгож байна. Энэ 2 томъёолол чинь хоорондоо нэг хуулин дотор байгаа 2 заалт хоорондоо зөрчилтэй болчихоод байна гэж хэлээд байгаа байхгүй юу даа, нэг заалт дээр болохоор одоо сонгогчид юу гэж ойлгох юм, 3 мандаттай тойрог байх юм бол би 3 хүнийг дугуйлаад хүчинтэй гэдэг нэг заалт байна, мандатын тоогоор дугуйлна гээд, гэтэл нөгөө заалт нь болохоор дутуу дугуйлчих юм бол бас хүчинтэй гэсэн заалт орж байгаа байхгүй юу. Тэгэхээр нэг хуулин дээр хоёр заалт хоорондоо зөрчилтэй болж байгаа байхгүй юу даа, би энийг хэлээд байгаа байхгүй юу даа.

Д.Лүндээжанцан: - Нямдорж гишүүн.

Ц.Нямдорж: - Батбаяр гишүүнээ өчигдөр үдээс хойш болсон яриаг өөрөө байгаагүй учраас ойлгоогүй юм байна л даа. Одоо саяынхаа өөрчлөлтийг тусгаснаар Орон нутгийн сонгуулийн 42.1.3 ийм болж байгаа юм. Тухайн тойрогт ногдох мандатын тооноос илүү нэр дэвшигчийн төлөө санал өгсөн, түүнчлэн энэ хуульд зааснаас өөр тэмдэглэгээ хийснээс аль нэр дэвшигчид санал өгснийг тодорхойлох боломжгүй болсон тохиолдолд саналын хуудас хүчингүй болно гэсэн юм болж байгаа юм. Энэ саналыг чинь хүлээж авснаар ийм өөрчлөлт хийгдээд болно.

Н.Батбаяр: - Бид нар харин энэ саналын эсрэг байгаа байхгүй юу даа, яагаад гэхээр энийг аягүй сайн ойлгох байхгүй юу. Наад заалт чинь ийм болчихоор 3 мандаттай тойрог дээр 3-аас доош, 2 юмуу нэгийг, үгүй бол огт дугуйлахгүй болох юм бол наад саналын хуудас чинь хүчинтэй болж байгаа байхгүй юу даа. Гэтэл нөгөө нэг заалт дээр болохоор мандатын тоогоор дугуйлна гэсэн заалт байгаа байхгүй юу даа. Тэгэхээр чинь хуулинд байгаа 2 заалт хоорондоо бие биенийгээ үгүйсгэчихээд байна гэж хэлээд байгаа байхгүй юу даа.

Ц.Нямдорж: - Тэрэн дотор заавал гэдэг үг байхгүй байгаа юм.

Н.Батбаяр: - Тэгэхээр Нямдорж гишүүнээ та бол хуульч хүн, нэг хуулин дотор 2 өөр заалт орж болохгүй. Энэ чинь өөрөө Их Хурлын сонгуулийн дараа, орон нутгийн сонгуулийн дараа энэ сонгууль хууль бус болсон гэдэг үүд хаалгын маргааныг нээж өгөх гээд байгаа байхгүй юу даа, тэгэхээр зориуд ийм юм зарим улсууд гаргаад байгаа юм гэдгийг болгоомжилж хэлж байгаа юм. Уг нь Раднаа гишүүн бол хуулиа бол зөв оруулж ирсэн шүү дээ. Илүү буюу дутуу дугуйлах юм бол хүчингүй гэж, гэтэл тэрнээсээ өөрөө буцаж байгаа байхгүй юу, яасан гэсэн чинь Их Хурлын сонгуулийн хуультай адилхан болгоё гэж, Их Хурлын хуулин дээр чинь болохоор зөрчилтэй заалт орсон байхгүй юу даа. Энийг тодорхой болгоё, тэгэхгүй бол иргэд чинь ойлгохоо болчихоод байна шүү дээ, би хэдийг дугуйлах юм бэ гэж.

Д.Лүндээжанцан: - Гончигдорж гишүүн үг хэлэх үү?

Р.Гончигдорж: - Баярлалаа, энэ маргааныхаа асуудлыг, хэрэв саяынхаар томъёолох гэж байгаа бол Батбаяр гишүүний хэлдгээр нэг заалт дотроо тэрийг орж ойлгосон нь дээр. Мандатын тоотой тэнцүү буюу түүнээс хэтрэхгүй хүн дээр санал өгнө гэдэг томъёолол байна шүү дээ, наадахь чинь, тийм байгаа биз? Харин мандатын тооноос олон санал өгөх юм бол энийг хүчингүй байна гэсэн үг шүү дээ, гэтэл 2 газар салгаж оруулаад байхаар чинь ойлгогдохгүй байдал үүсгээд байна гэдэг бол тэр шүү дээ, нэгдүгээрт.

Хоёрдугаарт Дээд шүүхийн тайлбар гарлаа гэж байна, тийм үү, УИХ өөрөө бас хуулиндаа тодотгох замаар юмуу энэ тайлбарыг бас өөрөөр өгч болно шүү дээ. Үндсэн хуулийн цэцийн тэр дүгнэлт гарсантай холбогдуулаад асуудлыг Дээд шүүх тайлбарлаж байгаа хэлбэртэй болгож гаргаад байгаа юм. Үндсэн хуулийн цэцийн тэр дүгнэлтийг хүлээн зөвшөөрсөн гэж үзэх юм бол бид нар өөрсдөө хуулин дотроо хийх ёстой, эсвэл үнэхээр Дээд шүүх шиг тайлбар гаргах шаардлагатай асуудлууд байгаа гэж ойлгож байгаа бол Их Хурал тэрийгээ хийчих хэрэгтэй шүү дээ. Их Хурал өөрөө тэрийгээ хийчих ёстой байхгүй юу.

Д.Лүндээжанцан: - Раднаа гишүүн.

Ч.Раднаа: - Тийм ээ, энэ бол ер нь нэр дэвшигчдийн тоотой тэнцүү тоогоор дугуйлна гэдэг бол байж байгаа, гэхдээ тэрнээс дутуу байх юм болбол хүчинтэй байхаар байгаа юм, ингэхээс өөр аргагүй байгаа юм л даа, жишээлбэл 2 хүн өрсөлдлөө, Батбаяр бид 2 өрсөлдлөө гэхэд Батбаярыг дэмжээд намайг дэмжээгүй хүн байж болно. Гэтэл чинь намайг дэмжээгүйн төлөө Батбаярын санал хүчингүй болох ёсгүй, Батбаяр бол дэмжигдээд явах ёстой, тийм л агуулгаар байгаа байхгүй юу. Гэхдээ би энийг эхлээд ерөөсөө больё, авъя гэсэн чинь олонхи болоогүй цөөнх болсон юм, дэмжигдээгүй унасан юм.

Тэгээд дахин энийг чинь оруулъя, ерөөсөө болохгүй юм байна гээд хоёрдахь Байнгын хорооны хурал дээр дахин санал гаргаж ирж бүгдээрээ дэмжиж оруулсан шүү дээ.

Д.Лүндээжанцан: - Санал хураалтаа явуулах уу? 13 цаг боллоо, 15 цаг хүртэл энэ дээрээ ойлголц. Ойлголтынхоо зөрүүг арилга, 15 цагт цагтаа орж ирээрэй.

Өглөөний нэгдсэн хуралдаан 13 цаг 05 минутад завсарлаж, үдээс хойшхи нэгдсэн хуралдаан 15 цаг 50 минутад эхлэв.

Д.Лүндээжанцан: - Раднаа гишүүнд микрофон өгье.

Ч.Раднаа: - Су.Батболд гишүүн бид 2 төслийн 3 дугаар зүйлийн “дутуу буюу” гэснийг хасах гэсэн саналаа татаж авч байна. Тэгээд юу болох вэ гэхээр санал өгөхөд илүү, дутуу хоёр хоёулаа хүчингүй байна гэж байгаа юм.

Д.Лүндээжанцан: - Хуулийг батлагдсан өдрөөс нь эхэлж дагаж мөрдөх гэж одоо хураах гэж байна. Тэгээд 2 хууль нэгтгэгдээд дор нь батлагдана, өөр заалттай, тэгээд болж байгаа. Гишүүд хуралдаандаа орж ирье. Гишүүдийн туслахууд сонсож байна уу, гишүүд хуралдаандаа орж ирье.

Бүлэг, зөвлөл дээрээ өглөөний 9.30-д хүмүүс чинь 9 цагт ажилдаа ирдэг биз дээ, 9.30-д бүлэг, зөвлөл цугладаг өрөөндөө цуглаад, тэгээд бөөнөөрөө өдрийнхөө гол гол юмнуудаа яриад ингээд тэгээд хуралдаа бөөнөөрөө орж ирж баймаар байна, тэгж хэвшмээр байна, сар гаруйхны хугацаа байна. Чуулган 10 цагт эхэлдэг болохоос бэлтгэл ажлаа хангахаа өглөөний 8.30 цагаас эхлэх ёстой шүү дээ. 

6.Хуулийг батлагдсан өдрөөс нь эхлэн дагаж мөрдөх гэсэн Дондог гишүүний гаргасан санал байна, санал хураалтаа явуулъя, гишүүд ороод ир. Ирцэнд орсон гишүүд ороод ир. 

Хуулийг батлагдсан өдрөөс нь эхлэн дагаж мөрдөх гэсэн томъёоллоор санал хураалт явуулъя. 38 гишүүн байна, саналаа өгье.

Санал хураалтанд 38 гишүүн оролцож, зөшөөрсөн 34, татгалзсан 4, 89.5 хувийн саналаар уг санал дэмжигдэж байна.

Одоо ингээд хууль батлах санал хураалт явуулъя, 2 хуулийг нэгтгэж, та бүхэнд тараасан байгаа, ингээд яг нэг ижил нэртэй 2 хууль зэрэг батлагдаж байгаа учраас нэгтгэж нэг хууль болгож оруулъя гэдэг саналыг Төрийн байгуулалтын байнгын хорооноос оруулж ирсэн. Ингээд санал хурааж дууслаа, одоо Байнгын хорооноос хуулийн төслийг анхны хэлэлцүүлгээр батлах горимын санал гаргасан байна, энэ горимын саналыг дэмжье гэсэн томъёллор санал хураалт явуулъя.

Санал хураалтанд 39 гишүүн оролцож, зөшөөрсөн 32, татгалзсан 7, 82.1 хувийн саналаар горимын санал дэмжигдэж байна.

Одоо өргөн баригдсан 2 хуулийн төсөл нэгтгэгдэн нэг төсөл болж байгааг хэлье. Ингээд Орон нутгийн хурлын сонгуулийн тухай хуульд өөрчлөлт оруулах тухай, нэмэлт өөрчлөлт үү, өөрчлөлт үү? Нэмэлт өөрчлөлт оруулах тухай саналыг баталъя гэсэн санал хураалт явуулъя.

 Санал хураалтанд 39 гишүүн оролцож, зөшөөрсөн 33, татгалзсан 6, 84.6 хувийн саналаар Орон нутгийн хурлын сонгуулийн тухай хуульд өөрчлөлт оруулах тухай хууль батлагдлаа /16.10 цагт/. Өөрчлөлт үү, нэмэлт өөрчлөлт үү, Тамгын газар болохоор ингэж хэлэх юм, хууль санаачлагч болохоор нэмэлт өөрчлөлт, юу нэмэгдсэн юм, тэгэхээр та нар яахаараа өөрчлөлт болгоод байгаа юм? Ингээд зөрөөд байх юм.

Нямдорж гишүүн.

Ц.Нямдорж: - Энэ саяын 3 дугаар зүйл болгоод батлаад нөгөө Их Хурлын сонгуультай давхар явуулдаг хугацааг 12 оны 1 сарын 1-нээс дагаж мөрдөнө гээд орсон байна л даа, тэгэхээр энд одоо мөрдөж байгаа хуулийн 8.2 байгаа юм л даа, энэ заалтыг тэр нөгөө 10 сарын эхний хагаст гэсэн заалт байгаа шүү дээ, энэ заалтыг хүчингүй болгох давхар заалт хийх үү, эсвэл энэ 12 оны 1 сарын 1-ний өдрийг хүртэл энэ 8.2 хэвээрээ байна гэдгийг протоколд тусгаад цаашаа явах юм гэдгээ ойлгомжтой болгох хэрэгтэй. Тэгэхгүй бол энэ сүүлд нь будилаан үүсч болохоор байна шүү. Миний бодлоор Их Хурлын гишүүд, Байнгын хороо зарчим нь юм чинь, тэгээд зүйл нь адилхан юм чинь орон нутгийн сонгуулийн хуулийн 8.2-ын 10 сарын эхний хагасын ажлыг нь хийнэ гэсэн заалтыг 12 оны 1 дүгээр сарын 1-ний өдрөөс эхлэн хүчингүй болсонд тооцно гэсэн давхар заалт хийчих юм болбол бүх юм ойлгомжтой болоод явчихна, энэ бол цэвэр хуулийн техникийн асуудал шүү.

Редакци дээр хэрвээ гишүүд зөвшөөрөх юм бол оруулж ирээд яръя.

Д.Лүндээжанцан: - Редакци дээр гишүүд зөвшөөрвөл тэр үед нь оруулъя.

Ц.Нямдорж: - Тэгээд 4 дүгээр зүйл болгоод редакци дээр би Их Хурлаас эрх авах асуудал яриад байна шүү дээ, редакци дээр техникийн чанартай асуудал учраас 4 дүгээр зүйл болгоод тодруулаад, тэгэхгүй  бол сүүлд нь дахиад маргаан үүсээд заваараад явчихна.

Тэрнээс гадна сая би ингэж ойлголоо шүү дээ, энэ Тамгын газрынхан анхаарах юм байгаа биз. 2 дугаар заалтын чинь юм нь 8.2 дахь хэсэг гэж, 8 гэсэн тоо нэммээр байна. Дараа нь тэр Раднаа гишүүн саналаа татаад авчихсан учраас 42.1.3-ын 1-ээс илүү гэснийг тухайн тойрогт ногдох мандатын тооноос дутуу буюу илүү гэдэг үг нэмж орж байна гэж ойлголоо шүү, мөн биз. Тэгээд жишээ нь 3 мандаттай тойрогт 3-аас дутуу юмуу, 3-аас илүү санал өгсөн байвал саналын хуудас хүчингүй болох нь байна шүү. Энэ уг нь ингэх ёсгүй юм байгаа юм, гэтэл та бүхэн маргалдаж байгаад ингэж шийдэж байгаа бол яана гэх вэ, илүү өгсөн тохиолдолд хүчингүй болох нь дэндүү ойлгомжтой асуудал. Сонгогчийн эрхийн асуудал бол мандатын тоотой тэнцүү санал өгдөг, тэрнээс дутуу бөгөөд сонгуулийн саналын дүнд нөлөөлөхөөргүй, хэнд өгсөн нь тодорхой байгаа тохиолдолд хүчинтэй л тооцогддог юм л даа. Яах вэ нэгэнт ингээд шийдэж байгаа бол шийдсэн асуудал. 

Д.Лүндээжанцан: - Эцсийн найруулга дээр 2012 оны 1 сарын 1 хүртэлх хугацаанд энэ одоогийн хуулийн 10 дугаар сарын эхний хагасын аль нэг ням гариг гэдэг үйлчлэл хүчингүй болно гэдэг тийм санаагий нь оруулж өгөөд редакци танилцуулъя.

Ц.Нямдорж: - Гэсэн заалтыг 2012 оны 1 дүгээр сарын 1-ний өдрөөс эхлэн хүчингүй болсонд тооцно гэсэн томъёоллоор.

Д.Лүндээжанцан: - Одоо ингээд энэ асуудлыг дуусгая.

Уг асуудлыг 16 цаг 14 минутанд хэлэлцэж дуусав.

Хоёр. Эрүүгийн хуульд нэмэлт, өөрчлөлт оруулах тухай хуульд өөрчлөлт оруулах тухай хуулийн төсөл /хэлэлцэх эсэх/

Д.Лүндээжанцан: - Одоо Эрүүгийн хуульд нэмэлт өөрчлөлт оруулах тухай хуулийн төслийг хэлэлцье. 

Ц.Шаравдорж: - УИХ-ын дарга, эрхэм гишүүд ээ, УИХ-аас 2008 оны 2 дугаар сарын 1-ний өдөр Эрүүгийн хуульд нэмэлт, өөрчлөлт оруулах тухай хуулийг баталсан билээ.

Засгийн газраас 2006 оны 9 дүгээр сарын 12-ны өдөр УИХ-д өргөн мэдүүлсэн Эрүүгийн хуульд нэмэлт, өөрчлөлт оруулах тухай хуулийн төсөлд “Албан тушаалтны нэр барих” гэсэн 267 дугаар зүйл, “Албан тушаалтан албан үүрэгтээ хайнга хандах” гэсэн 272 дугаар зүйлийг тус тус хүчингүй болгож, Эрүүгийн хуулийн Захиргааны журмын эсрэг гэмт хэрэг гэсаэн 26 дугаар бүлэгт “2301 дүгээр зүйл.Албан тушаалтны нэр барих”, “2302 дугаар зүйл.Албан тушаалтан албан үүрэгтээ хайнга хандах” гэсэн зүйлийг шинээр нэмэлт болгон шинэчлэхээр туссан байсан.

Хууль зүйн байнгын хороо 2007 оны 1 сарын 9-ний өдрийн хуралдаанаараа хэлэлцээд 267, 272 дугаар үйлүүд нь хуучнаараа буюу Эрүүгийн хуулийн албан тушаалын гэмт хэрэг гэсэн 28 дугаар бүлэгтээ байх нь зүйтэй гэж үзээд 2301, 2302 дугаар зүйлийг төслөөс хасъя гэсэн дүгнэлт, зарчмын зөрүүтэй саналын томъёоллыг нэгдсэн хуралдаанд оруулж энэ санал дэмжигдсэн болно.

Гэхдээ өргөн мэдүүлсэн төслийн Эрүүгийн хуулийн холбогдох зүйл, хэсэг заалтуудыг хүчингүй болгохоор тусгасан 5 дугаар зүйлээс 267, 272 дугаар зүйлийг хүчингүй болгох саналыг хасахаар хамтад нь томъёолж санал хураалт явуулаагүйгээс эдгээр заалтууд нь хэвээр батлагдсан байна.

Албан тушаалтны албан үүрэгтээ хайнга хандаж бусдад бага бус хэмжээний хохирол, хүнд хор уршиг учруулж байгаа үйлдэлд эрүүгийн хариуцлага хүлээлгэж байх эрх зүйн орчныг хэвээр байлгах нь нийгэмд шударга ёс, дэг журам тогтооход ихээхэн ач холбогдолтой юм. Иймд Эрүүгийн хуульд нэмэлт, өөрчлөлт оруулах тухай хуулийн төслийг бид боловсруулж, танилцуулж байна.

Энэ төсөл нь өмнө нь УИХ-д өргөн мэдүүлэгдсэн Эрүүгийн хуульд нэмэлт, өөрчлөлт оруулах тухай хуулийн төслийн үзэл баримтлалтай бүрнээ нийцэж байгаа болно. 

Эрхэм гишүүд ээ, Эрүүгийн хуульд нэмэлт өөрчлөлт оруулах тухай хуулийн төслийг хэлэлцэн шийдвэрлэж өгөхийг та бүхнээс хүсье. Анхаарал таьсанд баярлалаа.

Д.Лүндээжанцан: - Хууль санаачлагчийн илтгэлтэй холбогдуулаад асуулттай гишүүд асуултаа асууя. Ламбаа гишүн асуултаа асууя.

С.Ламбаа: - Энэ 267, 272 дугаар зүйл, ялангуяа тэр нөгөө албан тушаалтан асуудалд хайхрамжгүй хандсан гэсэн энэ асуудал бол энэ хууль зүйн үндэслэл бишээ, энүүгээр ямар нэгэн ял төлөвлөх ямарч боломж байдаггүй юм, энэ ер нь хасагдсан нь зөв гэсэн маягаар Дээд шүүхийн тэргүүн шүүгч хэн ч гэлээ, Сарантуяа гэсэн, хэвлэлийн бага хурал хийсэн л дээ. Энэ одоо ямар учиртай юм бэ? Угаасаа хасаад хаячих ёстой юмыг хасаад хаясан гэж ярьсан л даа, энэ уг нь ийм зүйл заалтаар хүнийг буруутгах ямарч үндэс байдаггүй юм гэж ингэж хэвлэлийн бага хурал хийсэн, тэгэхээр энэ ямар утгаар тэгж хэлээд байгаа юм болоо гэдгийг л тодруулах гэсэн юм.

Д.Лүндээжанцан: - Шаравдорж гишүүн хариулъя.

Ц.Шаравдорж: - Улсын дээд шүүхийн Эрүүгийн танхимын  тэргүүн шүүгч Сарантуяагийн сонинд өгсөн, хэвлэлд өгсөн ярилцлагыг уншсан, ер нь бол энэ хуулийг боловсруулах болон хэлэлцүүлэх шатанд хуулийн байгууллагын удирдлага, мэргэжлийн хүмүүс их л идэвхтэй оролцсон л доо, тэдний саналыг байнга сонсож байсан. Тэгээд сая одоо ямар нөхцөл байдал бий болов гэдгийг би танилцуулгад тодорхой хэлсэн. Сарантуяа шүүгч бол Улсын дээд шүүхийн байр суурийг илэрхийлж, ер нь бол 272 дугаар зүйлийг хасахад нэг их тийм хүнд хор хохирол гарахгүй, яагаад гэвэл албан тушаалын гэмт хэрэгт хариуцлага тооцох, өөр зүйл ангиуд байгаа юм гэж хэлсэн байна лээ. Тэр бол тэр л Улсын дээд шүүхийн байр суурь шүү дээ, би яагаад тэгж хэлснийг энд хэлэхэд хэцүү. Нэгэнт л  272-ыг хэвээр байлгах ёстой гээд Хууль зүйн байнгын хороо хэлэлцсэн, 12 гишүүн 2007 оны 1 сарын 9-ний өдрийн хуралдаанаар хэлэлцээд 12 гишүүн 12-уулаа хэвээр байлгая гээд санал тогтсон шүү дээ. Ийм учраас бид энэ л УИХ-ынхаа Хууль зүйн байнгын хорооны байр суурийг дэмжиж хуулийн төслийг Гансүх гишүүн бид 2 санаачилсан. Улсын дээд шүүхийн санал бодол ийм л байгаа юм билээ.

Д.Лүндээжанцан: - Нийслэлийн шүүхийнх биз дээ, Сарантуяа чинь. Нийслэлийн шүүхийн Эрүүгийн танхимын шүүгч байхгүй юу. Батбаатар гишүүн асуултаа асууя.

Б.Батбаатар: - Энэ Эрүүгийн хуульд нэмэлт, өөрчлөлт оруулах тухай хуульд өөрчлөлт оруулах тухай гээд хуулийн төсөл санаачилсан байгаа юм, тэгээд 2008 оны 2 дугаар сарын 1-ний өдөр батлагдсан Эрүүгийн хуульд нэмэлт, өөрчлөлт оруулах тухай хуулийн хүчин төгөлдөр болсон өдрөөс эхлэн дагаж мөрдөнө гэж байгаа юм, тэгэхээр өнөөдөр УИХ энэ хуулийг батлаад тэр үеэс нь дагаж мөрдүүлэхээр хайнгынхаа уршгаар хайнга хандаж, энэ хуулийн үйлчлэл, заалтыг алга болгосон нөхдүүд эргээд өөрсдөө эрүүгийн хариуцлага үүрэх нэг субъект болоод хувирчихна. Хуулийн зүйл, ангийг гээж, хаяж явсан нөхдүүд эргээд эрүүгийн хариуцлагын нэг субъект болчихно, энэ дээр юу гэж бодож байгаа юм бэ гэдэг нэгдүгээрт.

Хоёрдугаарт нь хэрвээ энэ өдрөөс эхэлж хуулийн завсардал гаргахгүй, дагаж мөрдүүлнэ гэх юм бол хэнийг албан тушаалынхаа үүрэгт ажилд хайнга хандаж, энэ хуулийг орхисон гэж хэлэх гэж байгаа юм бэ? Өнөөдрөөс эрүүгийн хуулинд бол хуулийг эргэж үйлчлэхгүй, ялангуяа хөнгөрүүлсэн заалтыг хүндрүүлсэн, хөнгөрүүлсэн нөхцөл байдалд тухайн цаг үед шийдэгдэж байгаа хэрэг дээр хөнгөрүүлсэн заалтыг нь авч үзнэ гэсэн ойлголт заалт байдаг. Энэ дээр хууль санаачлагч нар ямар байдлаар бодож байгаа юм болоо гэж асуух гэсэн юм.

Дээрээс нь ажлын хэсэг 2301, 2302 гээд албан тушаалтны нэр барих, албан тушаалтан албан үүрэгтээ хайнга хандах гэсэн 2 заалтыг хасах саналыг оруулж Байнгын хорооны хурлаар оруулж хасуулж, Чуулган дээр хасагдсан байдаг, ингэж хасагдсан заалтыг хууль хэлэлцэж байх явцад яаж анхаарч байсан юм болоо, ажлын хэсэг дээр гэдгийг бас асуух гэсэн юм.

Дээрээс нь шүүх, эрх мэдлийн шинэтгэлийн хөтөлбөр гээд газраас албан ёсоор, албан тоот бичгээр хандаж, саналаа ирүүлж байсан байдаг юм байна, энэ дээр 167 дугаар зүйл анги буюу албан тушаалтны нэр барих нь залилангийн хэрэг юм, төрийн албан тушаалтны нэр барьсан нь төрийн эсрэг гэмт хэрэг, хувийн аж ахуйн нэгж, байгууллагын албан тушаалтны нэр барьсан нь залилангийн шинж чанартай учраас энэ гэмт хэрэг юм. Харин 272 буюу төсөл дээр байсан 2302 албан тушаалтан албан үүрэгтээ хайнга хандах гэдэг нь албан үүрэгтээ хайнга хандсанаас болж алдаа үүсгэх юм бол тэрэнд нь албан хариуцлага, захиргааны хариуцлага оногдуулах журмаар явуулж болох юм гэдэг ийм санал ирүүлж байсан байдаг юм байна. Энэ бүхнийг харж энэ саналууд ирсээр байхад ажлын хэсэг хасалт хийхдээ 2 заалт дээр 6 дугаар зүйлд тэр 2 дугаар зүйл хоёр дээр хоёулан дээр нь хасалт хийсэн бол хэвээрээ хуучин хуулиндаа үлдчих байсан, хайнга ханджээ гэж ажлын хэсгийг хэлэх гээд байгаа юм. Тэгээд хайнга хандахад нь тэрэнд нь гарын үсэг зураад шийдвэр гаргахад явж байсан хуралдаан даргалагч, Хууль зүйн байнгын хороон дарга болоод УИХ-ын дарга нар албан үүрэгтээ хайнга хандсан хэрэгтээ өөрсдөө ямар хариу өгөх гэж байгаа болоо гэдгийг, энэ дараа нь асуухаар юм байна, хууль санаачлагчаас асуухааргүй юм байна.

Ц.Шаравдорж: - Асуултаа гүйцээчих, нэг мөсөн хариулъя.

Д.Лүндээжанцан: - Хугацаа дууссан, хариулъя.

Ц.Шаравдорж: - Асуултад хариулъя, Батбаатар гишүүн бол Байнгын хорооноос эхлээд нэг л хүнд хариуцлага тооцох гээд байгаа хүн л дээ, энэ бол Соёмбо хөдөлгөөн болон бусад хөдөлгөөнийхөнтэй агаар нэг сонсогдоод байгаа юм. Энэ Эрүүгийн хуулийн 272 дугаар зүйлийг хассан тухай асуудал бол үнэхээр хэн нэгэн хүний хариуцлагатай холбож ярих бол ямарч үндэслэл байхгүй байгаа юм, хууль зүйн талаас нь аваад үзэхэд. Хэрвээ хариуцлага тооцох юм бол УИХ-ын 76 гишүүн 76-уулаа энд хариуцлага тооцуулна, ажлын хэсэгт орж байсан 7 гишүүн, миний нэр орох байх, эрхэм гишүүн Бат-Эрдэнэ, Бат-Үүл, З.Энхболд, Жаргал гээд бас л тооцуулж болно шүү дээ.

Гэхдээ энэ манай ажлын хэсгийн гишүүд бол би өөрөө Хууль зүйн байнгын хорооны даргын хувьд ажлын хэсгийнхээ гишүүдийг би өнөөдөр хамгаалж ярина, УИХ-ын гишүүд бол бодлогынхоо зүйлийг хуульдаа оруулах талаар яриад бид нэлээд олон удаа хуралдсан, энэ дээр тийм, ямар нэгэн байдлаар энийг хасчихъя гэсэн бодол манай ажлын хэсэгт байгаагүй. Би УИХ-ынхаа 76 гишүүнийг ч гэсэн тэгж бодож байгаа. Ийм учраас өнөөдөр хариуцлага тооцъё гэвэл бид өөрсдөө өөрсдөөсөө асуух ёстой, энийг нэгдүгээрт хэлчихье.

Хоёрдугаарт хуулийг бол хүнд зориулж хийдэггүй юм, ийм учраас 272 дугаар зүйлийг эргүүлээд орууллаа гэхэд тэр хүн одоо ийм хариуцлага хүлээнэ гэж бид хэлэх ёстой байхгүй, хэрвээ тэгж ажиллах юм бол хууль тогтоогчид бол хууль тогтоогчид биш, энийг хэлчихье.

Шүүх, эрх мэдлийн шинэтгэлийн санал тэр хууль боловсруулах болон шатанд ирж байсан саналыг яриад байна, та, яг л манай хуулийн байгууллагын нөхдүүд чинь тэрийг чинь бариад 272-ыгоо албан тушаалын гэмт хэргийн бүлгээс захиргааны эсрэг хэргийн бүлэгт оруулъя гэж оруулж ирсэн шүү дээ, тэрнээс биш өөр тэнд ч тийм тодорхой бас үндэстэй тавьсан. Ер нь бол 272, тэр нөгөө зүйл бол байнга хэрэглэгдэггүй юм, захиргааны журмынхаа гэмт хэрэгт тооцоод хариуцлагаа, адилхан л эрүүгийн хариуцлагын тухай асуудал шүү дээ. Ингээд явах нь зүйтэй юм гээд санал оруулж ирсэн, байнгын хороон дээр бол үгүй, хуучнаараа байг, тэр албан тушаалынхаа гэмт хэргийн бүлэгт байг гэж бид хэлэлцээд явсан шүү дээ. Энэ дээр тийм учраас албан тушаалын гэмт хэргийн бүлгээс захиргааны гэмт хэргийн эсрэг гэмт хэргийн бүлэгт оруулсан нь Эрүүгийн хуулийг өөрчилсөн биш, адилхан л эрүүгийн гэмт хэргийн тухай асуудал яригдаж байгаа гэдгийг эрхэм гишүүн Батбаатар одоо бас сайн ойлгож байгаа болов уу гэж ойлгож байна шүү дээ.

Д.Лүндээжанцан: - Батбаатар гишүүн тодруулъя.

Б.Батбаатар: - Би ондоо зүйл дээр илүү анхаарал тавьсан юм л даа, юу гэхээр Эрүүгийн хуулинд аливаа ял ногдуулахдаа хариуцлага тооцохдоо Эрүүгийн хууль өөрчлөгдсөн тохиолдолд хөнгөрүүлсэн зүйл ангийг нь шүүх хэрэглэнэ гэж байдаг. Хүндрүүлсэн байдлаар биш, тэгэхээр Гансүх гишүүн, Шаравдорж гишүүний хамтран өргөн барьсан хуулин дээр техникийн алдаа юмуу ямар нэгэн алдаа байдлаар, ямар нэг санаа сэдэл байгаагүй гэдгээр нэг бол санаа сэдэл байсан бол тэрийг нь хэлж мэдэхгүй, санаа сэдэл байхгүй гэдэг нэрээр одоо энийгээ өнгөрсөн хугацаанд хүчин төгөлдөр мөрдөгдөж байгаа хуулийн өнгөрсөн хугацааг буцаан үйлчлүүлэхээр тавиад байгаа нь ямар учиртай юм бэ гэж асуусан юм.

Нөгөөтэйгүүр ажлын хэсгийн гишүүдээ хамгаалж, өмгөөлөх нь зөв, дээрээс нь Хууль зүйн байнгын хорооны хурал дээр /нэмэлт 1 минутын хугацаа дууссан тул микрофон тасрав/.

Д.Лүндээжанцан: - Шаравдорж гишүүн хариулъя.

Ц.Шаравдорж: - Улсын Их Хурал Чуулганаараа бидний УИХ-ын эрхэм гишүүн Гансүх бид 2-ын энэ 2 зүйлтэй энэ хуулийг батлах эсэх тухай асуудлыг шийдэх байлгүй дээ. Хууль санаачлагчид бол энэ хуулийг 2008 оны 2 дугаар сарын 1-ний өдөр батлагдсан Эрүүгийн хуульд нэмэлт, өөрчлөлт оруулах хууль хүчин төгөлдөр болсон өдрөөс эхлэн дагаж мөрдөнө гэсэн саналаа оруулсан, энэ бол хууль санаачлагчид бидний эрхийн асуудал. Хэрхэн яаж шийдэх нь бол УИХ-ын чуулганы асуудал. Ер нь бол хууль үйлчлэх, хийдэл гаргахгүй байхыг бид бодсон. Хийдэл гаргана уу, хүнд ял завшуулна уу, тэр өөрийнхөөрөө яаж шийднэ вэ энэ бол УИХ-ын олонхийн эрх мэдлийн асуудал.

Д.Лүндээжанцан: - Тэгэхээр яривал юмнууд байгаа, тайлбар, Мөнхтуяа гишүүн асуултаа асууя.

Б.Мөнхтуяа: - Баярлалаа, тэгэхээр Эрүүгийн хуулийн энэ 272 дугаар заалт бол маш их чухал зүйл байсан юм. Тэгээд энэ зүйлийг алга болгосноор энүүхэн хугацаанд маш их том хохирол гарлаа гэж би үзэж байна л даа. Дархан-Уул аймгийн Хонгор суманд болсон химийн хорт бодисын хордлогод бол тухайн сумын Засаг дарга, Иргэдийн хурлын дарга холбогдолтой байгаа. 50-хан метрийн цаана өөрийнх нь эзэмшлийн хувийн компанид хууль бус аргаар алт олборлож байсан нөхдүүд химийн хортой бодисыг алдсанаас болоод өнөөдөр Хонгор сумын 5000 гаруй иргэд маш хэцүү хүнд байдалд байгаа. Энэ хүмүүс эрүүл мэнд, эдийн засаг, сэтгэл санааны маш их хүнд дарамтад байгаа.

Дээр нь энэ Хонгор суманд үүссэн энэ химийн хортой бодисын хордлогыг саармагжуулахын тулд өнөөдрийн байдлаар гэхэд Монгол улсын төсвөөс 3 тэрбум орчим төгрөг зарлагадаад байна. Үүнээс харахад хангалттай хохирол бий болсон байгаа нь үзэгдэж байгаа юм л даа. Тэгээд энэ 272 дугаар зүйл байхгүй болсон энэ хугацаанд, өнөөдрийг хүртэлх энэ хугацаанд шүүх хурал нь маш хурдан, түргэн явагдаад, энэ хариуцлага тооцох ёстой төрийн албан хаагчдыг ял завшуулсан байгаа байхгүй юу, Иргэдийн хурлын дарга, сумын Засаг дарга. Тэр нөхдүүд өөрсдөө ял завшаад зогсохгүй, өөрсдийнх нь ах, эгч нар нь энэ шүүх хурлаар 6 жилийн ял авсан байгаа юм, тэгээд манай ах бол хэлмэгдсэн гээд энэ төрийн алба хашиж байсан нөхдүүд өнөөдөр Хонгор сумын иргэдтэйгээ буцаад шүүхдэх маягийн юм болоод явж байна л даа.

Тэгэхээр энэ хугацаанд ингээд хуралдсан шүүх хурлыг бид нар юу гэж үзэх вэ, хүчинтэй юу, үгүй юу? Өнөөдөр бид нар дахиад 272 дугаар зүйлийг нь буцаагаад Эрүүгийн хуулиндаа батлаад орууллаа гэж бодоход энэ хугацаанд хуралдсан шүүх хурал хүчинтэй юу? Энэ ял завшчихаад байгаа төрийн албан хаагчид буцаад хариуцлага тооцох боломж байгаа юу гэдэг асуулт байна, Шаравдорж гишүүнээ.

Ц.Шаравдорж: - Баярлалаа. Хууль хүчин төгөлдөр болсон хугацаа бол 2008 оны 2 дугаар сарын 1-ний өдөр, Улсын Их Хурал баталсан, бидний санаачилсан хуулийн 2 дугаар зүйлд бол энэ хуулийг 2008 оны 2 дугаар сарын 1-ний өдрөөс эхлэн хүчин төгөлдөр дагаж мөрдөнө гэсэн санал оруулсан юм, тэгэхээр энд ямар нэгэн хийдэл гаргахгүй гэдгийг бодсон гэдгийг хэлэх ёстой.

Хуулийг хэлэлцэхэд, ялангуяа Эрүүгийн хуулийг хэлэлцэхэд бол шүүхийн байгууллагатай хэлэлцэх гэж байгаа болон хэлэлцэж байгаа, хэлэлцсэн тийм тодорхой эрүүгийн хэргийг холбож ярьдаггүй юм. Хамгийн улс төрждөггүй, хамгийн холбож ярьдаггүй асуудал бол энэ. Энэ зарчмыг бид хатуу барих ёстой. Хэрвээ ямар нэгэн хэрэг, ямар нэгэн хүнд гэж ярих юм бол хүнд зориулж хууль хийсэн асуудал бол ордог юм, энийг бол нэгдүгээрт хэлье. Шүүх хурлыг юу гэж үзэх вэ, хүчинтэй юу гэдгийг Улсын Их Хурал ярихгүй, энэ Улсын Их Хурлын бүрэн эрхийн асуудал биш.

Д.Лүндээжанцан: - Энэ хууль гарсны дараа л яригдах байх, Гончигдорж гишүүн асуултаа асууя.

Р.Гончигдорж: - Баярлалаа, би нэг энэ үр дагаврын тухай асуудал дээр тодруулах гээд байгаа юм. Эрүүгийн хуулийн 3 дугаар зүйл, хууль ёсны зарчим гээд үйлдэл, эс үйлдлийг гэмт хэрэгт тооцох, түүнд оногдуулах ял, эрүүгийн хариуцлагын бусад арга хэмжээг зөвхөн энэ хуулиар тодорхойлно, эрүүгийн хуулийг төсөөтэй хэрэглэхийг хориглоно гэдэг заалт, 11 болохоор зэрэг эрүүгийн хуулийн үйлчлэх цаг хугацаа, нийгэмд аюултай үйлдэл, эс үйлдэхүйг гэмт хэрэгт тооцох, гэм буруутай үйлдсэн этгээд эрүүгийн хариуцлага хүлээх эсэхийг хэрэг үйлдэх үед дагаж мөрдөж байсан эрүүгийн хуулийн дагуу шийдвэрлэнэ. Гэмт хэргийн хор уршиг хэзээ илэрснээс үл хамааран тухайн гэмт хэрэг үйлдсэн үеийн гэмт хэрэг үйлдэгдсэн цаг хугацаанд тооцно гэж. 

12 дугаар зүйл нь Эрүүгийн хуулийг буцааж хэрэглэх гэж байна, түрүүн гишүүд хэлээд байна. Энэ үйлдэл, эс үйлдэлийг үйлдэхийг гэмт хэрэгт тооцохгүй болсон буюу оногдуулах ялыг хөнгөрүүлсэн гэмт хэрэг үйлдсэн этгээдийн эрх зүйн байдлыг дээрдүүлсэн хуулиар буцаан хэрэглэнэ, дордуулсныг буцаан хэрэглэхгүй, энэ нэг гол заалт, 12-ын 3, шинэ хуулиар тухайн гэмт хэрэгт оногдуулах ялын дээд хэмжээг багасгасан тохиолдолд ял шийтгүүлсэн этгээдийн хэмжээг дээд хэмжээнд нийцүүлэн хасна, мөн доод хэмжээнд нийцүүлэх тухай ийм асуудал байгаа юм.

Тэгэхээр зэрэг үр дагавар эндээс л гарч ирээд байгаа юм. 2008 оны 2 сараас өмнө бол энийг гэмт хэрэгт үзэж байсан, 272-т байгаа албан тушаалтан албан үүргээ хайнга хандах, тэгээд 2 сарын хүчин төгөлдөр болсноос хойш яг миний хэлсэн тэр 3 дугаар зүйлийн дагуу ялын бодлого өөрчлөгдөж гэмт хэрэг гэж үзэхээ больсон. Гэмт хэрэг гэж үзэхээ больсон энэ хооронд энэ гэмт хэргийн хуучин гэмт хэрэгт тооцсон үйлдлийг хийсэн зүйл бол гэмт хэрэг биш болсон. Биш болсон үед хүн энэнтэй холбоотой үйлдэл хийсэн бол түүнийг гэм буруутай гэмт үйлдэл гэж тооцож болохгүй, яагаад гэвэл би энэ хийж байгаа үйлдлийг гэмт хэрэг гэж үзээгүй байгаа, яагаад гэвэл гэмт хэргийн бодлогоос хасагдсан. 

Ингээд манай 2 гишүүний өргөн барьж байгаа хуулийг би дэмжиж байгаа юм. Энд татгалзах юм байхгүй, энэ хүчин төгөлдөр болсноос хойш юу болох вэ гэхээр энэ хуулийг түрүүн буцаан хэрэглэхгүй гэдэг Эрүүгийн хуулийн дагуу буцаан хэрэглэхгүй, нөгөө улсууд дээр. Энэ завсарт жишээлбэл ийм үйлдэл хийсэн байг л дээ, энэ бол гэмт хэрэг хийгээгүй, яагаад гэвэл гэмт хэрэг гэж үзэхгүй болсон үед, тийм учраас буцааж хэрэглэхгүй, буцааж хэрэглэж болохгүй шүү дээ. Ер нь шүүх бол өмнөх хуулийг гарсны дараачаар үнэхээр албан тушаалаа урвуулан ашигласан, хайнга хандсан тухай асуудлаар гэмт хэрэгт холбогдож шалгагдсан улсууд байсан бол түүнийг ерөөсөө шууд хүчингүй болгоно, яагаад гэвэл тэр нөхцлий нь дордуулсан учраас нөхцөлийг нь эрүүгийн хэрэг гэж үзэхээ больсон учраас. Ийм арга хэмжээг шүүх зохион байгуулсан уу, үгүй юу? Эрүүгийн хуулинд нэмэлт, өөрчлөлт оруулах тухай хүчин төгөлдөр болсноос хойш. Ер нь ингэж, энэ зүйл ангиар ялчлагдсан, зүйлчлэгдсэн гэмт хэрэгтэн байгаагүй юм болов уу, нэр ус нь хэрэггүй шүү дээ, гишүүний хэлж байгаагаар. Яг энэ үр дагавар дээр л хамгийн гол асуудал нь байгаа юм, энэ үр дагавартай холбогдуулаад хуулийг 2 сарын хэднээс дагаж мөрдөнө гэж өнөөдөр хууль гаргах нь бас нөгөө Эрүүгийн хуулийнхаа ерөнхий зүйл ангийн 3, 11, 12-той чинь зөрчилдөх гээд байгаа юм, энэ байдалд нэг тайлбар хэлээч. Байнгын хороон дээр яриад байгаа юм энэ шүү дээ.

Ц.Шаравдорж: - Манай хуульч, зарим гишүүд маань хэлнэ биз дээ. Ер нь бид хуулийг буцаан хэрэглэхгүй гэдгийг автоматаар заавал дагаж мөрдөх ёстой гэж яриад байна л даа, тэгэхээр энд нэг ийм 2 зүйлийг бид зайлшгүй анхаарах ёстой. Энэ хуулийг бид гаргахдаа хууль тогтоогч бол 272 дугаар зүйлийг хүчингүй болгоно гэдэг хүсэл зориггүй байсан шүү дээ, техникийн алдаа болоод гарсан байна гэдгийг, анхааралгүй алдаа гарсан байна гэдгийг бид хэлээд байгаа. Тэгэхээр бол нэгдүгээрт энийг бодох ёстой.

Хоёрдугаарт ер нь хууль буцаан хэрэглэх тухай зарчим бол ямар тохиолдолд хэрэглэх вэ гэхээр хууль үйлчлэхгүй байсан хугацаандаа гаргасан гэмт хэргийг шийдэх тухай асуудал дээр яригдах болохоос биш аль хэдийн гараад хуулийн байгууллагадаа хянагдаж байсан хэрэг дээр бол энэ хамаарахгүй, энийг нэгдүгээрт бодох ёстой. Хоёрдугаарт яах вэ манай хуульч бас эрдэмтэн, мэргэд бичиж байна, тал талаас нь бичиж байна. Ер нь бол шударга байдлыг тогтоохын тулд хуулийг бүтээдэг, тэгэхээр Эрүүгийн хуулийг буцаан хэрэглэхгүй гэсэн зарчим бол шударга байдлыг тогтоохыг зорьсон зарчим юм. Илт шударга бус, илт хууль бус нөхцөл байдал тогтооход энэ зарчим үйлчлэхгүй гэж бас онолын хувьд яриад байгааг бид бодох ёстой.

Ер нь бол хуулийг буцаан хэрэглэхгүй гэдэг энэ бол туслах зарчим, шударга ёсыг тогтоохын төлөө явж байгаа энэ үйл ажиллагаа бол нэгдүгээр зарчим болон яригдах ёстой гэдэг дээр бид бас анхаармаар байгаа юм. Ийм учраас бид урьд нь шүүхийн болон хэрэг бүртгэх, мөрдөн байцаах, шүүхийн шатанд байсан хэргийг энэ хуулийн тэр тодорхой хугацаа яриад байна шүү дээ, тэр хугацаанд хамааруулж, бүгдий нь тийшээ оруулж хэрэгсэхгүй болгоно гэдэг бол энэ бол үнэнд нийцэхгүй юм. Ийм учраас хуулийн үйлчлэл, хийдэгдлийг энд гаргахгүйн үүднээс хууль санаачлагчид 2 сарын 1 гэдэг хугацааг тавиад байгааг манай эрхэм гишүүд ойлгож тал талаас нь ярьж үзээчээ гэж бид хүсч байна.

Д.Лүндээжанцан: - Нэгдүгээр хэлэлцүүлгийн явцад ярина л даа. Гончигдорж гишүүн.

Р.Гончигдорж: - Бид нар яг Эрүүгийн хуулин дээр ярьж байна шүү дээ. Эрүүгийн хуулийг хэрэглэхдээ Эрүүгийн хуулийн ерөнхий ангийг заавал нэгдүгээрт тавьж хэрэглэнэ шүү дээ, тэгэхээр зэрэг яах ч аргагүй 3 дугаар зүйлээр Монгол улсад юуг гэмт хэрэг гэх вэ гэдгийг үндсэн байдлаараа тодорхойлж гаргаж ирж байгаа зүйл юм. Тэгээд 11, 12 нь бол, 11 нь бол эрүүгийн хууль үйлчлэх цаг хугацаагаа бүр заасан, бусад хууль дээр буцаан хэрэглэх тухай асуудал байна, байгаад яваад байдаг, энэ Эрүүгийн хуулийн ерөнхий зүйл ангийн, ерөнхий ангийн тэр 11, 12 чинь буцааж хэрэглэх тухай асуудлыг шууд өөр дээрээ зохицуулсан ийм байгаад байгаа байхгүй юу, энд л яриад байгаа юм. Энийг бол дэмжиж байна, 2 гишүүний санаачилсныг, гэхдээ буцааж хэрэглэх тухай асуудлын заалт чинь өөрөө эрүүгийнхээ ерөнхий зүйл ангитай зөрчилдөж байгаа учраас эрүүгийн хууль чинь тэр нь хамгийн том толгой нь шүү дээ, тэрүүндээ бусдыгаа нийцүүлэн хэрэглэнэ. 

Ц.Шаравдорж: - Хууль санаачлагч өөрийнхөө байр суурийг илэрхийлсэн. Тэрнээс цааш би юм ярихгүй.

Д.Лүндээжанцан: - Сүхбаатар гишүүн.

Ц.Сүхбаатар: - Тэгэхээр энэ техникийн алдаагаар энэ зүйл орхисноос хойш богинохон хугацаа өнгөрсөн юм шиг байгаа юм л даа, тэгээд яг хэдийгээс энийг мэдэж хууль санаачлах болсон бэ? Энэ асуултын цаана яг иргэдээс, Мөнхтуяа гишүүний асуугаад байгаа яг ямар ямар хэрэг шийдэгдсэн юм бэ, тэр нь үнэн юмуу? Тэр цианит, натри, мөнгөн усны хэрэг л гэж байна, МИ-8-ын хэрэг гэж байна, телевизээр тэр чигээрээ улс төр болж хувирсан шүү дээ. Яг хэдэн тооны ямар ямар хэрэг шийдэгдсэн юм, тэрэн дээр нь одоо буцаан хэрэглэх юмуу гэж асуугаад байна шүү дээ. Тэр бол хий зүгээр нэг зүйл анги орхигдсоны төлөө, ер нь тэгсэн байж магадгүй, тийм хайнга хандсан заалтыг хассанаас болоод албан тушаалтнууд хэрэг завшсан байж магадгүй, энэ нь энэ намынх, тэр намынх гэж улс төрийн өнгө аястай яриад байгаа юмуу, үнэхээр хэрэг завшаад, зулбаад тэгээд өнгөрчихсөн юмуу, яг хэргийн тоогоор нь хэлэх бололцоо байна уу, үнэхээр нөхцөл байдал цаашдаа ингэж явах байдал үүссэнээс энийг яаралтай ингэж санаачлах нөхцөл байдал үүссэн үү гэсэн нэг юм байх юм.

Тэгээд энэ чинь ажлын хэсэг гэж яриад байна, Дээд шүүхээс Батсайхан билүү, нэг мундаг шүүгч байсан шүү дээ. Тэгээд энэ чинь яг 161 ч билүү санал хураагаад зүйл, зүйлээрээ, хэсэг хэсгээрээ өчнөөн олон мэдэхийн аргагүй санал хураалгасан шүү дээ, гишүүдээр, тэгээд одоо энд чинь ахиад орхигдсон юм байгаа юм биш биз дээ, яах вэ тэр хэрэг шийдэгдээд, тэр нь ял завшсан байдалтай харагдаад байгаа учраас ганцхан зүйл анги гэж ярьж байгаа болохоос энэ ер нь эргээд бодоход би жаахан сэтгэл эмзэглээд л байна. Өчнөөн зүйл, хэсэг ч орхисон юм билээ.

Тэгэхээр энийг явж явж харин Тамгын газрын нэг ажилтан дээр хариуцлага тооцоод, хөөрхий амьтан цалингий нь хасдаг юмуу, ажилгүй болгодог юмуу, тэгээд өнгөрөх гэж байгаа юм биш биз дээ, ийм байж болохгүй шүү дээ. Бүхэл бүтэн байнгын хороон дээр ажлын хэсэг байсан, яг тэр зүйл заалтаар нь эх хууль руугаа оруулж тулгаж байсан үүрэгтэй хүмүүс байгаа, тэгээд явж явж харин Тамгын газрын ажилтан хариуцлага тооцоод өнгөрчихвий. /13.00-16.45 цаг, Ч.Алтанцэцэг/.
Ер нь дээд шүүхийн хүмүүсийн тайлбарлаад байсныг би тийм ч ор үндэсгүй тайлбар биш юм болов уу. Цаана нь 4 зүйл анги байна гээд байгаа шүү дээ. Албан тушаалтныг шийтгэх, албан тушаалаа урвуулж ашигласан гэдэгт нь ороод хүртэл. Энийг нарийн сайн судалж үзсэн байх. Бид нар Шаравдорж гишүүндээ ч байдаг юмуу, хуульчиддаа дээд зэргээр итгэдэг шүү дээ. Хуульчийнхаа үгэнд ор, энийг батлаад өг, кнопоо дар гээд Лүндээ дарга, Шаравдорж гишүүн эд нар ч тиймэрхүү юм ярьдаг шүү дээ. Ялангуяа Эрүүгийн хууль, байцаан шийтгэх хууль эд нар руу үндсэн дээ Их Хурлын гишүүдэд, өнөөдөр бүгдээрээ 76-уулаа хариуцлагагүй гээд байх юм байхгүй. Энэ мэргэжлийн хуульчид хийж байгаа, мэргэжлийн хуулийн өөдөөс та нар олон юм яриад хэрэггүй батлаад өг гэдэг шүү дээ. Ийм л журмаар явсан, дараад байсан, кнопдоод байсан, орхигдож байгаа юмуу, хасагдаж байгаа юмуу одоо тэгээд тэр олон ярайсан 100 хэдэн саналын дотор юу нь орхигдож, юун нь будилж тэр шүүгчид нь ямар арга хэрэглэж шийдэж байгаа юм бол. Энд бие биенээ хардаж сэрдэж телевизээр энэ муу хэлээд байгаагийн цаана шүүгчид бас овсгоотой ашиглаж байгаа юмуу гэж би шүүгчдийг хардаад байгаа юм л даа.

Хоёр, гуравхан сарын хугацаанд л өчнөөн сараар, жилээр шийдээгүй байсан хэргээ 272 сөхөөд үзсэн байхгүй болонгуут за энүүгээр шийдчихье гээд гялс нөгөө шүүх хурлаа хийгээд алхаа цохиод баахан хүнийг завшуулаад, баахан хүнийг гомдоогоод хаячихсан юм биш биз дээ. Тэгэхээр ингэж хуулийн цоорхой, хаягдсан юмыг ашиглаж байгаа энэ байдлыг засах гэж байгаа нь зөв. Энэний цаана хичнээн хэрэг шийдсэн юм бэ, ямар нөхцөл байдал үүссэн юм бэ. Яагаад ингээд маш яаралтай санаачлах болов, одоо тэрийг засч залруулах ямар арга зам байна вэ тодорхой хариу өгөх бололцоо байна уу.

Улс төржүүлээд хэрэггүй.

Ц.Шаравдорж: Эрхэм гишүүн Сүхбаатарын  ярьсанд хариулъя. Үндэслэлээ бид тодорхой хэлсэн. Яагаад энэ хуулийг санаачлах болов гэдэг. Ямар нөхцөл байдал гарсан учраас энэ хуулийг бид санаачлав гэдэг нь тодорхой байгаа. Тэрийг сайн сонссон байхаа гэж бодож байна.

Би дахиад хэлье. Эрүүгийн, тэр тусмаа энэ Эрүүгийн хуулийг хэлэлцэх, санаачлах, хэлэлцэхэд тодорхой цаана нь байгаа тодорхой эрүүгийн хэрэг үүссэн, шалгаж байгаа, шийдэж байгаа хэргийг ярьдаггүй юм, болдоггүй юм. Тэр хэргийнхээ хэмжээ байдлаар эргэж эрүүгийн хуулийг хийх гээд байдаг ийм аюул байдаг юм. Энийг л би хэлэхээс өөр арга байхгүй. Тийм учраас хуулийн байгууллага дээр төдөн хэрэг байна, тийм ийм байна гэдгийг хуулийн байгууллагын нөхдүүд өөрсдөө ярихаас биш хууль тогтоогч ярих эрх байхгүй. Энийг би хэлэхээс өөр арга байхгүй.

Хуульчиддаа итгэдэг гэж байна баярлалаа. Гэхдээ заримдаа бас хуульчид юу юм бэ гэж байгаад айхтар айхтар санал гаргаж олонхиороо асуудлыг шийддэг шүү. Энэ цаашдаа бодох ёстой асуудал. Яах вэ эцсийн шатанд янз янзын юм ярьж л байна. Хариуцлагыг бид өөр өөрсдөө ойлгож дахин ийм алдаа гаргахгүйн төлөө УИХ ажиллах ёстой гэдэг дээр санал нэгтэй байгаа болов уу гэж бодож байна. Тэрнээс биш яг эцсийн мөчид ярихаар бол би биш энэ шүү гэж хэдэн хуульчид руугаа бас асуудал түлхдэг нь ямаршуу байгаа юм болдоо гэж бодогдож байна.

Д.Лүндээжанцан: Асуух асуулттай гишүүд асуултаа асууж дууслаа. Одоо уг хуулийн төслийн талаар Хууль зүйн байнгын хорооны санал, дүгнэлтийг сонсъё. Санал, дүгнэлтийг УИХ-ын гишүүн Эрдэнэбүрэн танилцуулна.

Эрдэнэбүрэн гишүүнийг индэрт 
урьж байна.

Гишүүд орж ирье. Энийг цаг алдалгүй яаралтай бид засахын төлөө л яадаг ч байсан эхний ээлжинд маш хурдан энийгээ сэргээх ёстой.

Р.Эрдэнэбүрэн: УИХ-ын дарга, эрхэм гишүүд ээ.

УИХ-ын гишүүн Ц.Шаравдорж, Л.Гансүх нараас 2008 оны 4 дүгээр сарын З-ны өдөр УИХ-д өргөн мэдүүлсэн Эрүүгийн хуульд нэмэлт, өөрчлөлт оруулах тухай хуулийн төслийг хэлэлцэх эсэх асуудлыг Хууль зүйн байнгын хорооны 2008 оны 4 дүгээр сарын 9-ний өдрийн хуралдаанаар хэлэлцэж дараахь санал, дүгнэлтийг гаргалаа.

УИХ-аас 2008 оны 2 дугаар сарын 1-ний өдөр Эрүүгийн хуульд нэмэлт, өөрчлөлт оруулах тухай хуулийг батлан гаргасан билээ.

Энэ хуулийн төслийг хэлэлцэх явцад Эрүүгийн хуулийн 267, 272 дугаар зүйлийг хүчингүй болгосон заалт хасагдалгүй үлдсэнээс Засгийн газрын өргөн мэдүүлсэн төслөөр хууль батлагдсан байна. 

Албан тушаалтны үйл ажиллагаатай холбогдсон Эрүүгийн хуулийн дээрх хоёр зүйлийг хэвээрээ байлгаж мөрдөх нь ихээхэн ач холбогдолтой байх тул УИХ-ын гишүүн Ц.Шаравдорж, Л.Гансүх нараас өргөн мэдүүлсэн Эрүүгийн хуульд нэмэлт, өөрчлөлт оруулах тухай хуульд өөрчлөлт оруулах тухай хуулийн төслийг Хууль зүйн байнгын хорооны хуралдаанд оролцсон гишүүд санал нэгтэйгээр чуулганы нэгдсэн хуралдаанаар хэлэлцэх нь зүйтэй гэж үзлээ.

Байнгын хорооны хуралдаан дээр УИХ-ын гишүүн Ц.Нямдорж хуулийн төслийг Эрүүгийн хуульд нэмэлт, өөрчлөлт оруулах тухай хуулийн төсөл болгон өөрчилж дагаж мөрдөх хугацааг сая батлагдан мөрдөгдөж байгаа Эрүүгийн хуульд нэмэлт, өөрчлөлт оруулах  тухай хуулийн хугацаатай адил хийх, техникийн чанартай алдааны улмаас дээрх зүйл гээгдсэн учир хийдэлгүйгээр энэ асуудлыг шийдэх хэрэгтэй. Энд Эрүүгийн хуулийн ерөнхий зарчим алдагдахгүй, цоо шинээр хариуцлага болон ял бий болгож байгаа зүйл биш гэсэн бол УИХ-ын гишүүн Р.Гончигдорж хуулийн хүчин төгөлдөр үйлчлэх хугацааны хувьд анхаарах, УИХ-ын гишүүн Д.Лүндээжанцан Эрүүгийн хуульд нэмэлт өөрчлөлт оруулах тухай хууль хүчин төгөлдөр болсноос хойш өнөөдрийг хүртэл хугацаанд гарсан гэмт хэрэгт хэрхэн хамаарах талаар саналууд гаргаж ирснийг анхны хэлэлцүүлгийн үед нухацтай авч үзэхээр боллоо.

Эрхэм гишүүд ээ. УИХ-ын гишүүн Ц.Шаравдорж, Л.Гансүх нараас 2008 оны 4 дүгээр сарын З-ны өдөр УИХ-д өргөн мэдүүлсэн Эрүүгийн хуульд нэмэлт, өөрчлөлт оруулах тухай хуульд өөрчлөлт оруулах тухай хуулийн төслийг хэлэлцэх эсэх асуудлаар гаргасан Байнгын хорооны санал, дүгнэлтийг хэлэлцэн шийдвэрлэж өгөхийг та бүхнээс хүсье.

Байнгын хорооны санал, дүгнэлтээс асуух, асуулттай гишүүд асуултаа асууя.

Ганхуяг гишүүнээр дуусч байна. Ингээд Гончигдорж гишүүн.

Р.Гончигдорж: Баярлалаа. Байнгын хороон дээр ингэж ярьсан л даа. Бид нар хэрэв өнөөдөр энэ ялын бодлогод өөрчлөлт ороогүй, УИХ хууль тогтоох замаар, хууль тогтоох процессынхоо замаар саяны яригдаад байгаа хоёр заалтыг 267, 272-ыг хасаагүй гэдгээр цаашаа явах нөхцөл боломж бүр шавхагдсан уу, үгүй юү гэдэг дээр гол анхаарал байгаа юм, шавхагдсан уу, үгүй юү гэж.

Өөрөөр хэлбэл бид нар энийг Эрүүгийн бодлогоосоо хассан гэсэн хууль тогтоох бодлого явагдсан юмуу, үгүй юү. Манай Байнгын хорооны даргын тайлбарлаж байгаа, ер нь процессыг нь харах юм бол тийм бодлого, хууль тогтоох бодлого явагдаагүй буюу Эрүүгийн гэмт хэрэг гэж үздэг тэр Монгол Улсын бодлого бол энэ хооронд өөрчлөгдөөгүй байсан. Зүгээр хуулийн бичлэг болон бусад энүүнд орох ёстой байсан зүйл өөрөө орхигдсон гэдэг энэ утга санаагаар яваад байгаа юм.

Энэ утга санааг сэргээх нь хамгийн чухал байгаа юм. Энийг энэ шавхагдсан, үнэхээр хууль тогтоох тэр хэлбэр, хэлбэршилтийнхээ хувьд энэ тодорхой хугацаанд эдгээрийг эрүүгийн хэрэг гэдгээс нь хасагдсан байсан гэж хүлээн зөвшөөрөөд тэгээд УИХ дахин ялын бодлого дээрээ энэ асуудлуудыг оруулж ирж байгаа хэлбэрээр хууль санаачлаад явбал миний түрүүчийн хэлсэн Эрүүгийн хуулийн ерөнхий ангийн 3.11.12 гэсэн зүйлүүдийн дагуу энийг яагаад ч өмнөх хэсэг рүү нь шилжүүлэн хэрэглэж болохгүй нөхцөл байдал байгаа юм.

Ямар ч шүүгч энэ асуудлыг яг л тэгж шийднэ гэж ойлгож байгаа гэдэг бол ерөнхий зүйл ангиа барьдаг. Тэгэх нь байтугай зүгээр гэмт хэргийн статистик нь сонирхолтой байгаа юм. Яг хоёр сард энэ хууль батлагдмагц энэ 2 зүйл ангиар явагдаж байсан хэрэг бүртгэх, мөрдөн байцаах үйл ажиллагаа, энүүгээр өмнө нь шүүхийн хүчин төгөлдөр шийдвэр гарчихаад зохих хариуцлагыг нь ногдуулсан хүмүүс дээр шүүгч дахин шийдвэр гаргаж тэр хүмүүсийг хүчингүй болгох болон тэр зүйлүүдийг нь хэрэг бүртгэх мөрдөн байцаах шатанд байгаа хэргүүдийг хэрэгсэхгүй болгох ёстой л доо. Энэ бол өөрөө яг энэ Эрүүгийн хуулийн ерөнхий зүйл анги дотор байгаа. Тэгээд тэрнийгээ процессын хуулинд тодорхойлчихсон ийм заалтууд байж байгаа. Ийм  л нөхцөл байдал байна. Бид нар үнэхээр энэ дээр нэг утгатай үг хэлэх болж байна. Би юугаа дэмжиж байна вэ гэвэл Монгол Улсын ялын бодлого дотор өмнө нь, өмнөх хуулиудаар тогтоогдож байсан 272,  267 бол байх ёстой юм. Албан тушаалын нэр барих, албан тушаалдаа хайнга ханддаг гэдэг бол гэмт хэргийн шинжтэй зүйл. Тэр буцаан хэрэглэх дээр бид нар жишээлэх юм бол нэг үе компьютерийн сопзертэй холбоотойгоор эрүүгийн хуулинд шинэ ялын бодлого бий болгосон шүү дээ. Тэрнээс өмнө Монголд тийм юм байсан ч үгүй, байх ч үгүй байж. Яг тэрүүн шиг өнөөдөр.

Нийтлэг агуулгаараа өнөөдөр Монголд байхгүй ч гэсэн орчин үеийн өндөр технологийн зарчимд түшиглээд хийсэн бусад улсуудад гэмт хэрэг гэж үздэг зүйл өнөөдөр гэмт хэрэг биш байж байхыг үгүйсгэхгүй шүү дээ. Тэгээд бид нар тэрийг Эрүүгийн хуулинд оруулахад тэрнээс хойш л гэмт хэрэг болохоос биш өмнө нь энэ нөхөр бүр далан хэдэн онд яг ингэж байсан нөхөр байгаа юм энэ дээр Эрүүгийн хууль сэргээж үүсгэгдэх биш, тэгээд ийм байдал, ийм нөхцлүүд байна. Тийм учраас энэ дээр Байнгын хороо хариулт хэлбэрээр нэг зүйл хэлээд мөн гол зүйлийг нь санал хэлбэртэй байна гэдгээр нь ойлгож тусгаж аваачээ. Шавхагдсан уу гэж. Хууль тогтоох процесс энэ дээр үнэхээр ялын бодлогод өөрчлөлт оруулаагүй ….

Д.Лүндээжанцан: Өвөрхангай аймгийн Төгрөг сумын багш нар манай  чуулганы үйл ажиллагаатай танилцаж байна. УИХ-ын гишүүдийн урилгаар. Та бүхэнд сурган хүмүүжүүлэх үйлсэд чинь их амжилтыг хүсэн ерөөе. Мөн Гантөмөр гишүүний урилгаар Сүхбаатар дүүргийн 12 дугаар хорооны иргэд манай чуулганы үйл ажиллагаатай танилцаж байна. Та бүхэнд ажлын амжилт, сайн сайхан бүхнийг хүсэн ерөөе.

Шаравдорж гишүүн хариулъя. Гол нь санал байна даа.

Ц.Шаравдорж: Гол нь санал шүү дээ.

Д.Лүндээжанцан: Нэгдүгээр хэлэлцүүлгийн үед энэ асуудлаар бид энэ асуудлаар нэлээд сайн тал талаасаа яръя. Жишээ нь албан тушаалтны нэр барих гэдэг асуудлаар одоо болтол нэг ч хэрэг шийдэгдээгүй гэж Дээд шүүх ярьж байгаа юм. Өөрөөр хэлбэл залилан мэхлэхийн нэг хэлбэр байдаг юм байна. Наад хайхрамжгүй хандах гэдэг дээр 4 зүйл анги цаана нь байгаа, ер нь албан тушаалтны хайхрамжгүй хандах гэдэг рүү оруулж, мулталдаг гэдэг шүүмжлэл явдаг. Тэр хамаагүй, ямар ч байсан давхар зүйлчлэгдээд явах ёстой зүйл анги. Юуны өмнө яаралтай сэргээх, одоо энийгээ гаргах хэрэгтэй. Шавхагдсан уу, үгүй юү гэдгийг Байнгын хороон дээрээ бид дахиж сайн авч ярья гэж.

Ганхуяг гишүүн асуултаа асууя.

Д.Ганхуяг: Эрүүгийн хууль хичнээн чухал хууль болохыг мэднэ л дээ. Тэр тусмаа хуульчид тусмаа энэ дээрээ их анхааралтай хандах ёстой байсан байх гэж ингэж ойлгож байна. Тэгээд 2006 оны 9 дүгээр сарын 12-нд Засгийн газраас өргөн барьсан юм байна. Тэгээд энэ 267, 272-ыг заавал 230.1, 230.2 болгож өөрчлөх шалтаг шалтгаан нь юу байдаг юм бэ гэдгийг нэгдүгээрт асууя. Энийг Байнгын хороон дээр гишүүд Засгийн газраас асуусан уу гэж нэгдүгээрт.

Хоёрт нь нэгдсэн хуралдаан дээр 267, 272-ыг ерөөсөө санал хураагаагүй орхисноос л ийм юм болчихсон гэж би бол харахад материалыг үзэхэд ийм болчихоод байна. Материалыг үзэхэд ийм болчихоод байна. 267, 272 УИХ-ын нэгдсэн чуулган дээр анхны хэлэлцүүлгээр санал хураагдаагүй байна хасах зүйл нь. Тэгэхээр өөрөөр хэлбэл хууль өргөн барьсан субъект, байнгын хороон дээр хоцрогдсон юм бишүү. 

Нэгдсэн чуулган дээр санал хураагдаагүй байна. Энүүнтэй  санал нэгдэж байна уу гээд. Өөрөөр хэлбэл санал хураагдаагүй тохиолдолд иргэний хууль ийм зузаан юм байгаа ар, өвөргүй хувилчихсан. Энийг бид нар бүгдээрэнг нь сонсоод хянаад сууж байна гэж байхгүй шүү дээ. Энэ бол мэргэжлийн…

Ц.Шаравдорж: Байлгүй яах юм бэ /инээв/.

Д.Ганхуяг: Ямар ч байсан нэгдсэн хуралдаан дээр, анхны хэлэлцүүлэг дээр хасагдах ёстой юм хураагдаагүй байна шүү. Тийм учраас бүх гишүүд гэдэг нь ямар байдаг юм бэ тиймээ. Тэгээд нөгөө талаас энэ хасагдчихсан учраас энэ хугацаанд өөрөөр хэлбэл энэ зүйлээс болоод ямар үр дүн үүсчихээд байгаа юм бэ. Байнгын хорооноос болон Засгийн газар, Хууль зүйн яамнаас энэ дээр өөрөөр хэлбэл ийм асуудал, энийг ашиглагдсан байна. Өөрөөр хэлбэл энэ хуулийн техникийн алдаа гэж яриад байгаа, техникийн алдаа гэдгийг бид тогтоох ч үгүй байх л даа ер нь бол. Эндээс ямар үр дүн үүссэн юм бэ. Энэ дээр өөрөөр хэлбэл Засгийн газраас болон Хууль зүйн яамнаас, эсвэл шүүхээс энийг мэдэх боломж байна уу гэж.

Дараагийн нэг асуудал нь нэг ийм зүйл байна. Өөрөөр хэлбэл ийм техникийн алдаа гарч, техникийн алдаа гэж үзье. Гэхдээ  энэ хуулийн энэ заалтын үйлчлэл нь, өөрөөр хэлбэл зогсохгүй тасралтгүй явагдахаар өөрөөр хэлбэл хугацаа нь хойшоо эргэж үйлчлэхээр тавигдаж байна гэж ойлгож байна. Гэтэл бодит тохиолдолд цаана нь өөрөөр хэлбэл энэ техникийн алдааг ашигласан юм гарсан уу гээд ахиад лавлаад хоёрдахь асуудлаа дахиад лавлаад асуух ийм гурван асуулт байна.

Д.Лүндээжанцан: Шаравдорж гишүүн.

Ц.Шаравдорж: Нэгэнт Байнгын хорооны дүгнэлтээс асууж байгаа учраас манай хуульч гишүүд бас нэмээд хариулчих болов уу гэж бодож байна л даа. Мөнх-Оргил гишүүн, Нямдорж гишүүн нар. 

Д.Лүндээжанцан: Эрдэнэбүрэн гишүүн хариул. Нямдорж гишүүн.

Ц.Нямдорж: Баярлалаа. Их Хуралд энэ хуульч гишүүдийн нэмэгдэл гэж юм бий болгомоор юм байна л даа.  Асуудалд хариуцлага ярих юм бол, Их Хурлын хариуцлагын асуудал ярих юм бол 76 гишүүн бүгдээрээ л хамт үүрэх ёстой, үүний тулд институц байдаг үзэгдэл шүү дээ. Тийм учраас ажлын хэсэг гэдэг юмуу, хуульч гишүүн, хуульч бус гишүүн Байнгын хороо гэж янз янзын юм яриад байж хэрэггүй. Татварын ерөнхий хууль бол надад огт хамаагүй хууль. Гэхдээ би энэ хуулийг эхнээс нь аваад ба, бэгүй үзээд дуусч байна. Энэ бол Их Хурлын гишүүний хийх ёстой ажил шүү дээ. 

Энэ яригдаад байгаа асуудал бол их ноцтой. Асуудал юунд байна вэ гэхээр саяхан мөнгөн ус алдагдаж тэрнийг хоргүйжүүлэх янз янзын юмнууд хийгдлээ. Энэ үйлдэл хэзээ гарсан юм бэ гэхээр энэ Эрүүгийн хуулийн 273 гэдэг зүйл алга болсны дараа гарсан үйлдэл. Энэ үйлдлээс шалтгаалаад олон хүн хордоод материалын асар их хэмжээний хохирол учрах юм бол хариуцлага хүлээх хуулийн заалтгүй шахуу болчих гээд байгаа юм. Тэр Мөнхтуяа гишүүний сонирхож асуугаад байгаа юмны цаад учир энэ л дээ. Гэхдээ эрүүгийн шинжлэх ухаанд үйлдлийг эрүүгүйжүүлэх гэдэг нэг үйлдэл байдаг. Тэр нь хэрэг байсан юмыг хэрэг биш болгоно гэдэг шийдвэр гаргадаг нэг ийм үзэгдэл байдаг. 

Засгийн газраас өргөн мэдүүлсэн саналд тийм юм байгаагүй.

Хоёрдугаарт Эрүүгийн хэрэг биш байсан юмыг эрүүжүүлж эрүүгийн хэрэг болгодог ийм үйлдэл байдаг. Энэ үйлдэл бас энэ 273 дээр хийгдээгүй. Засгийн газраас өргөн барьсан төсөл байршлыг нь солих асуудал тавигдсан байсан. Байршлыг солих асуудлыг шилжүүлэх шатанд нь техникийн чанартай алдаа гараад Засгийн газар ч, өөрөөр хэлбэл хууль санаачлагч хүсээгүй, УИХ шийдээгүй энэ асуудалд. Хэргийн зүйл ангийн жагсаалтаас гараад явчихсан ийм үйл явдал  болчихоод байгаа юм. Энэ тохиолдолд яах вэ гэхээр Шаравдорж гишүүний өргөн мэдүүлсэн хуулийн дагуу хугацааг нь урагшаа татаад хэрвээ тогтоосон заалтаа 2 дугаар сарын 24-нөөс эхэлж мөрдөнө гэсэн заалт хийгээд хийдэл гаргахгүйгээр асуудлаа цаашаа аваад явахаас өөр арга байхгүй. Одоо мэдэгдэж байгаа нь Сонгинохайрхан дүүрэгт гарсан мөнгөн усны хэрэг явдал, Баянбүрдэд сүүлд гарсан байна лээ. Энэний цаана энэ 2 дугаар сарын 28-наас хойш 4 сарын өнөөдөр чинь явсаар байтал 10 болчихлоо. Энэ 2 сарын хугацаанд хаана ямар ийм хариуцлагагүй явдал болсныг таахын арга байхгүй шүү дээ.

Уг зүйлийнх нь гол агуулга нь бол жишээ нь химийн хорт бодисыг аюулгүй нөхцөлд хадгалах үүрэгтэй албан тушаалтан уг албан үүрэгтээ хариуцлагагүй хандсанаас их хэмжээний хохирол учирсан бол шийтгэнэ гэсэн заалт шүү дээ мөн биз.

Ийм ийм нарийн учир явдлууд байгаа учраас Эрүүгийн хуулийн тэр Гончигдорж даргын яриад байгаа З дугаар зүйлийн зарчим нь бол байдаг л зарчим. Тэгэхдээ тэр ямар тохиолдолд гарцаагүй байдаг зарчим бэ гэхээр хууль санаачлагч өөрөө хүссэн, тэрнийх нь дагуу хууль тогтоогч шийдэл гаргасан ийм процесс явагдсан бол гарцаагүй Гончигдорж гишүүний ярьсан энэ чиглэлээр явах ёстой.

Ингээгүй нөхцөлд санаа зоргын эс үйлдэл хийгдсэн байдалтай нөхцөлд энэ бол техникийн алдаа гарсан үеэс нь хуулиа дагаж мөрдөнө гэдэг ийм шийдвэр гаргаад явахад буруу юм байхгүй. Хэрвээ хуулийн байгууллага энийг далимдуулж хэрэг хэрэгсэхгүй болгосон бол хэрэгсэхгүй болгосон тогтоолоо хүчингүй болгоод дахин хэргээ сэргээгээд ингээд явчих ёстой асуудал. Ингэж асуудалд хандах нь одоогийн нөхцөлд зөв шийдэл. 

Би дахин дахин хуулийн байгууллагын нөхдүүдийг орж ирэхээр нь энд тэндээс аашлаад та бүхэн Нямдорж хүн их аашилдаг, загинадаг гэдгийг учир одоо энэ шүү дээ. Юмаа сайн үзээ, баа, бээгүй үзээ, дахин дахин тулгаж нягталж үз гээд байдгийн учир энэ. Намайг Их Хурлын дарга байхад хэд хэдэн ийм юм гарч яг төгсгөлийн гарын үсэг зурдаг шатан дээр очиж залруулагдаж байсан. Ийм залруулга хийж байсан, энэ үйлдэлд хамтарч оролцож байсан гишүүд энд сууж л байна л даа. Техникийн чанартай юмнууд үсрээд явчихдаг. Ялангуяа сүүлийн үед энэ компьютерийн техник хэрэгсэл ашигладаг болсноос шалтгаалаад компьютер дотроо хасалт хийгээд явчихаар байсан зүйл заалт нь үсэрч алга болоод сүүлд нь алдаа гарчих гээд байдаг нэг ийм юм гараад ирж байгаа юм.

Жишээ нь 2005 онд Элбэгдорж Ерөнхий сайд байхдаа Аж ахуйн албан татварын хуулийн төсөл өргөн мэдүүлсэн. Тэр өргөн мэдүүлсэн төсөл дотор ариутгагч татуурга гэсэн үг байсан. Хэлэлцүүлгийн явцад яг энэ 272 алга болдог шиг алга болоод Үндсэн хуулийн цэц дээр маргаан гараад ирсэн чинь үзсэн чинь ариутгагч татуурга гэдэг үгийг сүүлд нь редакци хийсний дараа оруулж ирээд надаар гарын үсэг зуруулчихсан байж л даа.

Та нар яагаад энийг оруулчихсан юм бэ гэсэн чинь Элбэгдоржийн өргөн мэдүүлсэн төсөл дотор тэр үг байж байгаад над дээр гарын үсэг зурахын өмнөх шатанд байхгүй болоод гарын үсэг зурж байхад орж ирээд номоороо шийдэгдсэн. Энэ техник хэрэгсэл ашиглаж байгаа юман дээр хүртэл их хянуур хандах ёстой юм л даа. 

Одоо би жишээ нь энэ хуулийн төсөлд янз бүрийн юм хийчихээд тэрийг өөр хэнээр ч нийлүүлдэггүй, зөвхөн өөрөө үздэг. Хүн үзэхээр дундаас нь юм хаядаг, ойлгодоггүй ийм л янз янзын юмнууд байдаг юм. Энийг би өөрийгөө магтах гэдэг утгаар нь биш энэ монгол төрийн хууль тогтоодог, санаачилдаг процесс тэрний дунд ийм техникийн шийдлийн алдаа ямар аюултай үр дүнд хүргэж болохыг хэлэх гэж ганц нэг жишээ татчихлаа л даа. 

Би тэгээд эрхэм гишүүдээс нэг зүйлийг хичээнгүйлэн хүсч байна. Энэ үүссэн техникийн чанартай алдааны нөхцөл байдал, цаад хор уршгийг харж үзээд 2 дугаар сарын 28-ны өдрөөсөө одоо энэ батлах хуулиа дагаж мөрдөнө гэдэг хугацаа тогтоож өгөөд хийдэл гаргахгүйгээр энэ асуудлаа аваад цаашаа явахгүй бол ний нуугүй ярихад ашигт малтмалын салбарт энэ цианит, мөнгөн ус гэх мэтийн химийн нэн хортой бодисуудыг эмх замбараагүй хэрэглэдэг явдалд тэр тусмаа гадныхан, энэ гэм биш зан ердийн үзэгдэл болчихсон байгаа шүү, аюул шүү.

Би Засгийн газрын газрыг нэг юман дээр шүүмжилж байгаа юм. Оруулж ирэхдээ байж байх ёстой юмыг, оролдох ёсгүй юмыг оролдож жижигхэн ухаан гаргах гэж тэнэгтээд, тэрэндээ хальтирч унаж байгаа байхгүй юү. Холбоостой байдаг ертөнцийн Эрүүгийн хуулийн гуравхан юм байдаг. Хариуцлагын юман дээр. 

Хэтрүүлэх, урвуулах, хайнга хандах гэдэг. Шил шилээ хараад гишгээд явж байдаг ёстой хуулийн гурван заалт байхгүй юү. Гэтэл тэр хайнга хандах гэдгийг нь урагшаа татаж захиргааны журмын эсрэг хэрэг болгох гэж ухаантаж байгаад хийж байгаа ажил нь энэ л дээ. Ийм ийм юмнууд байгаа учраас одоо энэ янз бүрийн асуудлаа нэг цэглээд хуулиа, Шаравдорж гишүүн бол би бас шүүмжлэлтэй хандмаар байгаа юм.

Тэр хассан заалтыг нь хүчингүй болгоод тэгээд хуучнаа сэргээчихье гэсэн юм яриад байгаа юм. Ингэж болохгүй, тэр заалт байхгүй болчихсон учраас одоо нэмэлт өөрчлөлт оруулах гэдэг нэртэй юм хийгээд 273-ыг 2002 онд бичигдэж батлагдсан байдлаар нь дахин томъёолж Байнгын хороогоор дэмжиж оруулж ирээд батлаад тэр хуулийг 2 дугаар сарын 28-ны өдрөөс дагаж мөрдөнө гэсэн юм хийгээд хаях хэрэгтэй.

Ингэх юм бол гишүүдийн, нийт иргэдийн болгоомжлоод байгаа бүх болгоомжлол байхгүй болж асуудал нь ном, журмынхаа дагуу шийдэгдэнэ. 2 дугаар сарын 28-наас хойш хугацаанд хариуцлагагүй явдлууд гарсан уу, гарсан, энэнээс болж хүн хохирох бодит аюул гарсан уу гарсан, энэ хугацаанд одоо гайгүй байгаа хожим илэрч болох өчнөөн төчнөөн хэрэг явдал гарсан байхыг ашигт малтмалын салбарт үгүйсгэх арга байхгүй. Ийм нөхцөл байдлуудыг авч үзээд юмаа ярьчихъя гэж би бодож байна.

Д.Лүндээжанцан: Нямжавын Батбаяр гишүүн. Ганхуяг гишүүн тодруулъя. 

Д.Ганхуяг: Ойлголоо. УИХ бол 76 гишүүнтэй. Ганхуяг би хариуцлагаас зугатаах гээгүй. Яг үнэнийг хэлэхэд үнэн юм үнэнээрээ байх хэрэгтэй. Нэгдсэн хуралдаанд анхны хэлэлцүүлэг дээр энэ асуудал орж ирээгүй тохиолдолд хэцүү байна шүү дээ далдыг хардаг Далай лам биш, тэгээд цаашаагаа явчихсан л юм байна лээ шүү дээ процесс нь. Тэгэхээр энэ анхны хэлэлцүүлэг дээр ерөөсөө нэгдсэн хуралдаанд орж ирээгүй шүү дээ. Тэр тохиолдолд тухайн байнгын хорооны гишүүдээс бусад гишүүд мэдэх боломжгүй шүү дээ. Энэ үнэн байх л гэж ойлгож байна. Энийг тодруулах гэсэн юм. 

Д.Лүндээжанцан: Нямдорж гишүүн.

Ц.Нямдорж: Гишүүдэд, Тамгын газрын ажилтнуудад ялангуяа энэ Эрүүгийн хууль шиг том хуулинд 470-аад зүйлтэй хууль шиг санагдаад байна шүү дээ. Хэрэв би андуураагүй бол. Ийм зүйлүүд дээр багцалсан тийм зүйлийг тэгж өөрчилье, тэг гэснийг нь тэг, тэрийг хас,тэрийг нэм гэсэн тоо, үсэг хоёр яваад байдаг аа. Энэний техникийн хяналт дээр бид нар алдаа хийдэг байхгүй юү суулгасан заалтууд дээр. Энийг үнэхээр гишүүд мэдэж нэг бүрчлэн шүүн тунгаахад хэцүү. Тамгын газрын ажилтнууд энэ дээр тэр мэргэжлийн байгууллагын хүмүүс сууж л энэ алдаанаас бид нарыг зайлсхийлгэх ёстой юм л даа уг нь. Яана гэх вэ монгол төрийн өнөөдрийн байж байгаа албан хаагчдын чадавхийн хэмжээ нь энэ. Энэний бүх хариуцлагыг л энд цөөхөн хүн үүрээд л явж байгаа.

Манай хуулийн байгууллагууд, энэ албан тушаалтнууд ялангуяа энэ хууль ярьдаг юман дээр шүүмжилж их чаддаг, энэ нь болохгүй байна, тэр нь болохгүй байна. Суугаад бичээч гэхээр байхгүй. Жишээ нь Эрүүгийн хууль 2005 оны 9 дүгээр сард өргөн баригдсан гэж Ганхуяг гишүүн түрүүн хэлсэн. Яагаад гацсан юм бэ гэхээр З-хан зүйл дээр л гацсан. Мөнгө угаахыг томъёолж чадаагүй, хүн худалдахыг томъёолж чадаагүй, ашигт малтмалыг хууль бусаар олборлолт хийхийг томъёолж чадаагүй. Ийм гуравхан хуулийн томъёолол дээр бүтэн 2 жил ухнатаад сая нэг юм болж гарч байгаа байхгүй юү. Тэр асуудал судлаад шийдэх гээд явж байгаа хүмүүс нь долоо, наймуулаа гадаадад семинарт явчихсан би баахан явсан, баахан үзсэн ийм байдаг гээд яриад байдаг. Суугаад биччих гэхээр байхгүй. Ийм ийм л юмнууд байгаа. Үнэхээр гишүүдэд ялангуяа том нэмэлт, том хасалт хийж байгаа зүйлүүд дээр учир начрыг нь олоход хэцүү л дээ. Мэргэжлийн нүдээр харахгүй бол. Ийм ийм юмнууд байгаа юм. 

Сая жишээ нь хамгийн сүүлд дахиад нэг алдаа гаргах шахаад сая нэг зайлсхийлээ сонгуулийн хууль дээр. Тэр 8.2-ыг 12 оны 1 дүгээр сарын 1-нээс хүчингүй болгож чадаагүй бол 2 заалтаар тэр үед үлдэх л байхгүй юү. Ийм ийм юмнуудаа манай Тамгын газрууд, мэргэжлийн байгууллагууд сайн ажиллах ёстой  доо.

Д.Лүндээжанцан: Тэгэхээр Ганхуяг гишүүнээ хууль, Их хурлын бусад шийдвэрийн төсөл, хэлэлцэх үйл ажиллагааг сайжруулах тухай гээд нэг захирамж гарсан. Энэ дээр хууль санаачлагчдын хариуцлага, Байнгын хорооны дарга нарт дараахь асуудлыг өгч байгаа. Тэгээд хууль санаачилсан хүмүүс нь эцсийнх нь хүртэл юмыг харцгаая шат шатандаа. Байнгын хороод нь юугаа харах вэ. Ажлын хэсэг юугаа харах вэ, Их Хурлын дарга юугаа харах вэ, Тамгын газар юугаа харах вэ гээд бүр арга бараад, тэгээд байна шүү дээ бид хуучин зүйлчилж, Байнгын хороон дээр зүйлчилж ярьдаг байсан хуучин. Одоо болохоор дэгэнд хоёр, гурван удаа өөрчлөлт ороод тэрийг хасах уу, хасахгүй юү гэдэг нь автоматаар яваад байдаг ийм болчихсон учраас бид ер нь юмаа яахын тулд бүх юунуудаа нэг нэгээр нь ямар ч байсан Байнгын хороон дээр ингээд явдаг болъё гэдэг ийм зорилтыг ярьсан.

Удаан хэлэлцэх байх, цааш цаашдаа энэ дэгийн хуулиа ч янзалъя, алдаа гаргахгүй байх бүх нүх сүвийг хаах төлөө л ажиллая.

Ц.Нямдорж: Мянган сайн хууль байгаад муу хүн байхад нэмэргүй байдаг юм. Одоо энэ яриагаа дуусгаад саналаа хэлье. 

Н.Батбаяр: Байнгын хорооны даргаас хоёр, гурван асуулт байна. Энэ 272 дугаар заалт алга болсон тухай олон нийтийн анхаарлыг их татсан асуудал байж байгаа. Энэ анх удаагаа нэгдсэн чуулган дээр хэлэлцэж байна. Тэгэхээр олон түмэнд ойлгомжтойгоор товч бөгөөд тодорхой, энэ заалт ямар учир шалтгаанаар ямар шатандаа хэн гэдэг хүний хариуцлагаас шалтгаалж алга болсон юм бэ гэдэг процессыг нэг яриад өгчихөөсөө гэж нэг.

Хоёрдугаарт бид энэ техникийн шалтгаанаар алга болчихсон юм, одоо алга болчихсон учраас дахиад хууль батлах гээд явж байна шүү дээ. Энийг би хувьдаа зөв гэж үзэхгүй байгаа. Яагаад хэрвээ техникийн шалтгаанаар алга болчихсон юм бол энэ бол хуулинд залруулга оруулдаг тийм хувилбараар шийд гэж байх ёстой. Тэгэхгүй бол та нар энэ алга болчихсон юм шинэ хууль гаргана гээд. Шинэ хуулийг батлагдана гэдэг баталгаа бас хаана байгаа юм бэ. Зарим улсууд эсэргүүцээд, шүүхийнхэн эсэргүүцээд ярьж байна шүү дээ. Хэн нэгэн хүн техникийн шалтгаанаар алга болгочихоод дараа нь ямар нэгэн байдлаар шинэ хууль батлах, гарах, шинэчилж батлахад нь өөр янзын хүчин зүйл ороод энэ батлагдахгүй болдог ийм тогтолцоог бид нар өөрсдөө бий болгочих гээд байгаа юм биш үү.

Нямдорж дарга санаж байгаа. Ашигт малтмалын хуулин дээр тодорхой заалт алга болчихсон байсан тийм үү. Тэрийг бид нар залруулаад нэг хийсэн шүү дээ. Ийм маягаар хийдэг ийм тогтолцоогоо эрх зүйн орчныг нь бүрдүүлж өгөхгүй бол цаашдаа энэ газар авах хандлагатай болоод байна. Тэгэхээр өөрөөр хэлбэл бид одоо хэлж байна шүү дээ техникийн шалтгаанаар гэж.

Тамгын газар дээр шийдэх юмуу, үгүй бол компьютерийн нэг файлаас нөгөө файл руу шилжихдээ ямар юм бэ бүү мэд. Ямар нэгэн шалтгаанаар хэн нэгэн хүний идэвхтэй оролцоотой юмуу, санаатай юмуу, санамсаргүй үйлдлээс ийм болчихсон зүйлийг бид нар ялгаж салгаж ойлгодог, хариуцлага тогтоодог байхгүй бол болохгүй нээ. Энэ дээр та ямар байр суурьтай байгаа вэ.

Залруулга гэдэг томъёолол байж, хуулинд хэрвээ өнөөдөр тийм юм байгаа бол тэрүүгээр нь явж болох уу, байхгүй бол тэр томъёоллыг гэдэг юмуу, тэр ойлголтыг Иргэний хуульд гэдэг юмуу оруулж ирэх шаардлага гараад байгаа юм биш биз дээ гэж асуух гээд байна л даа. Баярлалаа.

Д.Лүндээжанцан: Шаравдорж гишүүн.

Ц.Шаравдорж: Бидний хууль тогтоох үйл ажиллагаанд хуулийн тодруулга хийнэ гэсэн юм үнэхээр байхгүй. Хуулинд нэмэлт оруулах, нэмэлт өөрчлөлт оруулах ийм л зүйл байгаа шүү дээ. Яг  л энэнийхээ журмаар л явж байгаа. Ийм учраас бид түрүүчийн алга болсон, орхигдсон тэр 272 дугаар зүйлийг оруулахын тулд нэмэлт, өөрчлөлт оруулах хуулийн төсөл санаачлаад явж байгаа. 

УИХ-ын даргын томилсон ажлын хэсэг бол яг энэ процесс дээр үнэлэлт дүгнэлт өгөөд эргэж мэдээлнэ гэсэн. Ажлын хэсэг гараад ажиллаж байгаа шүү дээ. Би түрүүн өөрийнхөө хууль санаачлагчийн илтгэлд Гансүх бид хоёр яг ямар юм болчихов гэдгийг тодорхой хэлсэн. Энэнээс илүүгээр одоо би хэлж чадахгүй Батбаяр гишүүнээ.

Н.Батбаяр: Уг нь Их Хурлын гишүүд нэг нь нөгөөдөө асуулт тавьсан бол нөгөөдөх нь хариулах ёстой байх л даа. Хариулж чадахгүй гэж болохгүй байх л даа.

Ц.Шаравдорж: Би хариулаад л байна. Хариулж чадахгүй биш яг л энэ л дээ.

Н.Батбаяр: Хаана, ямар процедурын алдаа гаргаад энэ алга болчихсон юм бэ.

Ц.Шаравдорж: Би маш тодорхой хэлсэн шүү дээ. Одоо тэгээд яах вэ.

Н.Батбаяр: Ахиад нэг хэлчих дээ тэгвэл.

Ц.Шаравдорж: Миний түрүүний уншсан танилцуулга маш тодорхой байгаа шүү дээ эрхэм гишүүд ээ. Би дахиад энэ танилцуулга унших уу, яах вэ.

Д.Лүндээжанцан: Ярь ярь.

Ц.Шаравдорж: Тэгж хэлсэн шүү дээ.

Н.Батбаяр: Ярьсан нь дээрээ, дахиад ярьчих.

Ц.Шаравдорж: Ярих шаардлагатай юмуу.

Н.Батбаяр: Уучлаарай. Би асуулт тавих эрхтэй биз дээ.

Ц.Шаравдорж: Түрүүнд надад тавиад хэлчихгүй. Би тэгвэл дахиад уншина шүү дээ, уншъя л даа яадаг юм бэ.

Засгийн газраас 2006 оны 9 дүгээр сарын 12-ны өдөр УИХ-д өргөн мэдүүлсэн Эрүүгийн хуульд нэмэлт, өөрчлөлт оруулах тухай хуулийн төсөлд Эрүүгийн хуулийн албан тушаалын гэмт хэрэг гэсэн бүлгээс албан тушаалын нэр барих гэсэн 267, албан тушаалтан албан үүрэгтээ хайнга ханд гэсэн 272 дугаар зүйлүүдийг хүчингүй болгон хасч Эрүүгийн хуулийн захиргааны журмын эсрэг гэмт хэрэг гэсэн 26 дугаар бүлэгт 230.1 дүгээр зүйл, албан тушаалтны нэр барих 230.2 дугаар зүйл, албан тушаалтны албан үүрэгтээ хайнга хандах гэсэн зүйл болон шилжүүлэхээр тусгасан байсан. 

Хууль зүйн байнгын хороо 2007 оны 1 дүгээр сарын 9-ний өдрийн хуралдаанаараа хэлэлцээд 267, 272 дугаар зүйлүүд нь хуучнаараа буюу Эрүүгийн хуулийн албан тушаалын гэмт хэрэг гэсэн 28 дугаар бүлэгтээ байх нь зүйтэй гэж үзээд 230.1, 230.2 дугаар зүйлийг төслөөс хасая гэсэн санал дүгнэлт зарчмын зөрүүтэй саналын томъёоллыг нэгдсэн хуралдаанд оруулж дэмжигдсэн болно.

Гэхдээ өргөн мэдүүлсэн төслийн Эрүүгийн хуулийн хуулийн холбогдох зүйл, хэсэг заалтуудыг хүчингүй болгохоор тусгасан 5 дугаар зүйлээс 267, 272 дугаар зүйлийг хүчингүй болгох саналыг хасахаар хамтад нь томъёолж санал хураалт явуулаагүйгээс эдгээр заалтууд нь хэвээр батлагдсан байна. 

Яг л процесс энэ. Ингээд хасагдаагүй байхгүй юү.

Д.Лүндээжанцан: Нямжавын Батбаяр.
Н.Батбаяр: Тэгэхээр наадах чинь хэн нэгэн хүний хариуцлагагүй үйл ажиллагаатай холбоотой биз дээ тийм биз дээ, аль нэг байгууллагын ч юмуу. Хаана, хэн гэдэг ямар байгууллагын ямар хүн энэ алдааг хийчихвээ, хайнга хандчихваа. Ямар албан тушаалтан бэ.

Ц.Шаравдорж:  Өргөн мэдүүлсэн төслийн Эрүүгийн хуулийн холбогдох зүйл, хэсэг, заалтад  33 дугаарт тусгасан 6 дугаар зүйлээс 267, 272 дугаар зүйлийг хүчингүй болгох саналыг хасахаар хамтад нь томъёолж санал хураалт явуулах нь бидний үүрэг байсан бид хийгээгүй байна. 76 гишүүн.

Н.Батбаяр: Бид гэж хэн юм бэ.

Ц.Шаравдорж: Бид УИХ-ын гишүүд.

Н.Батбаяр: Уучлаарай Их Хурал дээр санал хураалт оруулж ирэх юм бол Байнгын хорооны хурлаас томъёолон орж ирдэг. Тэгэхээр Байнгын хорооны хурлаас томъёолж Их Хурал дээр орж ирсэн юмуу.

Ц.Шаравдорж: Ирсэн. 76 гишүүн бүгд л энийг хийчих ёстой.

Н.Батбаяр: Хүлээж байгаарай. Байнгын хорооны хурлаас зарчмын зөрүүтэй санал гэж томъёолол нь орж ирээд Их Хурал дээр хураагдаагүй хэрэг үү.

Д.Лүндээжанцан: Шаравдорж.

Ц.Шаравдорж: Би хариултаа хэлсэн, энэнээс цааш хэлэх юм алга.

Д.Лүндээжанцан: Нямжавын Батбаяр гишүүн. Үгүй ээ таны нөгөө нэмэлт асуулт чинь дуусчихсан.

Н.Батбаяр: Уучлаарай. Миний асуулт хариулагдсангүй. Сая хэллээ шүү дээ Байнгын хорооноос зарчмын зөрүүтэй санал нь орж ирээд Их Хурал дээр хураагдаагүй үлдчихсэн юмуу, үгүй бол Байнгын хороо нь зарчмын зөрүүтэй саналаа оруулж ирээгүй юмуу аль нь юм бэ.

Ц.Шаравдорж: Тамгын газрын нөхдүүд хариулт өгчих.

Н.Батбаяр: Та асуудал оруулж ирснийг судалж үзээгүй юмуу.

Ц.Шаравдорж: Чи над руу битгий дайраад бай. Тэнд би хариултаа өгөх гэж байна.

Н.Батбаяр:  Би Их Хурлын гишүүний хувьд асууж байна шүү дээ. Хаана алга болчихсон вэ гэдгээ учрыг нь олох хэрэгтэй байна шүү дээ тийм биз дээ.

Ц.Шаравдорж: Хэн хариулт өгөх юм бэ, тэрэн дээр хариултаа Тамгын газар өг.

Д.Лүндээжанцан: Нарантуяа хариулах уу, яах вэ.

Гишүүд орж ирье, энэ хамгийн үр дагавартай асуудал гээд байгаа. Тийм учраас ямар ч байсан хэлэлцэх эсэхээ шийдээд яах хэрэгтэй.

Ж.Нарантуяа: Батбаяр гишүүний асуултад хариулъя.

Эрүүгийн хуулийг Байнгын хорооны түвшинд анхны хэлэлцүүлгийг 2007 оны 1 дүгээр сарын 9-ний өдөр хийсэн байгаа жилийн өмнө. Нэгдсэн хуралдаанаар 2008 оны 1 дүгээр сарын, яг жилийн дараа орсон. Байнгын хороон дээр анхны хэлэлцүүлэгт бэлтгэх шатанд Байнгын хороо 6 удаа хуралдсан байгаа, энэ ажлын хэсгээс оруулсан зарчмын зөрүүтэй саналуудаа хэлэлцэж. Тэгээд Байнгын хорооноос нэгдсэн хуралдаанд оруулж ирсэн дүгнэлт болон зарчмын зөрүүтэй саналын томъёолол дээр зөвхөн төслийн 1 дүгээр зүйл буюу нэмэлтээр оруулж байгаа 2301, 2302  -ыг хасаад тухайн төслийн 5 дугаар зүйл буюу одоогийн хуулийнхаа 6 дугаар зүйлээс  267, 272-ыг хасъя гэсэн саналын томъёоллыг хамтдаа оруулж ирээгүй юм. Энэ дээр санал хураалт явагдах, нэгдсэн хуралдаан дээр санал хураалт явагдах боломжгүй байсан, зарчмын зөрүүтэй санал дээр тусгагдаагүй байсан юм.

Зарчмын зөрүүтэй саналын томъёолол дотор 267, 272-ыг хасъя гэсэн тусгайлсан, уул нь хамтдаа оруулж ирэх ёстой байсныг тусгайлан томъёолж оруулж ирээгүй болохоор энэ чинь нэгдсэн хуралдаан дээр хураалт явагдаагүй.

Тэгэхээр энэ дээр нэгэнтээ Их Хурлаар батлагдсан хуулин дотор түрүүн Ашигт малтмалын хуультай харьцуулж ярьж байна л даа Батбаяр гишүүн. Тэгэхээр Ашигт малтмалын хуульд чинь батлагдсан дотор байсан юм редакцийн шатанд орж алга болгосон. Тэрийг бид нар залруулга хэлбэрээр оруулах бүрэн бололцоотой байсан.

Энэ болохоор яг батлагдсан хуулин дотор нь байсан болохоор одоо энийг залруулах арга бол зөвхөн тухайн хуульд нэмэлт, өөрчлөлт оруулах хэлбэрээр л оруулж болно.Техникийн алдаа гэж залруулах буюу Ашигт малтмалын хуультай ижил төстэй явах боломжгүй.

Д.Лүндээжанцан: Эрдэнэбүрэн гишүүн. Үгүй ээ энэ хариулт л өгч болно.

Ц.Нямдорж гишүүн.

Ц.Нямдорж: Батбаяр гишүүн үү. Хүлээж бай.

Наад ярьж байгаа юмаа гишүүдэд ойлгомжтой хэлж өгөхгүй байна л даа.

Техникийн хувьд  ингэж. 230.1, 230.2 гэсэн хоёр шинэ зүйл гаргаж ирье гэдэг томъёолол Засгийн газраас орж ирж. Тэгээд энэ хуучин 267, 272 хоёроо урагшаа оруулж байгаа учраас ард талд нь хүчингүй болгох заалтууд дотор 267, 272 хоёр чинь орчихгүй юү. Тэгээд 267, 230.1, 230.2 гэдгээ Байнгын хорооноос санал оруулж хасчихаад зүй нь хүчингүй болох заалтаасаа 267, 272-ыг авч хаях ёстой байсан байхгүй юү. Тэр санал хураалтыг хийгээгүй хүчингүй үлдчихгүй юү даа. Тэгээд л байхгүй. Ийм л процесс болсон байна. Тийм биз Шаравдорж гишүүн миний ойлгодог зөв биз.

Ц.Шаравдорж: Тийм тийм яг л тэр байхгүй юү.

Ц.Нямдорж: Яг л энэ, зураг нь энэ.

Д.Лүндээжанцан: Эрдэнэбүрэн гишүүн асуултаа асуучих.

Батбаатар кнопоо дараагүй байхгүй юү. Ороогүй гээд Батбаярыг сүүлд яасан байхгүй юү.

Хэдүүлээ Хууль зүйн байнгын хороон дээр нэгдүгээр хэлэлцүүлэг дээр тал талаас нь ярья л даа дахиад. 

Энэ ярилцлага болоод хувирчихаад байна.

Ц.Шаравдорж гишүүн суу асуултад хариул. Ганди гишүүн, Шаравдорж гишүүн яагаад гараад явчихав. Юу гэсэн үг юм бэ, одоо энэн дээрээ суу. Шаравдорж гишүүн хоцроод оч. Юун хурал зохицуулах вэ, юу яриад байна вэ энэ чинь. 17.30 минут болж байна. Чуулган дуусах болоогүй байхад гарч давхиад байх чинь юу гэсэн үг вэ энэ чинь сууцгаа.

Энэ улс орны ажил, ийм асуудал үүсчихээд байхад юун дараагийн чухал, онц ямар чухал ажил байна аа, тархинд цус харваагүй, зүрхний шигдээс болоогүй л байвал суух хэрэгтэй шүү дээ та нар. Ганди гишүүн, Шаравдорж гишүүн суу. Энэ яагаад гараад явчихаж байгаа юм бэ.

Эрдэнэбүрэн гишүүн асуултаа асуу.

Энэ чинь үр дагавар нь аймаар байгаа учраас одоо энийг яаралтай нэг тийш нь болгож баталж авах хэрэгтэй байна. Тэгэхгүй бол энэ хооронд хэрэг түвэг гараад байхыг үгүйсгэх аргагүй байна шүү дээ. 

Р.Эрдэнэбүрэн: Би энэ ажлын хэсэгт ажиллаж байсан юм Эрүүгийн хэргийн. Тийм учраас өөрийнхөө саналыг бас хэлэх гэсэн юм. Би асуулт биш санал хэлэх гэж байгаа юм.

Д.Лүндээжанцан: Тэгвэл Байнгын хорооны дүгнэлттэй холбогдуулан асуух асуулт дууслаа. Одоо үгээ хэлнэ. Хэлэлцэх эсэх асуудлаар үгээ хэлнэ.  Эрдэнэбүрэн гишүүн үгээ хэл.

Р.Эрдэнэбүрэн: Би энэ Эрүүгийн хуулийн ажлын хэсэгт ажиллаж байсан юм. Энэ ажлын хэсэг дээр Эрүүгийн хуулийн 272-ын албан тушаалтан албан үүрэгтээ хайнга хандах гэдэг заалтыг аваад хасаад хаячихъя гэж нэг ч яригдаагүй, ер нь эрүүгүйжүүлье, энэ бол бодлого юм гэдэг асуудлаар яригдаж байгаагүй. Тийм учраас энэ бол цэвэр техникийн асуудал юм байна гэж ойлгож байгаа юм.

Одоо Их Хурлын даргын ажлын хэсэг гараад энэ асуудлыг шалгаж байгаа юм байна. Ер нь бол тогтоох ёстой, хаана ийм алдаа гарсан байна вэ гэдгийг.

Одоо бид нарт ийм л зам байна гэж бодоод байна л даа. Өргөн бариад өргөн барихдаа түрүүний Нямдорж даргын хэлдгээр шууд энэ заалтыг нь  одоо тэр юуг нь хасъя гэж толгой эргүүлэлгүйгээр шууд энэ заалтыг нь суулгаад өгчихье. Гэхдээ 2008 оны 2 дугаар сарын 1-ний өдөр батлагдсан хуулинд шууд аваачиж хийж болохгүй. Яагаад вэ гэхээр Их Хурлын гаргасан техникийн алдаанаас болоод тэнд хүн ял завшлаа гэдэг ойлголт байж болохгүй байхгүй юү. 

Тэр шүүх тэгээд шийдчихлээ, тэр хүмүүсийг тэглээ гэдэг ийм ойлголт байж болохгүй. Одоо батлаад яг явдаг журмаар нь яваад энэ хооронд хий гарсан бол тэр бол Их Хурлын л  алдаа. Яг явдаг журмаараа өргөн баригдаад энийг эрүүгүйжүүлж болохгүй юм байна гэдгийгээ яриад энэ заалтаа суулгаж өгөөд ингээд баталдаг журмаараа яваад л явна. Тэрнээс буцааж хэрэглэнэ. Тэр үед бид шүүхийн шийдвэр буруу болчихсоноос гэдэг юмуу тийм юм ерөөсөө байж болохгүй л гэж бодож байна.

Энэ бол эрүүгийн тэр зарчим, бодлогыг тэр Гончигоо даргын яриад байгаа зөв шүү дээ. Тийм учраас энэ хассан 267, 272-ыг Шараваа даргын өргөж байгааг юуг өөрчлөөд хасагдсан заалтаа шууд суулгаж өгөөд тэгээд явдаг журмаараа яваад л энэ хууль батлагдсан, нэмэлт, өөрчлөлт батлагдсан өдрөөс эхлээд хүчин төгөлдөр болоод ингэж л явна. Тийм л байр суурьтай байгаа би.

Их Хурлын гаргасан техникийн алдаанаас болоод хэн нэгэн хүн ял завшлаа гэдэг ойлголт байж болохгүй шүү дээ.

Д.Лүндээжанцан: Батбаатар гишүүн.

Б.Батбаатар: Сая хуулийн зүйл заалт алга болсон гэдэг дээр сайхан үлгэр ярилаа л даа. Юу вэ гэхээр тэр 230-ын 1, 2 гэж оруулсан албан тушаалтны нэр барих, албан тушаалтан үүрэгт ажилдаа хайнга хандах гэдгийг хасна гэдэг нь энэ 6 дугаар зүйлтэйгээ холбогдож байгаа юм.  6 дугаар зүйл дээр нь болохоор нөгөө 267, 272 дугаар зүйлийгээ тэнд оруулчихсан учраас гээд хасч байгаа гэдэг утгаар. Ажлын хэсэг бол бодлоготойгоор, зорилготойгоор хийчихсэн юмуу гэж харагдаад байгаа юм.

Ажлын хэсгээс Хууль зүйн байнгын хороонд оруулж санал хураалгахдаа 230.1, 230.2 гэсэн төсөл дээр байсан албан тушаалтны нэр барих, албан тушаалтан хайнга хандах энэ зүйл ангиудыг хасъя гэдэг ажлын хэсгийн санал орж ирж байж хасуулсан. 

Ингэж төслөөс хасуулчихаад эх төсөл дээр байсан хуучин хуулин дээр байсан 267, 272 хоёр хамт хасагдчихаж байгааг мэдсээр хэрнээ энийг нь орхиод санал хураалгахгүй явчихсан. Эргээд энэ нь хууль батлагдах үед УИХ-ын нэгдсэн чуулганаар Эрүүгийн хуулийг бүртнээр нь батлахаар санал хураалт хийгдэж байхад хамт хийгдээд гараад явчихаж байгаа юм. Нэг ёсондоо хууль батлагдчихсан.

Одоо бид нар нөгөө Эрүүгийн хуулийн үндсэн зарчмууд байж байгаа, ерөнхий анги байж байгаа. Тэндээс нь ингээд харахаар бид нар 2 дугаар сарын 21-нээс эхэлж хийдэл, өдөр гаргахгүйгээр үргэлжлүүлж мөрдөе гээд энд хууль батлаад орууллаа гэж бодоход нөгөө ялаас чөлөөлөгдсөн хүмүүс эргэж ял авахгүй шүүх ерөнхий ангиа барина. Тусгай ангийн зүйл заалтыг барихгүй. Тэнд ял аваагүй хүмүүс эргэж ял авахгүй. Тийм зүйл явахгүй. 

Тэгэхээр одоо энэ дээр дахиад нэг хэлэх зүйл нь ажлын хэсгийн гишүүн, Хууль зүйн байнгын хорооны дарга, УИХ-ын дарга өөрөө албан тушаалтан хэрнээ албан үүрэгтээ хайнга хандсан гэсэн Эрүүгийн энэ хариуцлагын нэг субъект болж хувирчихаад байгаа юм.

Тэгээд та би гэж байгаа юм бол бүгдээрээ л хариуцлагаа хүлээ л дээ. Тэгээд хариуцлагаа хүлээж сур сур. Юунаас нь ухардаг юм бэ. 

Одоо бид нар алдааг засъя гээд ярьж байна. Нямдорж даргыг Их Хурлын дарга байх үед Цэцээс нэг шийдвэр гарч байсан. Хуулийн зүйл заалт өөрчлөгдчихлөө энийг яах вэ гэж. Тэгэхэд Их Хурлын даргыг өөрчилснөөр тэр хуулийн зүйл заалтыг Их Хурал засаж залруулах, түрүүний Батбаяр гишүүний хэлээд байдаг залруулах боломж нээгддэг. Тийм байдлаар хийж байж тэр хийдэл гарахгүй байх боломж нь үлдэнэ. Түүнээс биш энийг бид нар 2 дугаар сарын 21-нээс мөрддөгөөр нь оруулаад оруулаад шүүх энэ ангиар ял оноохгүй шүү дээ. Энэ хоорондох хугацаанд шийдсэн хэрэг дээрээ.

Д.Лүндээжанцан: Ламбаа гишүүн үгээ хэлье.

Хэлэлцэх эсэхээ дэмжиж байгаа юм биз дээ. Тийм үү.

С.Ламбаа: Мөнх-Оргил гишүүн энэ дээр уг нь саналаа хэлэх ёстой л хүн юм шиг байна лээ л дээ. Тэгээд одоо бодоод л суугаад байх шиг байгаа юм.

Яагаад вэ гэхээр протоколуудыг нь аваад үзсэн. Ингээд аваад үзэхээр яахын аргагүй 230.1, 2 гэсэн энэ заалтыг хуучин байран дээрээ байх ёстой байсан. Энийг энд шилжүүлж авчирч болохгүй гэсэн саналыг Мөнх-Оргил гишүүн гаргаад энэ Байнгын хороо энэ гишүүний саналыг олонхиороо дэмжээд шийдвэрлэчихсэн байгаа юм. Гэтэл, уг нь би ойлгохдоо юу гэж үзэж байгаа вэ гэхээр үнэхээр Байнгын хороо өөрөө саналаа хураагаад асуудлаа шийдчихсэн, энэ бол нөгөө нэг, өөрөөр хэлбэл зүгээр А гэдэг, 230-ын 1, 2 чинь бол байр сэлгэх, өөр заалтаар 267, 272-оо байрыг нь сэлгэх гэж байгаа тохиолдолд бол УИХ-ын чуулганд санал хураалгахаар оруулах ёсгүй гэж үзээд тэгээд байрыг нь солиод хуучин байран дээр нь байлга гэсэн ийм санал хураалт явагдаад л дууссан юм байна гэж би ойлгосон л доо. 

Гэтэл эцсийн эцэст энэний байрыг нь сольж барьдаг үүрэг хүлээсэн улсууд нь ерөөсөө юу ч хийгээгүй хаячихсан. Энийгээ хаяхдаа   нөгөө Эрүүгийнхээ хуулийн 267, 272 дугаар зүйлээ хамтад нь хэвээр нь үлдээгээд яваад өгсөн. Хүчингүй болгох ёстой байсан байхгүй юү, хүчингүй болгох заалтан дээрээ. Тэгэхээр энэ бол үнэхээр хариуцлагагүйн үйлдэл л дээ. Би бол тэгж ойлгож байгаа шүү дээ.

Би өнөөдөр санаатайгаар хийсэн, зохион байгуулалттай хийсэн гэж хэлэх үндэслэл алга. Тэгэхдээ ер нь энэ Эрүүгийн байцаан шийтгэх хуульд, ийм том хуулиуд дээр бол үнэхээр ийм алдаа гаргасан нь туйлын харамсалтай, туйлын эмгэнэлтэй явдал байгаа байхгүй юү.

Тэгээд өнөөдөр эргэж үйлчлэх үү, үгүй юү гээд яриад сууцгааж байдаг өөрсдөө хууль тогтоогч нар. Мэдээжийн хэрэг Батбаяр гишүүний шаардаад байгаа нь үнэн шүү дээ. Энэнийхээ нарийн учрыг нь олоод хаанаа алдаа гаргасан юм бэ, хэнд хариуцлага хүлээлгэх ёстой юм бэ гэдгээ Их Хурал ярих ёстой шүү дээ. Лүндээжанцан даргын тэнд нэг их шат шатанд нь хийх гэж байгаа, хариуцлага сайжруулах гэж байгаа тэр тогтоол, могтоол ямар хэрэгтэй юм бэ.

Зүгээр амиа аргацаасан л юм гарах гэж байна шүү дээ. Одоо өөрсдийгөө зөвтгөж энэнээс хойш ингэж болохгүй шүү одоо яах вэ нэг удаа. Энэний өмнө гарч л байсан шүү дээ Ашигт малтмалын хуулин дээр тэгээд юу ч болоогүй л өнгөрсөн, сэргээгээд явсан. Тийм учраас энийг уг нь нэг их улс төр хийгээд л улс төржих гээд байгаа юм биш, энэний цаана янз бүрийн юм яригдаад байна шүү дээ. Тэр МИ-8, тэр цианитын хэргүүд, Хонгорын хэргүүд гээд. Нямдорж гишүүн ч гэсэн хэлээд байна шүү дээ.

Өнөөдөр энэнээс өмнөх нь хаа хамаагүй, одоо энэнээс хойш л ингэнэ шүү гээд явах юм бол тэр дунд нь ямарваа нэгэн  үйлдэл хийгдчихсэн байвал тэрийг яах юм бэ гэдэг асуудал үнэхээр ноцтой асуудал болно хэзээ нэгэн цагт. Энэ парламентад эмгэнэл ч болж мэднэ шүү дээ тэр асуудал. Тийм учраас энийг маш нарийн тодорхойлж, тэгээд шүүх, хяналтын байгууллагууд нь ч гэсэн хоорондоо нэлээд ярилцаж асуудлаа шийдэх хэрэгтэй шүү дээ.

Би бол үнэхээр гайхсан. Бид нарыг хэвлэлийн бага хурал хийсний дараагаар УИХ дахь Ардчилсан намын зөвлөл хэвлэлийн бага хурал хийсэн. Тэгэхдээ энэ асуудлаар биш өөр асуудлаар хэвлэлийн бага хурал хийгээд сэтгүүлчийн асуусан асуултад энийг засах ёстой, залруулах ёстой, хариуцлага алдсан улсуудтай хариуцлага тооцох ёстой гэж яриад л өнгөрөнгүүт тэр орой нь шүүхийнхэн хэвлэлийн бага хурал хийж байгаа байхгүй юү.

Энэ угаасаа байхгүй байсан ч болно шүү дээ, энэ ямар хамаатай юм бэ гэж.

Тэгэхээр энэ хүнд өөр сэтгэгдэл төрүүлнэ шүү дээ. Угаасаа тэр шүүхийнхэн чинь зөндөө юм хийчихсэн ч байгаа юм билүү. Тийм эсрэг, тэсрэг и йм хамаагүй юм хийж болохгүй шүү дээ. Хууль тогтоох байгууллага нь энэ асуудлаа ярих гээд байж байхад энэ ерөөсөө буцааж оруулах шаардлага ч байхгүй, энэ бол гэмт хэргийн үйлдэл биш гэж тэгж ярьсан шүү дээ. Би хоёр чихээрээ бүр сайн сонссон. Ингэж болохгүй. 

Тийм учраас энэ асуудлыг нэлээд нухацтай ярьж шийдвэрлэх хэрэгтэй.

Д.Лүндээжанцан:  Нямжавын Батбаяр гишүүн.

Батбаяр гишүүнээ уучлаарай.

Баттулга гишүүний урилгаар Баянхонгор аймгийн Хүрээмарал сумын, мөн Жаргалант сумын иргэд сонгогчид манай Их Хурлын үйл ажиллагаатай танилцаж байна. Та бүхэндээ сайхан хаваржиж ажил үйлс чинь өөдрөг байхыг хүсэн ерөөе.

Манай Занданшатар гишүүн, Баянхонгороос чинь өөр хэн байгаа билээ. Жаргал гишүүн алга байна.

Нямжавын Батбаяр гишүүн.

Н.Батбаяр: Өнөөдөр бид их чухал асуудал хэлэлцэж байна л даа. Тэр нь юу вэ гэхээр УИХ-аас хууль баталдаг, гэтэл хууль батлаад гарсны дараагаар тэр хуулин дотроос нь зүйл заалт алга болчихжээ гэдэг асуудал бидний үйл ажиллагаанд сүүлийн үед нэлээд олон тохиолдох болчихоод байна. Бид гол нь энэ зүйлийг цаашид гаргахгүй байх асуудлыг илүү анхаарах ёстой.

Гэтэл өнөөдөр шууд энэ зүйл заалт алга болчихсон учраас дахин хуульдаа нэмэлт, өөрчлөлт оруулаад алга болсон заалтаа оруулах асуудал оруулж ирж байна л даа. Тэгээд би гайхаад байгаа юм. Хэрвээ Байнгын хорооноос Их Хурлын нэгдсэн чуулган дээр уг асуудлыг оруулж ирээгүй юм бол тэр чинь хуулиндаа үлдсэн л байх ёстой шүү дээ. 

Нэгэнт өөрөөр хэлэх юм бол энэ заалтыг ийш нь шилжүүлье гэснийг хүлээж  аваагүй гэж бодсон юм бол үлдсэн л байх ёстой шүү дээ. Цаана нь хүчингүй болгох заалтан дотроосоо заалтыг хасаагүй учраас ийм болчихсон гэж тайлбарлаж байна шүү дээ. Энэ процедурыг хаана хийгдэх ёстой вэ, манай Тамгын газар аливаа хууль гарахдаа хууль нь өнөөдрийн мөрдөгдөж байгаа хуультайгаа зохицож байх ёстой гэдэг зохицуулалтыг хянаж байдаг энүүгээр хянах ёстой байжээ энэ хийгдээгүй юм байна гэж. Тэгэхээр ийм зүйл давтагдаад байгаа нь би энийг санамсаргүй зүйл гэж бодохгүй болчихоод байгаа юм.

Санаатайгаар ийм юм хийгээд байдаг болчихоод байх шиг байна. Тэгээд хуулийн зүйл заалтыг зарим нь алга болгочихоод дараа нь мэдсэнгүй гэж. Өнөөдөр бид нар их амархан юм яриад байна л даа. Өө энийг нэмээд оруулчихъя тэгээд болоо шүү дээ гэж. Гэтэл нөгөө талд нь зарим улсууд энэ хуулийн заалт байсан ч байгаагүй ч ялгаагүй гээд хэвлэлийн бага хурал хийгээд явж байна гэдэг бол энэ бол зохион байгуулалттайгаар, санаатай хийсэн байж болзошгүй гэдэг сэтгэл төрүүлэхээс өөр аргагүй болчихож байгаа байхгүй юү.

Өнөөдөр жишээ нь энэ нэмэлт, өөрчлөлт оруулах тухай хууль батлагдахгүй бол яах вэ. Батлагдана гэдэг баталгаа хэнд ч байхгүй байгаа шүү дээ. Тэгэхээр ийм байдал үүсч байгаа тохиолдолд цаашид бид нар хуулийн залруулга гэдэг хэлбэрийг оруулж ирэхээс өөр аргагүй байна гэдгийг хэлэх гээд байхгүй юү даа. Тэгэхээр өнөөдөр бид нар хэлэлцэх эсэх ярьж байна. Хэлэлцэх эсэхийг ярихаас өмнө би сая сонсохдоо манай Лүндээжанцан дарга энэ хуулийн зүйл заалт яагаад алга болсон тухай асуудлыг тодруулах ажлын хэсэг гаргасан гэж хэлж байна л даа.

Тэр ажлын хэсгийн дүгнэлтийг сонсоод Байнгын хороон дээр, шаардлагатай гэвэл Их Хурлын нэгдсэн чуулганаар сонсоод тэрнийхээ дараа энэ асуудлыг хуулинд нэмэлт, өөрчлөлт оруулах маягаар засах юмуу, үгүй бол хуулийн залруулга гэсэн утгаар хийх юмуу гэж ийм байдал үүсчихээд байгаа байхгүй юү.

Тэгэхгүй бол Их Хурлын 76 гишүүн хууль баталдаг биш, Тамгын газрын 100 хүн хууль баталдаг болчих гээд байна шүү дээ. Дараа нь юу гэж хэлдэг вэ би мэдэхгүй шүү тэгэхэд л би тэгж. Түрүүчийн уул уурхайн хууль дээр тийм л юм болсон шүү дээ. Хэнтэй ч ямар хариуцлага тооцогдоогүй шүү дээ. 

Тэгээд би хэлж байсан. Ингээд хариуцлага тооцохгүй болохоор нөгөө улсууд чинь өө ингэж болдог гэж бодоод энэ тодорхой хэмжээний лоби-гийн зарчимд ороод яваад байгаа юм биш биз гэж хардахаас өөр аргагүй байдалд орчихоод байна. Энийг яах вэ гэдэг асуудлаа хэдүүлээ ярихгүй бол танай манай гэж талцаад байх бол сонин бишээ бид нар чинь бас Их Хурлын гишүүд төрийн өмнө хариуцлага хүлээсэн улсууд шүү дээ.

Ийм байдлыг таслан зогсоохгүй бол болохгүй нээ. Энэ даамжирлаа, аюултай процессоо. Хуулин дээр чинь таслал нь хойно, урдаа байхаас болоод нэг нь өршөөл, нөгөөдөх нь цаазал гэдэг шийдвэр гардаг шүү дээ. Тэгэхэд бүхэл бүтэн заалт алга болсон байхад техникийн алдаа болчихжээ гэж хэн хариуцлага хүлээх вэ гэхээр мэдэхгүй мэдэхгүй тэр нь алга болсон, тэр нь яах вэ тусдаа болно гэж хэлэх гэж байхгүй юү даа. 

Тэгээд би ямар санал оруулах гээд байна вэ гэхээр энэ хэлэлцэх эсэх асуудлыг танай Лүндээжанцан даргын тэр энэ хуулинаас зүйл, заалт алга болсон тухай учир шалтгааныг тодруулах гэсэн ажлын хэсгийн дүгнэлтийг Их Хурал дээр хэлэлцсэний дараагаар үргэлжлүүлэн хэлэлцэх ёстой. Гарц нь өөр байж болно гэдгийг хэлэх гэж байгаа юм.

Ингэж явахгүй бол дараа нь юу болох вэ. Нөгөө ажлын хэсгийн дүгнэлт чинь яасан бэ гэхээр хуулиа өөрчлөөд баталчихсан юм чинь ажлын хэсгийн дүгнэлт хэрэг байхгүй гээд нөгөө хариуцлага алдсан улсуудтай учир шалтгаантай тэмцэх юм чинь байхгүй болчих гээд байхгүй юү даа. Ийм учраас би зарчмын санал оруулж байгаа нь энэ хэлэлцэх эсэх асуудлаа түр хойшлуулаад таны байгуулсан ажлын хэсгийн дүгнэлтийг сонсоод хариуцлага хаана алдсан бэ гэдгийг тогтоогоод хуулийн залруулга хэлбэрээр хийж болох уу гэдэг механизмаа бодчихоод явахгүй бол болохгүй нээ. Тэгээд манай хуульчид хэлдэг л дээ. Шинэ хууль байж байна, шинэчилсэн найруулга байж байна, нэмэлт, өөрчлөлт байж байна. Ингээд энэ 4 зүйлээс өөр юм байдаггүй юм гэж.

Шаардлагатай гэж үзэх юм бол хуулийн залруулга гэдэг шинэ томъёоллыг Иргэний хуульдаа оруулж ирэх нөхцөл байдал үүсч байна гэж би хэлэх гээд байгаа байхгүй юү даа. Тэгэхгүй бол болохгүй, амьдрал баян шүү дээ. Урд нь бид нар тийм юм тохиолддоггүй байсан. Одоо тохиолдоод ирэхээр хүссэн хүсээгүй энийг чинь зохицуулдаг механизм байхгүй болбол нэг нөхөр тодорхой хэмжээнд лобигоор орж хуулийн заалтыг тэр мэтчилэн хасчихаад дараа нь тэр  нь батлагдахгүй байгаад байх юм бол Их Хурлын гишүүн хууль баталдаг гэсэн Монгол Улсын Үндсэн хууль зөрчигдөх аюул гарч ирж байгаа байхгүй юү. Тэр утгаараа монголын ард түмний төрдөө, Их Хуралдаа итгэх итгэл нь хууль зөв гарч байна уу, үгүй юү гэж итгэх итгэл нь хуулийг сахин биелүүлэх итгэл нь хомсдох аюул учирч байгаа байхгүй юү даа. Энэ тийм биз. Зүгээр 272 гэдэг ердийн заалт биш юмаа.

Тийм учраас үүндээ тал талаасаа анхаарч хандаад ингээд зохицуулаад явбал яасан юм бэ гэсэн санал хэлж байна л даа. 

Өөрөөр хэлбэл эхлээд ажлын хэсгийнхээ дүгнэлтийг сонсъё. Дараа нь хэлэлцэх эсэхээ шийдье. Магадгүй хуулийн нэмэлт, өөрчлөлт биш…

Д.Лүндээжанцан:   Батбаяр гишүүний тэр залруулга гэдгийг бид яагаад ингээд энэ асуудлыг маш шуурхай ярьж байгаа юм бэ гэвэл энд хийдэл үүсчихээд байгаа учраас эхлээд ямар ч байсан хэлэлцэх эсэхээ яагаад хууль зүйн байнгын хороон дээрээ тал талаас нь залруулах боломж байна уу, энийгээ цааш нь үргэлжлүүлээд шинээр томъёолох боломж байна уу энэ бүгдийг авч үзье сэргээх.

Хариуцлагын асуудал энэнээс болоод хаягдахгүй гэдгийг тэр комисс гараад энийг хатуу хийлгэх хэрэгтэй.

Пүрэвдорж гишүүн.

Л.Пүрэвдорж: Энэ их л санамсаргүй л юм болчихсон нь хэнд ч ойлгомжтой л юм шиг санагдаад байх юм. Нэг газраас нь хасаад нөгөө газраа хуучнаараа сэргэх ёстой юмыг л. Уул нь хасна гэдэг дээр нь Байнгын хороо шийдвэр гаргачихсан бол бусад нь техникийн асуудал нөгөөдөхийг нь буцааж сэргээх асуудал нь дараагийн хэлэлцүүлгээр бараг редакцийн юугаар ороод ирж болох л ийм зүйл байж л дээ. Тэгээд тэр хийгдээгүй л одоо дутуу болчихжээ.  
Тэгэхээр нь энд алдаа гарч хариуцлага алдаж энийг улс төрийн шинж чанартай болгож харах ямар ч үндэсгүй л юм шиг байх юм. Хүн юм болсон хойно алдаа гаргадаг. Гол нь тэрнийгээ түргэн засч байх ёстой юм шиг байх юм. Тэгэхээр энийг тэр талаас нь ойлгож хандвал дээр юм шиг байх юм. Үр дүн нь болохоор улс төржүүлээд байх тийм үр дагавартай болсон байж магадгүй байна. Тэр нь юу гэхээр зэрэг үнэхээр энэ гишүүдийн яриад байгаа нисдэг тэрэг унасантай холбоотой хариуцлага хүлээх ёстой улсууд хариуцлагаас чөлөөлөгдсөн, Хонгорт болсон хордлоготой холбоотой хариуцлага хүлээх ёстой улсууд хариуцлагаас чөлөөлөгдсөн байх шиг байна. Гол зорилго бол хуулиа түргэн засаад тэгээд тийм улс төрийн чанартай, цаашдаа ч улс төржиж яригдаад байхаар зүйл байгаа болбол үнэхээр тэрнийг нь буцааж нөхөж хэрэглээд явчих тал руугаа шийдмээр байна.

Тэгэхгүй өнөөдөр болохоор зэрэг энийг хуулийн цоорхойгоос болоод хэсэг завшсан улсуудыг өмөөрөх маягаар нэг тал нь хандаж байгаа ч юм шиг, үгүй бол тэрнийг шийдэхгүйгээр гацааж байгаад улс төр хийх гэж байгаа нэг тал нь байгаа ч юм шиг ийм байдлаас бид хандмааргүй байна. Бид алдаа хийж, хариуцлага ёстой байх, тооцъё, залруулгаа асар түргэн хийе, энийг хойш тавиад байхын хэрэг алга, дахиад завсардалт гарах ч яах ч юм. Хэрвээ үнэхээр тийм хор холбогдолтой үр дагавар байгаа бол тэрнийг нь буцааж бүрэн залруулах тал руугаа хуулиа мөрдөх журмаа тогтоогоод явчихвал яасан юм бэ гэсэн санал хэлмээр байна /16.45-17.45 цаг, В.Оюун/.
Д.Ганхуяг:-Техникийн алдаа нь ямар алдаа байна гэдгийг гишүүд бүгд ойлгочих шиг боллоо л доо. 230.1, 230.2 гээд байна. Тэгээд тэрнийг хасчихсан, нөгөө 67, 72 хоёрыгоо хасах заалтнаасаа хасах ёстой байсан. Анх хуулийн төсөл санаачлахад тэр дотор орчихсон байсан, тэрнийг тэр чигээр нь явуулчихсан ийм л ю болчихоод байгаа. Уг нь нэгдсэн хуралдаанд 67, 72 хоёрыг эргээд сэргээх зарчмын зөрүүтэй санал орж ирж хураагдах ёстой байсан, энэ хураагдаагүй ийм л юм болчихоод байна л даа. Энэ бол бас тэгэхдээ өөрчлөлт нь өөрөө их сонин юм байна лээ. Эрүүгийн хэргийн заалтыг захиргааны хэргийн хариуцлага, ялтай, ялын санкцтай холбоотой бүх заалт нь яг ялын санкцтай холбоотой заалтууд байгаа байхгүй юу. 267, 272, 230.1, 230.2 бол. Маш их ноцтой, яг энэ талаасаа бол. Энэ техникийн алдааны асуудлыг аль ч оронд, манай парламент ч мэдэж байгаа байх. УИХ-ын гишүүд, УИХ-ын дарга ч гэсэн УИХ-ын гишүүн хүн шүү дээ, хамгийн гол суурь нь. Байнгын хороо хариуцдаггүй. Бид ерөөсөө өөрсөд дээрээ дааж давахгүй ачаалал үнэхээр авах юм, өөрөөр хэлбэл гарч байгаа бүтээгдэхүүн чанаргүй болчихоод байна.

Энэ техникийн асуудлыг нэгдүгээрт, УИХ-ын мэргэжлийн байгууллага хариуцах ёстой. Хоёрт, хоёр өргөн барьж байгаа хууль ямар чанартай байгаа билээ, Засгийн газар нь ямар түвшинд ажилладаг билээ, бид мэдэж байгаа шүү дээ. Өргөн баригдаж байгаа хууль бол үнэхээр чанаргүй орж ирдэг. Бид өргөн баригдсан хууль болгон дээр л ажлын хэсэг байгуулдаг. Тэгэхээр энэ хууль тогтоох процессийг боловсронгуй болгохгүй бол үнэхээр болохгүй нь ээ. Босоо чиглэлтэй УИХ-д харьяалагддаг, хэвтээ чиглэлтэй Засгийн газарт байдаг тэр хууль зүйн газар гэдэг юмыг байгуулахгүй бол Засгийн газар ч гэсэн хуулийн төслийг тэгж тавтай хэлэлцэх боломж байдаггүй шүү дээ. Доод талд нь ямар ч тийм шүүлтүүр дамжлага байхгүй. Дэд сайд нар байдаг, тэр нь хэрвээ улс төр хуулийнхаа асуудлыг хариуцдаг бол тэдний хууль ч байх ёстой, хуулийн газар ч байх шаардлагатай болчихоод байна.

УИХ-ын даргын саяны гарсан захирамжийг харж байхад бас л бүх ачааллыг гишүүд дээрээ, өөрөөр хэлбэл Байнгын хороон дээрээ. Тэр боломжгүй байхгүй юу. Боломжгүй хүн дээр ачаа нэмээд байхаар утгагүй асуудал. Тийм учраас мэргэжлийн байгууллагуудаа сайн ажиллуулах шаардлагатай байна. Бид хууль тогтоох процесс, бодлого тодорхойлох процесс тус тусдаа байдаг. Бид нар нэг хуулийн төсөл өргөн барьдаг, мэргэжлийн байгууллагууд, төрийн байгууллагуудаас судалгааны материал яадаггүй, хоёр удаа шаардахад л хоёр шал өөр материал ирүүлдэг. Тэгэхээр чинь бидний шийдвэр оновчтой гарах нь тоодрхой шүү дээ. 

Энэ 67_ 72-р заалттай холбоотой би үнэхээр харамсалтай байна. Яасан ч богино хугацаанд энэ УИХ-ын алдааг шүүхийн байгууллага, МИ-8-ын хэрэг, мөнгөн усны хэрэг, энэ яасан хурдан энэ байдлыг ашиглаж чадаж байнав гэдэг нь өөрөө анхаарал татсан асуудал шүү дээ. Энийг үгүйсгэх аргагүй шүү дээ. Маш богино хугацаанд.

Тийм учраас юунаас болсон байна гэдгийг яаралтай тодруулах нь чухал. Ер нь ойлгомжтой л байна. Нэгдсэн хуралдаанд санал орж ирээгүй учраас цаашдаа энийг мэдэх ямар ч боломжгүй л болсон.

Б.Мөнхтуяа:-Энэ хуулийг нэн яаралтай даруй хэлэлцэх нь зүйтэй юмаа гэсэн байр суурьтай байгаа юм. Ингээд наана нь өнгөцхөн харахад техникийн алдаа юм шиг атлаа, цаана нь учирч болох хор хохирол асар их, ийм их том алдааг УИХ хийсэн байна л даа. Тэгэхээр цаг алдалгүй бид нар алдаагаа хурдан түргэн засах шаардлагатай байна. Сая Нямдорж гишүүн хэлээд байна шүү дээ. Үнэхээр хууль эргэн үйлчлэхгүй гэдэг заалт байгаа боловч шударга ёсны төлөө үйлчлэх хуулийг бол бид нар зохицуулж болно. Эргээд 2 сарын 1-нээс эхлээд хэрэгжүүлж болно гээд байна. Энэ хуулийн нэн даруй хурдан хэлэлцээд үйлчлэх хугацаагий нь 2008 оны 2 сарын 1-нээс үйлчлэхээр ингэж хэлэлцэх хэрэгтэй байна. Хэдийгээр энэ хууль хэлэлцэхэд хэн нэгэн  хүнтэй, хэн нэгэн үүссэн хэрэгтэй холбогдуулж байж ярьж болохгүй гэж хэлж байгаа ийм зарчим баримтлах ёстой гэсэн ч үнэхээр саяны Хонгорын шүүх хурал бол үзүүлсэн. Энэ алдаа маань зохион байгуулалттай байсан юм биш биз дээ гэж бодоход хүртэл хүргэсэн. 

Тэр шүүх хурал болох гэж байхад маш олон хүмүүс, маш олон хохирогчид бид нар эндээс хэлээд шүүх хурлаа хойшлуулаачээ энэ хуулийн 272-р зүйл бол маргаантай байна, энэ асуудлыг нэг тийш нь шийдэгдэж дуустал шүүх хурлаа хойшлуулаачээ гэж хохирогчдын өмгөөлөгч, хохирогчид хүссэн боловч маш хурдан түргэн энэ хэргийг шийдсэн. Үүнээс харахад үнэхээр зохион байгуулалттай хэргүүдийг шийдэхийн тулд энэ 272-р зүйлийг авсан юм биш биз дээ, алдаа мэт харагдуулж байгаа юм биш биз дээ гэсэн ийм сэтгэгдлийг нийгэмд төрүүлээд байгаа. 

Сая гишүүд маань ч гэсэн хэлж байна. Хууль боловсруулах энэ процессыг маш боловсронгуй болгох шаардлагатай байна. Энэ чиглэлд ажиллаж байгаа мэргэжлийн хүмүүс бол үнэхээр хариуцлагатай чанартай ажилла шаардлагатай байна. Өнгөрсөн 7 хоногт бид нар иргэн болгонд газар ашиглуулах, эзэмшүүлэх тухай хуулийг хэлэлцэх гээд Эдийн засгийн байнгын хороон дээр орж ирж байхад хариуцсан салбарын сайд нь мэдэхгүй, ерөнхий сайд нь дуулаагүй гэсэн ийм байдалтай байж байгаад энэ хуулийг хэлэлцэх боломжгүй буцаасан л даа, МАХН завсарлага авсан. Тэгэхээр өнөөдрийн энэ хууль боловсруулах үйл явц маань энд саналаа өгөх Засгийн газар маань ямархуу байдалтай ажиллаж байгаа юм бэ? өнөөдрийн манай Тамгын газар хууль боловсруулах үйл явцад хэр чадавхитай, чадвартай ажиллаж байгаа юм бэ гэдэг дээр бас эргэлзээ төрж байна. Энэ 76 гишүүн бүгдээрээ хуульч биш, энэ дээр бидэнд мэргэжлийн тусламж онц шаардлагатай байдаг. Гаднын парламентуудад бол байдаг шүү дээ. Судалгаа, шинжилгээ, зөвлөгөө өгөх ийм олон  мэргэжилтнүүд албад, хэлтсүүд ажилладаг. Гэтэл бид нар өнөөдөр ийм тусламж дэмжлэггүйгээр өөрсдийнхөө ойлгомжгүйгээр асуудлыг шийдээд явж байгаа. Гэтэл саяных шиг ийм том том алдаанууд олноор гарах юм бол монгол улсын нийгэмд, хууль тогтоох процесст, хууль тогтоох шинэ байгууллагын нэр хүндэд асар их сөргөөр нөлөөлөх гээд байна. Тийм учраас энэ хуулийг хурдан түргэн хэлэлцэх дээр би санал хэлж байна.

А.Бакей: Энэ хуулиас маш чухал заалт алга болж байна гэдэг чинь хоттой хониноосоо хамгийн сор болсон малаа хулгайд алдсантай яг адилхан байна. Хоттой хониноосоо малаа хулгайд алдчихаад байхад мэдэхгүй сууж байна гэдэг чинь эзний хариуцлагын л асуудал байгаа юм л даа. Тэгэхээр энэ бол мэдээж санаатай биш байх, санамсаргүйгээр ийм чухал заалтыг алдчихаад мэдэхгүй сууж байгаа асуудал бол үнэхээр хариуцлагын асуудал мөн л дөө. Тэгэхээр аль шатанд хариуцлага алдсан бэ гэдэг зайлшгүй дүгнэлт гарах ёстой асуудал гэж бодож байгаа.

Мэдээж энэ бол хэлэлцээд хуулийг эх барьж авах энэ шатандаа байнгын хороо мэдэж Тамгын газар үг болгоноор нь, үсэг болгоноор нь хуучин хуулийн төсөлтэй нягталж тулгаж шалгаад тэгж байж л ёсчлохоор өгөх ёстой байсан байх л даа. Энэ дээр яах аргагүй ийм алдаа гарчээ. Тэгэхээр энэ бол бас нийгэмд ямар нэг хэмжээгээр хардлага сэрдлэг төрүүлж байна шүү дээ, зориудаар тэгсэн юмуу, үгүй юу гээд. Тийм учраас нийгэмд зөв ойлголт төрүүлэхийн тулд, зөв ойлголт өгөхийн тулд яг үнэн, хаана алдсан гаргасан байна гэдгийг үнэн мөнөөр нь тодруулж хэлэхээс өөр арга байхгүй. Тийм учраас энэ хуулийн төслийг хэлэлцье, яаралтай хэлэлцье. Тэгэхдээ хэлэлцэх явцдаа байнгын хороонд ажлын хэсгийн дүгнэлтийг дахин сонсож, хэрвээ сонсоогүй байвал. Тэгээд ажлын хэсгийн дүгнэлтэн дээрээ тодорхой ноцтой дүгнэлт хийе, үнэхээр энэ шатандаа алдаа гаргажээ гэсэн ийм байдлаар явбал яасан юм бэ гэсэн санал байна.

Д.Лүндээжанцан: Хэлэлцэх эсэхээ шийдчихээд ирэх 7 хоногт Хууль зүйн байнгын хороон дээр ярина, тэрэнд залруулах уу, яахав тэр хооронд манай ажлын хэсгийн юу гараад ирнэ. 2 дахь өдөр гэхэд танилцуулах үүрэгтэй. Гишүүд ороод ир, санал хураана.

Ц.Нямдорж: Батлагдсан хуулийн 6-р зүйлд нь Эрүүгийн хуулийн 267-р зүйл, 272-р зүйлийг хүчингүй болсонд тооцсугай гээд орчихсон байгаа. Одоо ямар ч залруулга байхгүй. Ингэчихсэн юм. Одоо дахин хуулиа анхны хэлэлцүүлгээр нь батлаад тэрнийгээ хэрэгжүүлэх хугацаагаа тогтоод явахаас өөр арга байхгүй.

Д.Лүндээжанцан: Тэрнийг эргээд ярья, хэлэлцүүлэг дээрээ.

Ц.Нямдорж: Зүй нь яах ёстой байсан юм гэхээр 230.1, 230.2 хоёроо шилжүүлэхийг дэмжихгүй гээд, үүнтэй холбогдуулан 6-р зүйлээс 267, 272 гэснийг хассугай гэсэн санал оруулж ирээд хураалгачих байсан.

Д.Лүндээжанцан: 2 сарын 24-нд эхэлж үйлчилсэн шүү. Энэ хууль нь. Ингээд 40 гишүүн байна. Хэлэлцэх эсэхээ шийдээд ирэх 7 хоногт яг байнгын хороон дээрээ тал талаасаа ярья, ажлын хэсэг одоо энэ хугацаанд ажилламаар байна. Тэгээд 1 дэх өдөр гэхэд бүх л хаана хариуцлага алдсан юм, яасан юм бүх л юм тодорхой байх хэрэгтэй. Тэр бол бид яагаад байгаа юм байхгүй, алдсанаа хүлээж байгаа. Тэртээ тэргүй.

Хэлэлцье гэсэн саналаар байнгын хорооны саналаар санал хураалт явуулъя. Маш яаралтай хийхээс өөр арга байхгүй. 

Санал хураалтанд 38 гишүүн оролцож, зөвшөөрсөн 31, татгалзсан 7, 81.6 хувийн саналаар хэлэлцэх нь зүйтэй гэж үзлээ. Ингэхээр Хууль зүйн байнгын хороон дээр энэ асуудал яригдана. Тэгэхээр зөвхөн хууль санаачлагч Шаравдорж, Гансүх гишүүн гэлгүй цөмөөрөө тал талаасаа ороод ухаанаа уралдуулаад энэ алдаагаа засах асуудал бол 1 номерын асуудал, хариуцлагын асуудлыг бид орхихгүй. Мэдээж хэрэг тэр бол ойлгомжтой. Тэрнийгээ ярина. Дээр нь Их Хурлын дэргэд бодлого шинжилгээний төв гэж нэг байгууллага байгуулсан юм. Тэгсэн чинь олигтой ямар ч статус байхгүй, юу байхгүй, одоо ер нь юм байгуулсан шиг байгуулах хэрэгтэй байна. Дээр нь хөндлөнгийн эксперт хийж бидэнд тусалдаг ийм байгууллага байх хэрэгтэй. Хоёр, гуравдугаарт дэгийн хуулинд өөрчлөлт оруулахгүй бол үнэхээр болохгүй болчихсон байна. Тэрэнд редакцийг бүр тусгай баг ажиллаж хийх ёстой болж байна. Ингээд энэ 7 хоногт төлөвлөсөн асуудлууд багтсангүй. Ирэх 7 хоногт маш шахуу ажиллахаас аргагүй болж байна. 

Ашигт малтмалын хуулийг МАХН-ын бүлэг, Ардчилсан намын зөвлөл 1 дэхийн өглөө яриад ингээд Эдийн засгийн байнгын хороо Ашигт малтмалынхаа хуулийг ирэх 7 хоногт гол анхаарлаа тавина, дээр нь энэ асуудал байна, дээр нь Засгийн газрын санхүүгийн тайлангийн асуудал байна. Мөн маш олон асуудлууд ирэх 7 хоногт байгаа гэдгийг бас хэлье  /17.45-18.00 цаг, Ц.Нарантуяа/.

Соронзон хальснаас хянаж буулгасан:

